
MINUTI

Il-Minuti tal-Laqgħa Nru. 10, li saret it-Tnejn, 16 ta’ Settembru 2013, ġew ikkonfermati.  

THE CHAIRMAN (Onor. Jason Azzopardi):  Ninforma lill-Kumitat li, wara dak li ġbidt l-attenzjoni għalih fit-tmiem is-seduta tal-bieraħt lura dwar il-fatt li ma kenitx għadha ġiet l-informazzjoni mingħand l-Enemalta għal dak li tlabna kemm jiena kif ukoll l-Onor. Justyne Caruana, l-Iskrivana tal-Kumitat qed tinfurmani li fil-fatt dik l-informazzjoni issa waslet u se tiġi ċċirkolata lill-Membri tal-Kumitat.  

Nistgħu nibdew bl-ewwel xhud li huwa l-Inġinier Karl Camilleri.  

L-Inġinier Karl Camilleri daħal fil-Kamra.

THE CHAIRMAN:  Bonġu Sur Camilleri.  Se tagħtik il-ġurament Ms. Brincat.  Sakemm tieħu l-ġurament ninfurmak, kif infurmajt lil kull xhud qablek u kif se ninforma lil dawk li se jixhdu warajk, li inti tista’ tagħżel ma tweġibx domandi li jistgħu b’xi mod jinkriminawk, u li din is-seduta qed tiġi streamed fuq l-internet.  Dik hija xi ħaġa proċedurali ma’ kull xhud.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF ENEMALTA CORPORATION’S FUEL PROCUREMENT (Kont.)

[bookmark: _GoBack]L-INĠ. KARL CAMILLERI:  Jiena, Karl Camilleri, naħlef li ngħid is-sewwa, is-sewwa kollha u xejn ħlief is-sewwa.  Hekk Alla jgħinni.  

THE CHAIRMAN:  Qabel nibdew, ninforma lill-Kumitat li hawn il-media biex jiffilmjaw u jieħdu ritratti għall-ewwel ftit minuti qabel kull xhud ġdid.  M’hawnx oġġezzjonijiet, għalhekk jistgħu jidħlu.  

Sur Camilleri, put us in context.  X’karigi u x’pożizzjonijiet kellek fl-Enemalta u f’liema perijodu kien, u matul dak il-perijodu min kien iċ-Chairman li taħtu servejt?  

L-INĠ. KARL CAMILLERI:  Jiena servejt fil-kariga ta’ Chief Executive Officer (CEO) minn Novembru 2008 sa Novembru 2011.  F’dak il-perijodu dħalt taħt iċ-chairmanship tal-Inġinier Tranter, imbagħad wara kien hemm l-acting chairmanship ta’ Mr Edmund Gatt Baldacchino, u wara kien hemm ukoll, kważi sena, iċ-chairmanship ta’ Mr William Spiteri Bailey.  

THE CHAIRMAN:  Grazzi ta’ dik l-informazzjoni.  Illum x’tagħmel?  

L-INĠ. KARL CAMILLERI:  Illum qiegħed Project Manager fuq proġetti oħrajn.  

THE CHAIRMAN:  Mal-privat jew mal-Gvern?  M’għandix għalfejn inkun naf l-isem.  

L-INĠ. KARL CAMILLERI:  Il-proġett li qed nagħmel huwa mal-Gvern.  

THE CHAIRMAN:  Ma’ Ministeru partikolari?  

L-INĠ. KARL CAMILLERI:  Ma’ awtorità.  

THE CHAIRMAN:  Liema hija l-awtorità?  

L-INĠ. KARL CAMILLERI:  Tal-Konsumatur.  

THE CHAIRMAN:  Mela mal-MCCAA.  

L-INĠ. KARL CAMILLERI:  Eżattament.
  
THE CHAIRMAN:  L-Onor. Bonnici.  

ONOR. OWEN BONNICI (Segretarju Parlamentari għall-Ġustizzja):  Sur Camilleri, l-ewwel nett bonġu.  Inti kellek karriera mal-SGS, mal-Maltacom, imbagħad mort taħdem l-Ingilterra fuq programme management u risk management, u anke ħdimt mal-British Telecom (BT) f’qasam tal-informatika. Allura kif eventwalment spiċċajt f’qasam li huwa kompletament differenti minn dak li kont taħdem fih?  Kif ġiet l-offerta?  

L-INĠ. KARL CAMILLERI:  Biex nagħti ftit background, jiena ggradwajt bħala electrical engineer fl-1994 mill-Università ta’ Malta, u dħalt naħdem għal sentejn mal-SGS Thompson.  Jiena ggradwajt fuq żewġ speċjalizzazzjonijiet; l-ewwel speċjalizzazzjoni kienet it-telekomunikazzjoni, u l-oħra kienet il-power engineering.  Għamilt sentejn naħdem l-SGS, imbagħad wara aċċettajt rwol ma’ dik li dak iż-żmien kienet Telemalta; fil-fatt għamlet biss sitt xhur Telemalta għax kienet qed taqleb għall-Maltacom.  Kienet għamlet dik it-transizzjoni, u jien kont Head of Projects and Projects’ Management, u kont nieħu ħsieb l-istallazzjoni kemm tas-software kif ukoll tal-hardware, dak li ngħidulhom mill-green side ‘il ġewwa, jiġifieri l-exchanges ta’ Malta: kellna 13, ma nafx jekk issa żdiedux, kienu kollha f’idejja.  Dak iż-żmien kont applikajt  għal Chevening scholarship u ġejt mogħti Chevening scholarship u mort nistudja l-Ingilterra, fejn għamilt il-Master’s in Business Administration, u dak iż-żmien ukoll għamilt post graduate in Marketing li kien suġġett li jogħġobni u għedt li la qed nagħmel il-Master’s nagħmel ukoll il-post graduate; fejn qed nagħmel waħda, nagħmel tnejn.  Imbagħad għamilt żmien naħdem ma’ Bovis Lend Lease fuq proġetti infrastrutturali bħal rail and restructuring, risk management, project management, jiġifieri fuq proġetti li huma kbar fuq livell nazzjonali.  Imbagħad għamilt kważi ħames snin naħdem ma’ BT.  Dħalt fuq skema li kienu jgħidulha Fast Track Graduate li kienet sistema li tagħtik ċans taħdem f’sezzjonijiet differenti, għax il-BT hija enormi – dak iż-żmien kienet timpjega 145,000 ruħ, b’turnover ta’ £30 biljun.  

ONOR. OWEN BONNICI:  Qed ngħidu għall-British Telecom.  

L-INĠ. KARL CAMILLERI:  Iva, British Telecom, BT.  

ONOR. OWEN BONNICI:  Għax tant ilna nisimgħu fuq kumpaniji taż-żejt u fuq BP li, għall-ġid ta’ min qiegħed jismagħna, aħjar inkunu ċari.  

L-INĠ. KARL CAMILLERI:  Dik hija British Petroleum, BP.  Dak iż-żmien l-iktar li kont nagħmel kienu proġetti, u anke spiċċajt fuq prodotti.  L-aħħar li spiċċajt kien mal-BT retail.  F’dak iż-żmien, late 2007 beginning 2008, sfortunatament il-papà tiegħi kien ġie diagnosed with cancer, kelli tifel żgħir u kemm jista’ jkun kont nipprova xi weekend ‘l hemm u ‘l hawn naqbad ajruplan minn Luton, nagħmel weekend hawn, għax konna nafu li what I can get I can get.  Lejn il-perijodu tal-2008, il-kundizzjoni tal-papà ggravat, inżilt Malta u dak iż-żmien rajt advert tal-Enemalta għal CEO.  Qrajtu, rajt li huwa interessanti għax kien qisu jiffittja l-background li kelli, u għedt li se nibagħtu.  

ONOR. OWEN BONNICI:  Jiġifieri inti applikajt esternament.

L-INĠ. KARL CAMILLERI:  Kien hemm call for applications fuq “The Times”, għadni niftakar li kienet fuq in-naħa tax-xellug, għax jien u nqalleb żammejtha għax qtajtha u kont tfajtha fil-wallet, u kont applikajt.  Xi xahar jew xahrejn wara għajtuli.  Niftakar li kont inżilt nagħmel interview it-Tnejn mal-Inġinier Tranter, Edmund Gatt Baldacchino u ma nafx min kien hemm aktar fuq il-bord, imma niftakarhom minn wiċċhom żgur, u ġejt offrut il-position.  Imbagħad dħalt f’naqra dilemma għax ovvjament jien kelli żewġt itfal l-Ingilterra, konna kważi settled u kollox, u ma kontx naf x’se naqbad nagħmel.  Ngħidilkom il-verità kont qiegħed bejn ħaltejn, allura kont staqsejt parir mill-BT director, li kien ħabib tiegħi, u qalli dawn il-kliem li bqajt niftakarhom:  Karl, with a BT hat on, you are a very good Project Manager, stay here.  But, as a friend, take the opportunity; you never know where it takes you at the end of the day.  Jiena ħadtha wkoll bħala challenge.  Jien l-Ingilterra tgħallimt ħafna u ħdimt fuq proġetti infrastrutturali enormi, u xtaqt niġi nagħti lura xi ħaġa, barra li kont naf lill-Enemalta għax kont ħdimt l-Enemalta, u meta kont għadni student ħaddiem, kont għamilt it-tliet xhur tas-sajf.  

ONOR. OWEN BONNICI:  Bħas-Sur Tranter mela.  Huwa wkoll qalilna li kien għamel żmien student ħaddiem.

L-INĠ. KARL CAMILLERI:  Imma jiena ftit iżgħar minnu, jiġifieri ma kienx l-istess żmien.  

ONOR. OWEN BONNICI:  Però interessanti kif din l-iskema tissemma.  

L-INĠ. KARL CAMILLERI: Għax aħna, kważi kulħadd ried fit-tieni sena jmur …

ONOR. OWEN BONNICI:  Għax naħseb fl-inġinerija ma tantx hemm options fejn tmur, jew l-Enemalta ...  

L-INĠ. KARL CAMILLERI:  Kienu jibagħtuna l-Enemalta, il-Water Services Corporation, u xi tnejn jew tliet studenti jispiċċaw mas-Civil Department u mal-Works Department.  Il-maġġoranza kienu jibagħtuna hemmhekk.  Kienet esperjenza.  

ONOR. OWEN BONNICI:  Kulħadd hekk jgħid li kienet esperjenza.  

L-INĠ. KARL CAMILLERI:  Iva, dejjem esperjenza.  U jien għedt li nixtieq nagħti xi ħaġa lura.  Ngħid il-verità kienet deċiżjoni iebsa għax to uproot your family, kelli t-tifla kien għad kellha tliet xhur u t-tifel kellu tliet snin.  Imma ġejna hawn Malta, u fuq dik il-premessa bdejt naħdem; però l-background li stajt nagħti jien – ovvjament ridt nitgħallem malajr the business – in management, large projects and infrastructural projects, kien sod.  Fil-fatt, niftakar meta kelli l-ewwel brief meeting mal-Ministru Gatt, fis-sens ...

ONOR. OWEN BONNICI:  Meta bdejt inti kien hemm il-Ministru Gatt?  

L-INĠ. KARL CAMILLERI:  Wara ftit qaluli biex immur inkellmu b’mod kordjali, niftakar li ġejt mistieden u l-brief li kien tani, ovvjament kien diġà kellimni l-Inġinier Tranter ...  Qaluli li l-guidelines huma sempliċi: l-ewwel nett financial stability, it-tieni reorganisation ħalli l-Korporazzjoni ssir iktar flessibbli għaċ-challenges li għandha, u t-tielet li konna se nidħlu għal ħafna proġetti kbar bħall-Power Station il-ġdida ta’ Delimara, l-interconnector, l-introduzzjoni tas-SAP, l-ismart meters, il-fatt li kellna collective agreements kollha qegħdin lura, il-fatt li kellna bżonn il-privatizzazzjoni tal-Petroleum Division, il-privatizzazzjoni tal-Gas Division ...  Jekk inkompli ma nieqaf qatt, fil-fatt kont għamilt lista.  Huma qaluli: ‘Karl, ara li twassalhomlna dawn.’  

ONOR. LUCIANO BUSUTTIL:  Meta kien dan?
  
L-INĠ. KARL CAMILLERI:  2008.  Jiena dħalt f’Novembru 2008.  Niftakar li l-ewwel ġurnata li dħalt l-uffiċċju kien litteralment vojt, is-segretarja kienet taħdem half day – inselli għaliha lil Anna – kelli żewġ lapsijiet u ridt nibda mill-bidu.  Ma kellix handover, iċ-CEO ta’ qabli kien ilu li telaq, so I had to learn from scratch.  

ONOR. OWEN BONNICI:  Dażgur, għax iċ-CEO ta’ qablek, li huwa David Spiteri Gingell, kien ilu nieqes minn Mejju jew Ġunju.  

L-INĠ. KARL CAMILLERI:  Iva, xi ħaġa hekk, u f’dak il-perijodu ċ-Chairman kien qed jagħmel speċi ta’ interim role u jipprova jimla t-toqob.  

ONOR. OWEN BONNICI:  Is-segretarja taċ-CEO, u s-segretarja taċ-Chairman mhijiex l-istess waħda, hux hekk?

L-INĠ. KARL CAMILLERI:  Le.  

ONOR. OWEN BONNICI:   Iċ-Chairman ikollu segretarja oħra?  

L-INĠ. KARL CAMILLERI:  Ovvjament, għax kemm minħabba l-ammont ta’ xogħol, kif ukoll minħabba li huma uffiċċji differenti …

ONOR. OWEN BONNICI:  Hekk hu, naturali; imma peress li tħawwadt għax iċ-Chairman għal xi żmien kien qisu ċ-CEO hu wkoll, għedt forsi …

L-INĠ. KARL CAMILLERI:  Ma nafx jekk kienx hemm interazzjoni bejn is-segretarja li sibt hemmhekk għax, wara ftit żmien jien ma stajtx inkompli b’segretarja taħdem part-time, u bdejt infittex għal segretarja full-time.  U bdejt infittex internament.  

ONOR. OWEN BONNICI:  Is-segretarja taċ-Chairman kienet taħdem full-time jew  part-time?  

L-INĠ. KARL CAMILLERI:  Full-time kienet.  

ONOR. OWEN BONNICI:  U ngħatajt dan il-brief li trid tagħmel dawn il-proġetti.  

L-INĠ. KARL CAMILLERI:  Mhux nagħmilhom, imma to make sure that they are a success.  

ONOR. OWEN BONNICI:  Ma nafx smajtx x’qal David Spiteri Gingell, naħseb li segwejt fil-ġurnali, fuq it-television; kienet kullimkien.  ‘Dik hi s-sitwazzjoni li sibt meta dħalt fl-Enemalta’, jiġifieri Enemalta priva minn ċerti strutturi ta’ audit u finanzi.  

L-INĠ. KARL CAMILLERI:  Iva, meta mort, li tawni kien uffiċċju, a brief x’irrid nagħmel …

THE CHAIRMAN:  Skużani, meta tgħid “tawni”, min tak?  

L-INĠ. KARL CAMILLERI:  Iċ-Chairman u l-Bord ta’ Diretturi, għax imbagħad kelli l-ewwel meeting …

ONOR. OWEN BONNICI:  Jiġifieri inti kellek laqgħa mal-Bord ta’ Diretturi.  Inti għedt li dħalt f’uffiċċju vojt.

L-INĠ. KARL CAMILLERI:  L-ewwel ġurnata ma kien hemm ħadd.  Niftakar li dħalt f’uffiċċju vojt, u l-ewwel ħaġa li għamilt kienet li bdejt indur il-kurituri, nħabbat il-bibien u nintroduċi ruħi bħala ċ-CEO l-ġdid, u nistaqsihom min huma.  U tibda tiltaqa’ man-nies.  

ONOR. LUCIANO BUSUTTIL:  Fejn bdejt? 
 
L-INĠ. KARL CAMILLERI:  Dort l-erba’ sulari tal-Marsa, dħalt fil-Power Station u bdejt nitkellem man-nies u ngħidilhom li jekk ikollhom bżonn ikellmuni, għalkemm kont  għadni ġdid eċċ.  So I had to push myself onto others.  Jien nemmen bi style of walk-through management, in other words go and walk the floor ħalli tara x’qed jiġri.  Kelli wkoll il-brief li nista’ nirrekluta erba’ Chief Officers: Chief Internal Audit, Chief Commercial Services, Chief Information Officer, erbgħa.  Niftakar li wara li konna ddiskutejniha, il-Bord kien qalli li ċ-Chief Internal Audit jieħdu ħsieb huma, noħroġ l-advert jien, imbagħad għall-interviews jieħdu ħsieb huma, għax din il-persuna se tirrapporta lill-Bord tad-Diretturi u jippreferu li jagħmlu panel huma.  Niftakar li kien hemm xi membri tal-Bord li ħadu ħsieb.  Qaluli biex jiena nieħu ħsieb it-tlieta l-oħra, u  over the next six, eight months irreklutajt it-tlieta li huma.  

ONOR. OWEN BONNICI:  Inti attendejt laqgħat tal-FPC?  

L-INĠ. KARL CAMILLERI:  Iva, kont ġejt introdott fil-FPC; bħalissa ma niftakarx meta kien il-meeting, però kont nattendihom kollha.  

ONOR. OWEN BONNICI:  Ftit xhur wara li bdejt?  

L-INĠ. KARL CAMILLERI:  L-uniku wieħed li m’attendejtx kien tal-5 ta’ Mejju 2009 għax kont imsiefer, kelli btala mal-familja.
  
ONOR. OWEN BONNICI:  Imma altrimenti attendejthom.  

L-INĠ. KARL CAMILLERI:  Kważi attendejthom kollha; jekk kont sick f’xi wieħed minnhom, ma niftakarx.  

ONOR. OWEN BONNICI:  Dak iż-żmien l-expertise tiegħek fiż-żejt kienet għadha …

L-INĠ. KARL CAMILLERI:  Kienet għadha ftit green, but I had to learn very very very quickly, jiġifieri trid taqra, tistudja, tifhem.  L-ewwel two meetings your input is not as much as ...  Il-feedback tiegħi tal-2011 kien differenti.  

ONOR. OWEN BONNICI:  Dak iż-żmien meta bdejt inti, jiġifieri qed nikkalkulaw by the end of 2008, who was the person who owned the process of FPC?  Inti qed tgħid li kont għadek tibda, ġustament. Allura min kienet il-persuna li jittraxxina d-dibattitu ‘l quddiem u  jinnegozja?  

L-INĠ. KARL CAMILLERI:  Ħalli nispjegalek kif rajtu jien il-proċess over the years.  Meta jkun hemm bżonn il-fuel, il-Head of  the Petroleum Division kien jibgħat email liċ-Chairman – u jikkopja lili – u jgħidlu li fit-“tali” window hemm bżonn jagħmlu tender biex jixtru t-tali prodott.  Iċ-Chairman jagħtih ġurnata f’dik il-window, u f’dik il-ġurnata jiltaqa’ l-FPC.  Imbagħad kif jagħtih il-ġurnata, joħorġu t-tender, jibagħtuh, jekk m’iniex sejjer żball by email, lill-kumpaniji li kienu, jew lill-aġenti li kienu interessati …

ONOR. OWEN BONNICI:  Meta tgħid “jibagħtuh”, min jibagħtu u kif jibagħtu?  

L-INĠ. KARL CAMILLERI:  Jekk m’iniex sejjer żball, u dejjem nista’ niġi korrett, fil-bidu nett ma nafx jekk kienx jibagħtu direttament il-Petroleum Manager – dejjem tistgħu tistaqsuh, huwa l-Inġinier Borg – jew jekk il-Petroleum Manager kienx jipprepara t-template, imbagħad jibagħtu lid-Dipartiment tal-Kuntratti – għax aħna kellna Dipartiment tal-Kuntratti fi żmieni, u l-commercial area kienet taqa’ taħt il-Finanzi.  Meta mbagħad kelli ċ-CCO, fridthom għax they are two separate components.  Definitely, wara li konna ktibna l-policies u l-procedures – kien hawn ħafna dibattitu fuq jekk hijiex policy jew procedure – kienu joħorġu mill-Commercial Department.  Meta nkitbet il-policy, fl-2011, definitely nista’ ngħid mir-recall li għandi, li kienu joħorġu mill-Commercial Department.  Qabel, jekk m’iniex sejjer żball, jew kienu joħorġuhom huma jew kien joħroġhom id-Dipartiment tal-Kuntratti.

ONOR. OWEN BONNICI:  Kif?  

L-INĠ. KARL CAMILLERI:  Naħseb li kienu joħorġu by email.  

ONOR. OWEN BONNICI:  Ma tistax tgħidli b’ċertezza?  

L-INĠ. KARL CAMILLERI:  As far as I know, by email.  

ONOR. LUCIANO BUSUTTIL:  Jiġifieri, bħala membri tal-FPC, ma kontux tkunu tafu kif joħorġu?  

L-INĠ. KARL CAMILLERI:  Ma nistax ngħidlek mija fil-mija; li naf hu li kienu jintbagħtu emails u ngħidlek għaliex.  Għax meta kellna r-review fl-2011 u bdejna naraw eżattament kif jaħdem il-proċess, u ridna nkunu iktar dettaljati dwar il-proċess, niftakar li l-Inġinier Micallef, li kien iċ-CCO, kien qalilna li għandu ‘l fuq minn 300 email x’jibgħat meta noħorġu tender.  That is a number that weighs in my mind.  Però jien xtaqt inkun naf jekk dawn il-300 humiex jirċevuhom kollha.  U konna ftehmna li hu jagħmel housekeeping exercise, jiġiferi in between the tenders, jerġa’ jibgħat email fejn jistaqsi jekk dak l-email għadux active, jekk il-persuna għadhiex taħdem f’dik il-kumpanija u jekk għadhomx interessati li jkomplu jirċievu kopja tat-tender.  Għax li jiġri huwa li f’kumpaniji jkun hemm min jgħidlek li huwa interessat li jirċeviha, imbagħad jitlaq minn hemm, l-email tiegħu fis-server imut u aħna nibqgħu nibagħtu lix-xejn.  Allura għamilna clean-up exercise.  Jekk m’iniex sejjer żball, hu qatt ma semma faxes jew ittri; hu semma emails u allura dejjem assumejt li kienu jintbagħtu by email.  

ONOR. OWEN BONNICI:  Bir-rispett kollu, qed tgħidli li milli tiftakar, you stand to be corrected, taħseb, tassumi: xi ħaġa bħal din ma kellhiex tiġi kristallizzata aħjar?  

L-INĠ. KARL CAMILLERI:  Li nista’ ngħid huwa li the recollection that I have hi li kienu joħorġuhom through emails, 300, as far as I can recall fl-2008.  Issa jekk kenux joħorġu wkoll xi wħud by fax, jew xi wħud kenux jiġu mpustati, għalkemm bil-posta ma naħsibx li kienu jintbagħtu għax naħseb kienu jdumu wisq biex jaslu, u t-time variances kienu jkunu four weeks ...  

ONOR. LUCIANO BUSUTTIL:  An actual proof li dawn l-emails intbagħtu veru m’hemmx?  

ONOR. JUSTYNE CARUANA:  Through which email kienu jintbagħtu?

L-INĠ. KARL CAMILLERI:  Jien naħseb jekk id-domanda ssir jew lill-Inġinier Micallef for the period beyond 2011, prior to that kien għadu mhux fil-Kumitat ... 
ONOR. JUSTYNE CARUANA:  Imma inti kont iċ-CEO.

L-INĠ. KARL CAMILLERI:  Iva, jien kont iċ-CEO …

ONOR. JUSTYNE CARUANA:  Imma allura ma tistax tgħidilna din l-informazzjoni?  Inti kont iċ-CEO, ma kontx xi skrivan ġo xi kamra fil-ġenb, jiġifieri jien qed naraha daqsxejn stramba kif qed nistaqsuk domandi bażiċi, u qisek qed tipprova tindikalna li ma tafx.  

L-INĠ. KARL CAMILLERI:  X’ma nafx?  Jien qed ngħidilkom li, safejn niftakar jien, kienu joħorġu by email, però I stand to be corrected.  Fl-aħħar mill-aħħar ħafna mix-xogħol ...  Jien ma jistax ikun li bħala CEO li kelli organizzazzjoni ta’ 1,700 ruħ u kelli ħafna iktar affarijiet x’nara – u fl-FPC kont membru attiv – imma ma jistax ikun li nkun naf id-dettalji ta’ kollox.  Jien kont naf li t-tenders kienu joħorġu, u kien ikollna risposti.  

ONOR. LUCIANO BUSUTTIL:  Jekk kien hemm persuna li suppost kienet taf kien  iċ-Chairman għax hu kien imexxi l-FPC.  

L-INĠ. KARL CAMILLERI:  Nimmaġina li ċ-Chairman kien jaf, imma biex tkunu tafu 100% mil-liema email kienu joħorġu, the two persons to ask huma l-Inġinier Philip Borg, għax definitely f’dak il-perijodu hu kien jieħu ħsiebha, imbagħad wara l-Inġinier Micallef.  Most probably kienu joħorġu mid-Dipartiment tal-Petroleum, imbagħad wara qlibna għad-Dipartiment tal-Kuntratti, però I stand to be corrected għax għalija kif joħorġu kienet a technicality, l-importanti li joħorġu.  

ONOR. OWEN BONNICI:  Kif joħorġu huwa importantissimu.  Inti segwejt x’ġara, proċeduri kriminali, il-Qorti ...
L-INĠ. KARL CAMILLERI:  Iva, imma dawk kienu way beyond our time.

ONOR. OWEN BONNICI:  Way beyond, erba’ snin?! Aħna qegħdin nitkellmu fuq każijiet li saru erba’ snin biss qabel żmienek, jiġifieri m’aħniex qed nitkellmu fuq 50 sena ilu, jiġifieri fil-perijodu bejn wieħed u ieħor kontemporanju u fuq materji ta’ miljuni kbar, jiġifieri l-metodu ta’ kif kienu jintbagħtu l-emails u min kien jibagħthom u mil-liema account hija informazzjoni rilevanti ħafna.  Jiġifieri, ma tistax tgħidilna b’ċertezza li kienu jintbagħtu lil “A”, “B” u “C”  minn “dan” l-email?  

L-INĠ. KARL CAMILLERI:  Li nista’ ngħid huwa li kienu jintbagħtu definitely.  Kieku naf b’ċertezza u għandi dokument li jgħidli kif intbagħtu, nagħtikom risposta.  

ONOR. LUCIANO BUSUTTIL:  Kienu jintbagħtu għax qalulek li kienu jintbagħtu.  Effettivament, dokumentazzjoni, bħal lista ta’ email addresses li ntbagħtu u meta ntbagħtet l-email, m’hemm xejn u lanqas ġiet printed, għax kieku l-Awditur kien isibha.

L-INĠ. KARL CAMILLERI:  Lista ta’ email addresses qatt ma rajt, imma definitely l-Enemalta tista’ tagħti din l-informazzjoni, mija fil-mija.  

ONOR. LUCIANO BUSUTTIL:  Meta kontu tkunu fl-FPC, ħadd ma kien jistaqsi fuq dawn l-affarijiet u kif kien isir il-proċess kollu?  Għax qed nitkellmu fuq €1 biljun ta’ xiri ta żejt fuq sentejn, speċjalment meta, f’dawk is-sentejn, minn ħdax, disgħa ntrebħu mill-istess kumpanija, minn Totsa.  Allura ħadd ma kienet togħkru għajnu u jara ftit kif kien qed isir il-proċess u jekk l-emails kenux qed jintbagħtu lil kulħadd?  Ħadd ma staqsa kif huwa possibbli li ma kien hemm ħadd iktar fid-dinja aħjar minn Totsa?  Ħadd ma kien jinteressah f’dawn il-mistoqsijiet?  Ħadd ma kien jiġih f’moħħu dawn il-mistoqsijiet?  

L-INĠ. KARL CAMILLERI:  Li nista’ ngħid jien huwa li, min-naħa tagħna, billi ma kien hemm l-ebda suspett li kienet qed issir xi ħaġa ħażina, qatt ma staqsejna u dħalna f’ċertu dettall.  Jien personalment kont naf li l-proċess kien qed isir sew, għax it-tenders kienu jidħlu u kienu jidħlu anke differenti.  Li nista’ ngħid ukoll li l-unika opinjoni li nista’ nagħti dwar dak li semmejt għax Totsa u mhux ħaddieħor, hija li, over the years, saru suġġerimenti, u l-FPC għadda minn evoluzzjoni, dejjem l-affarijiet jinbidlu.  

ONOR. OWEN BONNICI:  Skużani, rigress sar.  I beg to differ: fl-2003 anke Minuti kienu jittieħdu tal-FPC.

L-INĠ. KARL CAMILLERI:  Ma nafx.

ONOR. OWEN BONNICI:  Allura kif sirt naf jien?  

THE CHAIRMAN:  Nistgħu nillimitaw ruħna għall-perijodu li kien CEO hu?  

ONOR. JUSTYNE CARUANA:  Inti dħalt wara David Spiteri Gingell.  Jien ma nippretendix li ssegwi x’kien qed jingħad hawnhekk, imma naħseb li l-gazzetti qrajthom u l-kritika ta’ David Spiteri Gingell taf x’inhi, u naħseb meta dħalt inti taf x’kienu ċ-ċirkostanzi biex wassal għar-riżenja tiegħu.  Kont ukoll taħt iċ-chairmanship ta’ Mr Tranter u tas-Sur Gatt Baldacchino.  Meta kien hawn is-Sur Gatt Baldacchino ukoll qalilna  li kien hemm il-governanza li kienet tippekka ħafna, tant li kkummissjona rapport ta’ PricewaterhouseCoopers (PwC).  Dak ikkummissjonah, imbagħad qal li hu laħaq telaq, jiġfieri ħallih f’idejn is-suċċessur tiegħu.  Issa inti kont servejt ukoll CEO taħt iċ-chairmanship ta’ William Spiteri Bailey, jiġifieri r-rapport ta’ PwC kien diġà sar, jiġifieri taf l-mankanzi u n-nuqqasijiet x’kienu.  Inti, min-naħa tiegħek, abbażi ta’ dan l-isfond kollu, ma tistax tippretendi li tiġi tirrispondina b’dan il-mod li qed tweġibna!  

L-INĠ. KARL CAMILLERI:  X’inhi d-domanda eżatt?  

ONOR. JUSTYNE CARUANA:  Id-domanda hija li qed nistaqsuk ċerti dettalji li nippretendu mingħandek li tkun tafhom.  Inti kont taf li ġej hawnhekk u allura, la kont taf li ġej hawn, tiġix tgħidli li “mill-memorja” u għax “hekk” u “probabbilment” u “presumibbilment”.  Inti hawnhekk tlajt bħala xhud u nippretendi li tweġibna u nippretendi risposti – u mhux jien biss, imma kulħadd.  

L-INĠ. KARL CAMILLERI:  Li nista’ ngħid huwa dan: intom qed tistaqsuni kif kienu joħorġu t-tenders.  

ONOR. OWEN BONNICI:  L-invitation to tender (ITT).

L-INĠ. KARL CAMILLERI:  Safejn naf jien, it-tenders kienu joħorġu by emails.  Imma I stand to be corrected.  Jiena kont membru tal-Kumitat, u parti minn xogħli bħala membru fuq dan il-Kumitat kienet li nara li l-evalwazzjoni tal-bids li kienu jidħlu tkun ċara u tkun tajba.

ONOR. LUCIANO BUSUTTIL:  Il-mistoqsija tiegħi kienet oħra.  Insa l-Totsa; ejjew nagħtu the benefit of the doubt.  Imma jekk tara min ittenderja fit-tenders kollha li kien ikollkom, kważi dejjem l-istess nies.  Iva allura ħadd ma kien jiġih f’moħħu jistaqsi biex jingħata prova li l-emails vera ntbagħtu?!  300 qed nitkellmu, u dejjem l-istess erba’ jew ħames kumpaniji jkun hemm!  

L-INĠ. KARL CAMILLERI:  Meta konna ddiskutejniha – ddiskutejniha darba jew darbtejn – il-kjarifika li kien ikolli, pereżempju mill-Inġinier Borg, kienet li l-emails ħarġu, milli nista’ niftakar.  Għax darba staqsejniha.  

ONOR. OWEN BONNICI:  Sur Camilleri, jekk tara l-proċeduri kriminali li għaddejjin fil-konfront ta’ proċeduri identiċi fl-2003 u fl-2004, issib li l-qerq ma kienx fl-award tat-tender, għax it-tender kienet tingħata dejjem lill-orħos offerta.  Il-qerq kien iktar intelliġenti, kien ikun fil-proċeduri li kienu jsiru qabel;  biex wieħed jistieden lil xi ħadd jagħmel bid, biex wieħed jaċċerta ruħu li l-kompetitur li jieħdu ma jkollux konkorrenza.  Is-sistema hija intelliġenti ħafna għax dejjem l-orħos wieħed jieħdu, u allura tgħid li la ħadu l-orħos wieħed …

ONOR. BEPPE FENECH ADAMI:  Onor. Bonnici, għall-korrettezza.  Fir-rapport imkien m’hemm dawn l-allegazzjonijiet li qed tgħid inti.  

ONOR. OWEN BONNICI:  Qed ngħidlek jiena b’responsabilità.  

ONOR. BEPPE FENECH ADAMI:  Imma mhumiex fir-rapport.  Tista’ tgħidhom, però mhumiex fir-rapport.

ONOR. OWEN BONNICI:  Onor. Fenech Adami, nerġa’ ngħid li meta tagħmel analiżi tal-proċeduri pendenti li hemm fil-Qorti …  (Interruzzjonijiet)  Iva, u qed nagħmilha, u qed nagħmel konklużjoni b’responsabilità, kif għamilt konklużjonijiet oħrajn.  Il-proċess kritiku huwa x’kien isir qabel, u għalhekk aħna jidhrilna li domanda bħal din hija fundamentali, pertinenti.  Kif kienet tintbagħat l-ITT?  Jekk kien hemm laxkezza sħiħa, meta jkun hemm laxkezza …

L-INĠ. KARL CAMILLERI:  Bir-rispett kollu, mhux laxkezza sħiħa.  Żgurissimu li l-FPC għadda minn evoluzzjoni bejn l-2009 u 2011, u naħseb li dan ukoll ġie rrimarkat fir-rapport tal-Awditur Ġenerali.  Nista’ ngħid li meta mbagħad dorna f’iktar dettall ...  Għax staqsejtuni kif qatt m’għokritna għajnejna.  Sa ċertu punt aħna ħdimna bil-prassi, però kien hemm ukoll imbuttatura kbira minn Mr Gatt Baldacchino biex l-affarijiet jiġu iktar …

ONOR. OWEN BONNICI:  U għaliex, Sur Camilleri?  

L-INĠ. KARL CAMILLERI:  Naħseb li Mr Gatt Baldacchino dejjem kien a stickler about governance, jiġifieri kien iħobb il-governance.  

ONOR. OWEN BONNICI:  M’għandix dubju.  

L-INĠ. KARL CAMILLERI:   L-Inġinier Tranter kellu a very strong leadership push, u Mr William Spiteri Bailey kellu a very strong leadership on finances, u allura kollha kellhom ċerti strengths.  Jiena ġej minn engineering background, u meta nagħmel xi ħaġa, għalija proċess qatt mhu tajjeb għax nemmen with interactive progression, jiġifieri jekk għandek proċess li qed jaħdem, dejjem kull sena ċċekkjah u ara kif tista’ tirranġah, especially if it’s a live procedure, għax a live procedure dejjem tista’ żżidlu xi affarijiet as you go along.  F’dan il-kuntest, u anke il-kuntest tal-ISO 9000/9001 li hija parti mis-certification li l-Korporazzjoni għandha, mhemmx għalfejn ikollok kollox dokumentat, imma almenu jkollok a guideline.  

ONOR. OWEN BONNICI:  Il-basic.  
L-INĠ. KARL CAMILLERI:  Which is the basic.  Imma fl-2005 qalu li it does not always require a paper trail, imma l-importanti li għandek a guiding principle fuq xiex taħdem; però nemmen li a piece of paper also helps kultant biex almenu jkollok fuqxiex taħdem u revisions.  Minn 2009 għall-2011 jien rajt evoluzzjoni.  Pereżempju, fl-2009 meta kont hemmhekk u beda dieħel Antoine Galea, u jien kont staqsejt jekk jitteħdux Minuti, kienu qaluli li l-prassi hi li ma jitteħdux Minuti.  

ONOR. LUCIANO BUSUTTIL:  U min qallek li l-prassi kienet li ma jitteħdux Minuti?  

ONOR. OWEN BONNICI:  Din hija falsità, għax sal-2003 kienu jittieħdu l-Minuti.  

THE CHAIRMAN:  Għaliex nikkontestaw dak li qed jgħid, meta qed jgħid x’jaf hu u mhux fuq dak li ġara snin qabel?

ONOR. OWEN BONNICI:  Le, m’iniex qed nikkontesta. Aħna qed nistaqsu min qallu li kienet prassi li ma jitteħdux il-Minuti.  

ONOR. JUSTYNE CARUANA:  Aħna qed nikkontestaw il-prassi.

THE CHAIRMAN:  Iva veru, imma hu safejn jaf hu jista’ jgħid.
 
ONOR. LUCIANO BUSUTTIL:  Il-mistoqsija li qed nagħmlu hija jekk jiftakarx min qallu.  Ma’ min kont qed titkellem?  Maċ-Chairman?  Maċ-Chief Financial Officer (CFO)?  Min qalulek dan id-diskors?  

L-INĠ. KARL CAMILLERI:  Meta kont staqsejt id-domanda, kont ...

ONOR. LUCIANO BUSUTTIL:  Iċ-Chairman kien imexxi l-FPC.

L-INĠ. KARL CAMILLERI:  Ma niftakarx mija fil-mija min qalli, għax ikun hemm konversazzjoni għaddejja, bħalma hija hawnhekk, u kulħadd chips in.  Meta staqsejt jekk jittieħdux Minuti, r-risposta kienet li prassi kienet li ma jitteħdux.  Issa r-risposta min tahieli seta tahieli jew iċ-CPO, jew ir-Risk Manager, jew il-Petroleum Finance Division, jew iċ-Chairman, wieħed minn dawk l-erbgħa.  Ma nistax ngħidilkom li “dak” definitely qalli.  Dan kien il-perijodu ta’ tranżizzjoni bejn iċ-CFOs.  

ONOR. LUCIANO BUSUTTIL:  Allura l-mistoqsija li jmiss hija din:  bħala CEO tal-Enemalta, meta għandek l-FPC qed jgħidlek li skont il-prassi ma jitteħdux Minuti, meta anke klabb tal-boċċi jkollu prassi li jittieħdu l-Minuti, inti ma xegħlitlekx bozza li tgħid dik il-prassi tbiddluha?  

L-INĠ. KARL CAMILLERI:  Jiena li mbagħad rajt, u I also supported …  Nerġa’ nfakkarkom li dan kien transition period bejn Pippo Pandolfino u Antoine Galea.  L-ewwel suġġeriment li ġie mogħti fuq il-mejda kien li jkollna a more clear adjudication sheet, u allura awtomatikament fuq l-adjudication sheet ikollok l-offerti li daħlu, kemm daħlu, x’inhu l-prezz tagħhom u wara konna niffirmawha.  

ONOR. LUCIANO BUSUTTIL:  Imma f’dik ix-sheet la hemm min kien hemm membri preżenti, la kif saru d-deċiżjonijiet, la motivazzjoni tad-deċiżjoni, m’hemm xejn.    
 
L-INĠ. KARL CAMILLERI:  Mhijiex Minuti, però you can work on it backwards.  

ONOR. LUCIANO BUSUTTIL:  Mela ħa nerġa’ nagħmillek il-mistoqsija: meta qalulek li l-prassi kienet li ma jitteħdux Minuti, inti bħala CEO, ma xegħlitlekx bozza li tgħid din il-prassi hija ħażina, ejjew inbiddluha?  

L-INĠ. KARL CAMILLERI:  Jiena m’għoġbitnix, imma li nista’ ngħid huwa li kien kont membru f’dan il-Kumitat u fl-aħħar mill-aħħar kien għadu fil-bidu; fl-2009 I was still gearing up, l-FPC ma jiltaqax kull ġimgħa imma jiltaqa’ maximum of four or five times a year.  Jien kont membru tal-Kumitat, jiġifieri I made it my duty to …  Jiġifieri what I thought best to do, speċjalment meta għandek iċ-Chairman qed imexxih, was to make suggestions and support …

ONOR. LUCIANO BUSUTTIL:  Jiġifieri r-responsabilità taċ-Chairman kienet jekk kellux ibiddilha jew le?  

L-INĠ. KARL CAMILLERI:  Fl-aħħar mill-aħħar, iċ-Chairman huwa ċ-Chairman.  Apparti l-fatt li huwa ċ-Chairman tal-Kumitat huwa wkoll iċ-Chairman tal-Korporazzjoni.  Jiena nagħmel suġġerimenti, però li nista’ ngħid hu li meta kien hemm suġġerimenti, both the Committee and the rest were very open to them.  Fil-fatt, l-uniku suġġeriment li kont poġġejt jien, u ma ġiex milqugħ, kien wieħed u nista’ nsemmih mingħajr problemi.  Jien kont staqsejt għaliex ma noħorġux ir-riżultati.  Fl-aħħar mill-aħħar, ħafna mit-tenders tal-Gvern joħorġu r-riżultati tagħhom; niftakar ħafna nies imorru l-Furjana u joqogħdu jaraw ir-riżultati, u llum tarahom fuq l-internet għall-kumdità.  Niftakar li kien hemm il-konversazzjoni maċ-CFO, niftakar li kien Antoine Galea, qalli, ‘Le, ma tarax, this is very commercially sensitive information’.  U kien hemm uħud mill-Bord li qablu miegħu u qaluli:  ‘Karl, this is sensitive information, din mhijiex xi ħaġa li toħroġha bħal meta xi ħadd rebaħ riżma karti u tajnihielu’.  U f’moħħi dejjem baqgħet hekk.  Fil-fatt, dan huwa wieħed mis-suġġerimenti li naħseb – li qbilt miegħu sa ċertu punt – li għamel l-Awditur Ġenerali, li meta jkollok tenders ta’ din il-portata – nifhem l-argument li kien poġġa ċ-CFO għax iċ-CFO jieħu ħsieb il-payments u jaħdem mal-Financial Controller, ma’ Janice Mercieca, jiġifieri l-Financial Risk Manager jaraw il-hedges jaqblux, so the relationship with the suppliers was very constant b’tali mod u manjiera li kienu jafu what was the business more than any of us għax kienu l-ħin kollu fuqu.  Għalhekk stajt nifhem li jekk dik kienet il-prassi, that was how the business internationally was, li hemm ċerta sensittività, u fil-fatt hemm ċerta sensittività fuqha għax il-hedges li jagħmlu are extremely liable to movements within the market, u allura wieħed jgħidlek llum se jitlef tant, l-ieħor jgħidlek se jieħu ftit iktar, ikun hemm ċerti movimenti li forsi they are commercially sensitive.  Mill-istess lat, min-naħa tiegħi, mhux min-naħa kummerċjali, imma iktar from a procurement point of view, il-fatt li rebħu diversi drabi Totsa, huwa għax they had what I would call an information advantage.  Tgħidli:  ‘X’inhi l-information advantage?’  Sempliċi:  immaġinaw “A”, “B” u “C” qegħdin japplikaw għal tender. Veru li taħdem fuq il-Platts, imma fuq cost, insurance and freight (CIF)?  Fuq free on board (FOB)?  Fuq number of cargoes? Fuq “N” payment, jiġifieri average of the month?  Fuq number of days of credit?  Jiġifieri meta tiġi biex taġġudika, mhux simpliċement tgħid “dak tani minus 5, ħadtu”, imma trid tara kollox, għax everything adds money.  Fil-fatt, meta l-Enemalta kienet cash strapped, giving us more credit kien serħan il-moħħ għax għandek iktar ċans biex tħallas, mhux ġew u trid tħallashom.  Allura awtomatikament, f’moħħi għedt …

ONOR. OWEN BONNICI:  Stenna ftit.  Inti kont qed tgħid li Totsa kellha an information advantage.  X’inhu dan l-information advantage?

L-INĠ. KARL CAMILLERI:  Intom għedtuli li rebħitha seba’ darbiet minn …

ONOR. OWEN BONNICI:  Imma inti qed tgħid li kellha an information advantage.

L-INĠ. KARL CAMILLERI:  Information advantage on the result.  Qed nispjegah jekk ma jimpurtax.  Jekk Totsa rebħitu, allura taf li rebħitu għax tat 60 days’ credit –  qed nivvinta issa – plus $10 fuq CIF, il-barges sitta bl-eżatt, kienet ċerta li fuq is-security of supply – li jqum il-flus – se tagħtihulna at – u se nivvinta – $2 minflok $3.50, u taf dawn id-dettalji kollha u ħadet it-tender.  

ONOR. OWEN BONNICI:  Jiġifieri taf mill-esperjenza preċedenti?  

L-INĠ. KARL CAMILLERI:  Għax taf x’offriet.  Hi ħaditu u taf li ħaditu b’“dan”, b’“dan”, u b’“dan”.  Mela allura taf li those are critical points li l-Enemalta tapprezzahom ħafna.  Ħalli mmur pass lura.  Ejjew ngħidu li Trafigura, BB Energy, Shell u oħrajn applikaw ukoll, imma dawn forsi ġew diskussi magħhom with the very best top two, top three, u kien hemm negozjati magħhom, imma ma jafux eżattament fuq liema final exact conditions ġiet awarded.  Forsi the final exact conditions kien l-“N” – payment of the month, għax l-iktar favorevoli huwa average of the month, l-inqas favorevoli, jekk m’iniex sejjer żball, huwa “N+1”, għax qed tidħol in uncertainty, somewhere in between, “N-1”, għax taf almenu x’ġara, imma ma tafx jekk tistax tiġik aħjar.  Dawn forsi ħaduh fuq l-“N” għax you can actually make a calculated average.  Mela all the others can only second guess what is the best way to win the next tender.  Jiena kienu qaluli li it is commercially sensitive.  Ħalli nerġa’ immur lura għall-2011 ...

ONOR. OWEN BONNICI:  Sur Camilleri, biex nifhem.  Meta qed tgħidli l-information advantage li kellhom ...

L-INĠ. KARL CAMILLERI:  Information advantage għax huma jkunu ħadu t-tender.

ONOR. OWEN BONNICI:  Għax jekk inti tkun irbaħt it-tender tliet darbiet tgħid: ‘Mela ċ-chances huma li l-Enemalta, jekk nagħfsilhom “din” il-buttuna jew “din” il-buttuna, jirrispondu b’tali mod’?

L-INĠ. KARL CAMILLERI:  Hemm pakkett, m’hemmx item wieħed.

ONOR. OWEN BONNICI:  Allura din l-informazzjoni fil-fehma tiegħek hija kruċjali, hux hekk?

L-INĠ. KARL CAMILLERI:  Mhux informazzjoni; ejjew ngħidulha the conditions of the contract.

ONOR. OWEN BONNICI:  Sejħilha li trid.  Dan il-kumulu ta’ esperjenza ...

L-INĠ. KARL CAMILLERI:   Imma finalment fuqha tintrebaħ it-tender.

ONOR. OWEN BONNICI:  Imma inti qed tgħidli mill-esperjenza tiegħek li this information advantage was crucial, jiġifieri din l-information inti kkwalifikajtha meta għedt li din ġabuha mill-esperjenza tal-bidding passati tagħhom stess.

L-INĠ. KARL CAMILLERI:  Hekk hu.  Jiġri wkoll illum il-ġurnata, jekk tara qualsiasi tender ...  Jiena matul l-aħħar sena tkellimt ma’ nies li jittenderjaw u jgħidulek li you learn from past experience; titfa’ tender u ma ħadthiex għax l-ieħor ikun ta prezz orħos, u tgħid “mela ħalli nnaqqas il-margin tiegħi” u terġa’ u terġa’, sakemm fl-aħħar jirnexxielek issib the exact parameter.  

ONOR. OWEN BONNICI:  Però naqblu li b’differenza għal dan l-eżempju li qed issemmi inti, fil-qasam taż-żejt min ma rebaħx it-tender ma jkunx jaf l-ieħor b’kemm rebħu, naqblu?

L-INĠ. KARL CAMILLERI:  Tista’, jekk jogħġbok, terġa’ tirrepeti d-domanda?

ONOR. OWEN BONNICI:  Nimmaġinaw li hemm tellieqa bejn tnejn u jirbaħ “A”.  “B” ikun  jaf  “A” b’kemm rebaħ?

L-INĠ. KARL CAMILLERI:  Le, għax hija commercially sensitive information.  U fil-fatt l-Enemalta sal-lum għadha ma toħroġx ir-riżultati, jekk m’iniex sejjer żball.

ONOR. OWEN BONNICI:  B’kemm rebħu u b’liema kundizzjonijiet rebħu, jekk hux FOB, CIF, dak ma tkunx taf jekk ma terbħux?

L-INĠ. KARL CAMILLERI:  Le, ikun jafu l-Kumitat.

ONOR. CHRIS AGIUS:  Sur Camilleri, inti kellek żewġ karigi importanti, CEO kif ukoll membru tal-FPC, u m’intix ċar fuq kif kienu jintbagħtu l-call for tenders.  

L-INĠ. KARL CAMILLERI:  Safejn niftakar jien.

ONOR. CHRIS AGIUS:  Tiftakar kif kienu jiġu received il-bids?

L-INĠ. KARL CAMILLERI:  Iva.

ONOR. CHRIS AGIUS:  Tista’ tispjegalna kif kienu jirċievu l-bids fi żmienek, u għand min kienu jmorru u x’kienet il-proċedura, sabiex imbagħad finalment jiġi deċiż lil min jiġu awarded?

L-INĠ. KARL CAMILLERI:  Kif għedt l-ewwel, il-Petroleum Manager jgħid li għandu bżonn jixtri it-“tali” prodott, jibgħat email liċ-Chairman u jikkopjaha liċ-CFO, u jgħidilhom li at that point in time għandu bżonn dak il-prodott, window tiegħi – għax hu jkollu window u jrid ikun ikun jaf li n-next shipment se jidħollu u jkollu l-kuntratt in place, għax inkella nqanqlu problema ta’ stock – iċ-Chairman jagħtih ġurnata f’dak il-window, and that day becomes the day when we’re going to meet for the procurement.  Ġeneralment, mir-rikollezzjoni tiegħi, kważi dejjem wara s-1.00 p.m. konna niltaqgħu għax ħafna miċ-chairmen huma non-executive, ikollhom ix-xogħol tagħhom u allura wara nofsinhar forsi tkun aħjar għalihom.  (Jien għalija ma kenitx problema għax kemm naqsam il-kuridur.)  Joħroġ it-tender u, bejn is-12:50 p.m. u s-12.55 p.m., jidħol kulħadd fil-kamra, il-kamra tingħalaq u nistennew.  Round about that time at 1:00 p.m., not later, tidħol is-segretarja bil-karti u jkunu daħlu ...

ONOR. CHRIS AGIUS: Is-segretarja kif kienet tirċevihom?

L-INĠ. KARL CAMILLERI:  L-ewwel parti – sakemm bdilna l-proċedura – through emails and through faxes fl-uffiċċju tas-segretarja, għax il-fax machine fiżikament kienet fl-uffiċċju tas-segretarja li huwa next door tal-uffiċċju taċ-Chairman, u fuq l-email taċ-Chairman; taqbadhom, titfagħhom ġo file u jiġu quddiem il-mejda u aħna l-membri kollha nibdew naqrawhom.  Ġieli anke tidħol offerta fejn jgħidulna, “Sorry, but I’m not offering today”, jiġifieri jkun hemm min ikun daqshekk kordjali biex jgħidlek li dik id-darba mhux se joffri; niftakar xi tnejn minnhom.  Naqrawhom, induruhom, nifluhom – u dik l-iktar parti diffiċli għax trid toqgħod tidħol u tara kollox – imbagħad nirrenkjawhom u ngħidu l-orħos mill-package li tani huwa “dan”, mela qisu lil “dawn” it-tnejn irridu nċemplu, imbagħad nibdew niddiskutu l-istrateġija x’inhi.  Nibdew ngħidu: ‘Lil dan nattakkah fuq l-N?  Lil dan nattakkah fuq il-prezz?  Ara l-prezz ta’ “dan” qisu viċin tal-ieħor, mela forsi naqtgħulu 50ċ, jew inkella nippruvaw nattakkaw $1, imbagħad forsi naċċettaw 50ċ.  “Dan”, pereżempju, tani 35 days’ credit, forsi jista’ jagħtina 40 days.’  U bejnietna nifformulaw  strategy kif se ninnegozjaw; imbagħad iċ-Chairman jiġbed lejh l-ispeaker phone, jibda bl-ewwel wieħed, jagħtih il-pożizzjoni tiegħu u jgħidlu biex jaħsibha, u ġeneralment il-bidder jgħidlu li se jaħsibha u se jċempel kwarta oħra.

THE CHAIRMAN:  Din it-telefonata ssir fil-preżenza ta’ kulħadd?

L-INĠ. KARL CAMILLERI:  Iva, fil-preżenza ta’ kulħadd.  Il-konverżazzjoni li jagħmel iċ-Chairman kienet diġà tkun pre-played,  fis-sens li nkunu diġà qbilna li se nattakkawh b’$1, imbagħad inċedulu sa 50ċ, ngħidulu li żgur “N” irridu u mhux N-1, eċċ.  Konna niddiskutu b’dak il-mod u manjiera.

ONOR. CHRIS AGIUS:  Voldieri fil-perijodu li servejt inti bħala CEO, kif ukoll membru fuq l-FPC, dejjem din is-sistema kienet tintuża?

L-INĠ. KARL CAMILLERI:  Iva, dejjem.

ONOR. CHRIS AGIUS:  Voldieri ma lħaqtx is-sistema tal-generic email.

L-INĠ. KARL CAMILLERI:  Iva ovvjament.  Jien qed nitkellem fuq il-proċedura tal-adjudication.  Wara konna għedna li jidħlu biss b’email.  Meta poġġejna l-proċeduri fuq il-karta u għedna “A”, “B”, “C”, “D”, this is how we have to do it, wara diskussjoni li għamilna mal-PwC u diskussjoni interna bejn il-membri li taw ħafna feedback, għax aħna konna qed ngħixuha iktar milli l-PwC.  Niftakar l-email saret, jekk m’iniex sejjer żball, the main entry point, għax kienu jidħlu ġo generic email, ikun locked u l-Malta Information Technology Agency (MITA) tiftħu.

ONOR. CHRIS AGIUS:  Voldieri, jekk qed nifhem sew, qed ngħidu li kien hemm żewġ sistemi differenti, l-ewwel waħda kienet tmur għand is-segretarja taċ-Chairman ...  Sewwa qed ngħid?

L-INĠ. KARL CAMILLERI:  Mhux għand is-segretarja, imma fil-generic email taċ-Chairman u l-fax taċ-Chairman li kienu ...

ONOR. CHRIS AGIUS:  Voldieri aħna qegħdin ngħidu li l-ewwel waħda kienet tirċievi  a physical email ... (Interruzzjonijiet)

L-INĠ. KARL CAMILLERI:  Ħalli nipprova niftakar il-fax fiżikament fejn kienet.  Meta konna rristrutturajna l-uffiċċju taċ-Chairman f’late 2011 kienet fl-uffiċċju tas-segretarja, u qabel ma nistax niftakar eżattament kenitx fl-uffiċċju tiegħu jew fl-uffiċċju tagħha, imma l-uffiċċju tiegħu u l-uffiċċju tagħha kienu minn kamra għall-oħra, fis-sens li biex tgħaddi mill-uffiċċju tiegħu trid tgħaddi mill-uffiċċju tagħha.  Jekk m’iniex sejjer żball, kienet faċċata kif tidħol, imma l-kamra tagħha kienet żgħira, jiġifieri straight għal għandha trid tidħol.

ONOR. CHRIS AGIUS:  Jekk qed nifhem sew, kien hemm żewġ sistemi kif jirċievu l-bids, waħda email jew fax fl-uffiċċju taċ-Chairman li kellha aċċess għalih is-segretarja, imbagħad kien hemm tal-generic email li jitolbu l-password lill-MITA? Sewwa qed nifhem jien?

L-INĠ. KARL CAMILLERI:  Kienet tintalab il-password lill-MITA biex niftħu l-account u jinfetaħ l-account.  Kien hemm l-evoluzzjoni, it-tieni proċedura.

ONOR. CHRIS AGIUS:  Ħalli nsemmu t-tieni sistema li kienet tintuża.  Voldieri, intom titolbu l-password lill-MITA.  Din il-password kienet tintalab fil-preżenza ta’ kulħadd waqt il-laqgħa?  

L-INĠ. KARL CAMILLERI:  Safejn niftakar jien ...  Meta rajt ir-rapport jien ħassejtni daqsxejn ttitubat għax, safejn niftakar jien, meta bdejna din il-proċedura niftakar liċ-Chairman u r-Risk Manager iqumu, imorru fuq il-laptop taċ-Chairman li kien ikollu printer ħdejh on the corner, iċempel lill-MITA u noqogħdu  nħarsu lejhom jew nixorbu l-kafè sakemm jagħmlu din il-biċċa xogħol, għax ma nkunux nistgħu nibdew.  Dawn  iċemplu lill-MITA u jitolbuhom għall-password, u jagħtuhom password garbled, idaħħalha, jiftaħ u jgħidilna: “Llum għandna erba’ offerti, ħa nibda nipprintjahom waħda waħda”.  Dik niftakarha ssir.  

ONOR. LUCIANO BUSUTTIL:  Però ma saritx dejjem.  

L-INĠ. KARL CAMILLERI:  Safejn niftakar jien, dejjem rajtha ssir: issa jekk il-MITA irreġistrathiex jew le, ma nafx, imma safejn nista’ niftakar jien, ir-rikollezzjoni li għandi hi li kienet issir l-ewwel ħaġa: nidħol, nieħu kikkra tè u nara lir-Risk Manager u ċ-Chairman iqumu biex iċemplu l-MITA biex nibdew.

ONOR. BEPPE FENECH ADAMI:  Qed nitkellmu fuq liema chairmanship, ta’ min?
L-INĠ. KARL CAMILLERI:  Ta’ William Spiteri Bailey, għax f’dak il-perijodu beda dak il-proċess.

ONOR. LUCIANO BUSUTTIL:  Imma t-telephone ma kienx speaker phone.

L-INĠ. KARL CAMILLERI:  Le, kien iċempel mit-telephone tad-desk tiegħu.

ONOR. LUCIANO BUSUTTIL:  Allura ma tkunx taf jekk verament hemmx xi ħadd ieħor fuq il-linja l-oħra, mhux hekk?

L-INĠ. KARL CAMILLERI:  Ma nafx kif se nirrispondik. Le, jiena ma nistax ngħid hekk, imma Mr. William Spiteri Bailey hija persuna ta’ rispett kbir u nirrispettah ħafna.  Imma kieku kif se jiftaħ il-password inkella?  Min se jċempel?

ONOR. JUSTYNE CARUANA:  Tal-MITA qalulna li le.

ONOR. LUCIANO BUSUTTIL:  Meta tara x’hemm fir-rapport tal-Awditur Ġenerali, l-ovvju spiċċa.

L-INĠ. KARL CAMILLERI:  Forsi l-MITA ma żammewx ir-records tajjeb.

ONOR. LUCIANO BUSUTTIL:  Issa nistaqsu lill-MITA.

ONOR. BEPPE FENECH ADAMI:   Jista’ l-Onor. Busuttil jgħidilna fejn fir-rapport hemm dan li qed jallega?

ONOR. LUCIANO BUSUTTIL:   Onor. Fenech Adami, jekk qrajt ir-rapport, l-Awditur Ġenerali jgħid li kien hemm diversi drabi li t-telefonata lejn il-MITA ma saritx –  jew ma ġietx recorded mill-MITA, to give the benefit of the doubt –  la qabel u lanqas wara.  Jiena qrajtu r-rapport, u nimmaġina li inti qrajtu wkoll ir-rapport.
ONOR.  BEPPE FENECH ADAMI:  L-allegazzjoni tiegħek kienet li jista’ ikun li  l-ex-Chairman Spiteri Bailey taparsi kien qed iċempel u ma kienx qed iċempel.

ONOR. LUCIANO BUSUTTIL: Peress li wara li qrajt ir-rapport, l-ovvju spiċċa, kull domanda hija pertinenti f’dan l-istadju.  

THE CHAIRMAN:  Sur Mifsud, jekk jogħbok, tista’ tavviċina ftit fuq il-mejda?  Inti fir-rapport tgħid li rriżultalek li saru telefonati li fil-fatt ma kenux saru?  Jien ma niftakarhiex, għalkemm qrajt ir-rapport diversi drabi.  (Interruzzjonijiet)  Ippermettili ftit, Onor.  Busuttil.  Is-Sur Mifsud se jwieġeb id-domanda tiegħi li hija frott domanda li għamilt inti, u wara għandek kull libertà biex tagħmel id-domanda tiegħek lis-Sur Mifsud.  It’s only fair.  

Sur Mifsud, l-Onor. Busuttil għadu kemm qal li fir-rapport tal-Awditur jingħad li kien hemm ċirkostanzi fejn irriżulta li telefonati li suppost saru għall-password, effettivament ma sarux.  Lilek irriżultalek dan?  Qiegħed fir-rapport?

Is-Sur Mercieca.

IS-SUR KEITH MERCIECA (Head Special Audit and Investigations, NAO):    Kien hemm numru ta’ istanzi – aħna qed ngħidu mill-bidu tal-2011 ‘il quddiem, għax qabel din, il-policy ma kenitx tapplika, allura ma tagħmilx sens li tużaha fil-kuntest ta’ dawk il-meetings – mill-2011 ‘il quddiem kien hemm numru ta’ istanzi meta ma kellniex evidenza li t-telefonata fil-fatt saret.  Jista’ jkun li ma saritx it-telefonata min-naħa tal-Enemalta, jew inkella saret it-telefonata u ma ġietx irrekordjata min-naħa tal-MITA.  M’għandna l-ebda mod  biex inkunu nafu liema waħda.  

THE CHAIRMAN:  Peress li ma kienx hemm record ma tistax tgħid f’dak is-sens,  hux veru?  

IS-SUR KEITH MERCIECA:  Eżatt.  Però ma kienx hemm record, dak li nista’ ngħid.  

THE CHAIRMAN:  Mill-bidu tal-2011. U s-Sur Camilleri kien CEO minn Novembru 2008 sa Novembru 2011.  Is-Sur Mercieca għadu kemm qal li ma kienx hemm record ta’ dawn it-telefonati li saru.

IS-SUR KEITH MERCIECA:   Nikkonferma.

THE CHAIRMAN:  Xi twieġeb, Sur Camilleri?

L-INĠ. KARL CAMILLERI:  Milli niftakar jien, without getting the password, you don’t get into the inbox, jiġifieri safejn niftakar jien dejjem saret dik il-biċċa xogħol.  L-unika istanza li niftakar kienet fejn darba insew jagħlquha u għalquha ftit wara; imma biex jagħlquha mhux biex jiftħuha, so it was different.  Imma mingħajr il-password ma tistax tiftaħ, almenu ...

THE CHAIRMAN:  L-Onor. Luciano Busuttil.

ONOR. LUCIANO BUSUTTIL:  Sakemm il-password tiġi reset, ma tibqax il-password tal-aħħar darba.

ONOR. JUSTYNE CARUANA:  Inti rapport għandek u qrajtu għax għandek in-notamenti.  F’paġni 94, 95 u 96 hemm id-dati kollha pertinenti.  Dik l-istanza li qed tgħid inti ara tiffittjax f’data minnhom.

ONOR. LUCIANO BUSUTTIL:  Meta qed tgħid li  nsew jagħlqu l-account.

ONOR. JUSTYNE CARUANA:  Għandek paġni 94, 95 u 96.  Dawn kollha fi żmienek, jiġifieri tista’ tindikalna liema hi dik id-data?

ONOR. LUCIANO BUSUTTIL:  Xtaqt nistaqsi lill-Awditur jekk kenux iċċekkjaw mal-MITA kif kienu jżommu record tat-telefonati, jekk hux b’mod awtomatiku jew sempliċement xi ħadd – biex nesaġera – jaqbad pitazz u jniżżel min ċempel u għal liema raġuni.

IS-SUR KEITH MERCIECA:  Mill-informazzjoni li tawna l-MITA, kull darba li ssir telefonata minn kwalunkwe persuna lill-Call Centre tagħhom tiġi reġistrata ...

ONOR. LUCIANO BUSUTTIL:  Awtomatikament?

IS-SUR KEITH MERCIECA:  Jekk hux awtomatikament jew le ma nafx, imma żgur li hemm log ...

ONOR. LUCIANO BUSUTTIL:  Qed nitkellmu fuq il-MITA li għamlu faċċata bla permess, jiġifieri nimmaġina li nefqet flus fil-hardware.

IS-SUR KEITH MERCIECA:  Hemm log li jiddettalja l-ħin li saret it-telefonata jew ir-request, u n-natura tat-talba nnifisha, jiġifieri x’inhu s-servizz mitlub mill-klijent.  

THE CHAIRMAN:  Grazzi, Sur Mercieca.   Ippermettili ftit, Sur Camilleri, għax id-domanda tal-Onor. Caruana rridu nsegwuha wkoll.  L-Onor. Justyne Caruana.

ONOR. JUSTYNE CARUANA:  Għamilthielu diġà.  Qed ngħidlu li hemm paġni 94, 95 u 96 ...

THE CHAIRMAN:  Ħu paċenzja, Onor. Caruana, erġa’ agħmilha għax il-kollega tiegħek kien qed jagħmel domanda lill-Awditur u lis-Sur Camilleri, u aħna konna qed nippruvaw insegwu d-domanda li għamilt inti.  Kemm għalik u kemm għalina.
  
ONOR. JUSTYNE CARUANA:  Minn paġna 94 sa paġna 96 għandna d-dettalji pprovduti mill-Awditur Ġenerali bil-findings tiegħu.  Hemm paragrafu 2.2.17 li jibda f’paġna 95 u jkompli f’paġna 96, bid-dati kollha rilevanti u pertinenti.  Dawn huma kollha perijodi koperti waqt li kien CEO is-Sur Camilleri.  Is-Sur Camilleri qed jiftakar istanza partikolari fejn il-password ma ċemplux lura biex jagħlquha.  Issa jien qed nistaqsih jekk l-istanza kenitx waħda minn dawk.

L-INĠ. KARL CAMILLERI:  Saret daqsxejn tard.  I think I remember about this case li hemm f’paragrafu 2.2.17 tat-13 ta’ Lulju.  If I’m recalling correctly, kienet saret l-għada minflok kif spiċċa eżatt il-meeting.  Dak li niftakar.  Again it’s very difficult to place it exactly, imma niftakar lir-Risk Manager tgħidilna li nsejna nagħlqu l-password, ejjew ħalli  mmorru nagħlquha, u saret it-telefonata to reset it biex inti mbagħad ma tistax tibqa’ tidħol iktar fiha.  Imma once we printed out the offers, we worked on the offers that were available at that time.

THE CHAIRMAN:  Sur Camilleri, inti qed tirreferi għal paġna 96, paragrafu (ċ) fejn hemm FPC meeting dated 12th July, 2011?

L-INĠ. KARL CAMILLERI:  Iva, naħseb għal dak qed nirreferi.

ONOR. JUSTYNE CARUANA:  Issa qed jgħid li l-għada 13 ta’ Lulju, għax insew qabel, għalquh.  Però imbagħad hemm xi ħaġa oħra f’dan il-paragrafu, fis-sens li bejn il-meeting ta’ qabel tal-5 ta’ Lulju sal-meeting tat-12 ta’ Lulju “no requests for the reset of generic mail account password were received by MITA following the 5th July  2011 meeting”.  Jiġifieri mhux biss li nsejtu u t-telefonata saret wara, imma li anke qabel kien hemm problema.

ONOR. LUCIANO BUSUTTIL:  Biex ftaħtu l-meeting il-ġdid imbagħad ma kienx hemm request?

ONOR. JUSTYNE CARUANA:  Issa hawnhekk qed jingħad li anke qabel il-meeting.  Issa fuq qabel il-meeting, biex ħadtu l-password, x’tgħidilna?

L-INĠ. KARL CAMILLERI: Safejn niftakar jien, meta konna npoġġu konna dejjem nistennew ...

ONOR. JUSTYNE CARUANA:  Skużani, imma ftakart ta’ wara, issa tippretendix li nemmnek li ma tafx x’ġara qabel, għax jekk taf x’ġara wara, taf x’ġara qabel ukoll!  Għidilna x’ġara.

L-INĠ. KARL CAMILLERI: Safejn niftakar jien, dejjem inpoġġu bilqiegħda u nistennew liċ-Chairman  u lir-Risk Manager jiftaħ l-account.

ONOR. JUSTYNE CARUANA:  Dakinhar x’ġara?  

L-INĠ. KARL CAMILLERI:  Safejn niftakar jien, stennejna lir-Risk Manager u liċ-Chairman jiftħu l-account.  Safejn niftakar jien, hekk ġara.

ONOR. JUSTYNE CARUANA:  Imma fil-meeting tal-5th July jew f’tat-12th July?

L-INĠ. KARL CAMILLERI:  Safejn niftakar jien, meta addottajna dik is-sistema, hekk kienet il-proċedura: iċ-Chairman u r-Risk Manager imorru jiftħu l-account, jagħmlu t-telefonata u jiftħu l-account.

ONOR. JUSTYNE CARUANA:  U fil-meeting tat-12th July x’ġara?

L-INĠ. KARL CAMILLERI:  Safejn niftakar jien, hekk kienet.

ONOR. JUSTYNE CARUANA:  X’kienet?

L-INĠ. KARL CAMILLERI:  Li ċ-Chairman u r-Risk  Manager  marru jiftħu l-account.

ONOR. JUSTYNE CARUANA:  Imma m’hawnx evidenza ta’ dan.  (Interruzzjonijiet)  Onorevoli, jien ma kontx hemmhekk, hu kien hemm, and he was the CEO and well paid for being a CEO. 

L-INĠ. KARL CAMILLERI: Safejn niftakar nista’ ngħid.  It wasn’t my job to open the account.

THE CHAIRMAN:  Fuq id-domanda tal-Onor. Caruana, ta’ min kienet ir-responsabilità li jkun hemm dan ir-resetting tal-mail account password?

L-INĠ. KARL CAMILLERI:  Tal-FPC.

THE CHAIRMAN:  Ħalli mbagħad naraw min għandu jwieġeb għalih.  Bħala CEO, inti kellek ir-responsabilità diretta?

L-INĠ. KARL CAMILLERI:  No, bħala CEO ma kellix ir-responsabilità li niftaħ l-account.

THE CHAIRMAN:  Mela fil-Kumitat, min kellu dik ir-responsabilità – is-segretarju jew iċ-Chairman tal-FPC?

ONOR. LUCIANO BUSUTTIL:  L-email kien taċ-Chairman.

L-INĠ. KARL CAMILLERI:  Le, l-account kien generic.

ONOR. LUCIANO BUSUTTIL:  L-account kien generic, però jekk tara r-rapport, l-account kien ukoll a secondary email fuq l-email taċ-Chairman.  Fuq l-istess IP address taċ-Chairman kien dak, u jkollok  two email accounts.

L-INĠ. KARL CAMILLERI:  Meta tikkrea email, you have to give it an ownership.  You cannot just create an email without creating an ownership, therefore you have to link it to someone mhux l-istess IP address, it’s different.  Meta jien kont fl-Enemalta kelli ceo@enemalta.com, kelli karl.camilleri@enemalta.com, kelli whistleblower tal-Whistleblower Act, u j’Alla jekk kellix xi generic email.  Jiġifieri dawn ikunu  b’tali mod u  manjiera ...

THE CHAIRMAN:  Qed tara kemm kien avant garde Onor. Bonnici!  Erba’ snin qabel!  

ONOR. LUCIANO BUSUTTIL:  Imma ma setax jużah dak iż-żmien, għax il-liġi ma kenitx għadha in vigore!

L-INĠ. KARL CAMILLERI:  Kelli whistleblower email, in case xi ħadd ried jibgħatli email biss għal hekk.

ONOR. JUSTYNE CARUANA:  Ħalli nkompli fuq din tal-email, għaliex hemm każ li lili dan ir-rapport issuspettani ħafna:  f’paragrafu 2.2.22, li hemm f’paġna 98 tar-rapport, qed jingħad li kien hemm każ partikolari ...

L-INĠ. KARL CAMILLERI:  Dan il-meeting niftakru.

ONOR. JUSTYNE CARUANA: Kien hemm il-meeting, ġew evalwati l-bids, ġie awarded u l-għada erġajtu ltqajtu b’urġenza.  Naħseb tikkonċedi li mhijiex xi ħaġa regolari.

L-INĠ. KARL CAMILLERI: No, kienet straordinarja, u anke kkummenta n-National Audit Office (NAO) fuqha.  Din qatt ma kienet ġrat, kienet l-ewwel darba.
  
ONOR. JUSTYNE CARUANA:  Dakinhar x’kienu ċ-ċirkostanzi?

L-INĠ. KARL CAMILLERI:  Fi Frar tal-2011 li kien ġara ...

THE CHAIRMAN:  It was January 2011.

ONOR. JUSTYNE CARUANA:  Le, m’għandniex meta kienet, irid jgħidilna hu għax fir-rapport m’hawnx data.

ONOR. KRISTY DEBONO:  Kien ikkonfermaha qabel l-Awditur Ġenerali.

ONOR. JUSTYNE CARUANA:  Imma ċ-CEO irid jikkonferma.

L-INĠ. KARL CAMILLERI:  Il-meeting sar immedjatament l-għada.

ONOR. JUSTYNE CARUANA: Imma d-data tal-meeting meta kienet?  Hawnhekk kulma għandna hu li “NAO noted that in one particular case ...”, u m’hawnx id-data meta kien.  Inti suppost tiftakar.

L-INĠ. KARL CAMILLERI:  Ma nistax niftakar meta kien, imma naf li kien l-għada tal-FPC, għax għandi a draft piece of paper li kont inħażżeż fuqha.  I have to go back.  Naf li d-dar għandi biċċa karta li mbagħad inkun nista’ nibgħathielkom.  L-NAO kontu ħadtu l-karta għar-rapport?  Rajtuh jew le?  Fil-kas nista’ nibgħat il-karta.

ONOR. JUSTYNE CARUANA: Hawnhekk mhux ir-regoli tax-xhieda japplikaw?  Mela x-xhud jista’ jikkonsulta!

L-INĠ. KARL CAMILLERI:  Qed nistaqsi.  Jien għandi karta fuq il-computer tiegħi li hija draft li konna ħażżiżniha biex niċċirkolaw biex imbagħad niffirmawha, li kienet ir-raġuni għaliex iltqajna.  Dik nista’ nibgħatha, m’għandix problema, jiġifieri nieħu nota.

THE CHAIRMAN:  F’dan il-punt tista’ tibgħat e-mail lill-Iskrivana wara din is-seduta, u tiġi ċċirkolata lill-Kumitat kollu.

ONOR. JUSTYNE CARUANA:  Tiftakar min kien il-kaġun li terġgħu tiltaqgħu l-għada ta’ meeting li kien diġà sar?

L-INĠ. KARL CAMILLERI:  Kien talabha ċ-CFO b’urġenza.  

THE CHAIRMAN:  Min kien iċ-CFO?

L-INĠ. KARL CAMILLERI:  Antoine Galea.  

ONOR. JUSTYNE CARUANA: Però Antoine Galea talabkom tagħmlu dan mhux għax ...  Il-bidder min kien?

L-INĠ. KARL CAMILLERI:  Il-bidder kien Totsa, jekk m’iniex sejjer żball jew Total, either or, għax wieħed jaħdem u huwa t-trading arm tal-ieħor. 

ONOR. JUSTYNE CARUANA:  Totsa ta’ George Farrugia.

L-INĠ. KARL CAMILLERI:  Però, jekk trid, nista’ ngħidlek mir-rikollezzjoni tiegħi kif ġrat l-istorja.  Iċ-CFO jitlob immedjatament li niltaqgħu b’urġenza fuq l-FPC, u ltqajna malajr b’urġenza għand iċ-Chairman.  Aħna staqsejnih x’ġara, u tlabnih jispjegalna x’ġara.  Huwa qalilna li kien irċieva telefonata mingħand Totsa jew Total, either or, u staqsewh kif dik id-darba – għax ħasbu li kienu kompetittivi fuq il-prezz – lanqas biss kellhom telefonata, jiġifieri lanqas kien hemm negozjati; ħalli forsi ma rebħuhiex, imma ma kienx hemm negozjati.  U Antoine qallu li ma kienx jiftakar li konna rċevejniha, u li ma jidhirlux li kellna offerta mingħandhom.  Jien għedtlu:  ‘Allura ma daħlitx?’  Wara saret investigazzjoni tal-IT fejn ħareġ li ġara hekk:  huma fflegjawha personal, u allura ried bilfors jaqraha l-owner tal-account.

ONOR. JUSTYNE CARUANA:  Li huwa ċ-Chairman.

L-INĠ. KARL CAMILLERI:  Imma, jekk m’iniex sejjer żball, dakinhar kienet qratha, kienet qed tipprintjahom is-segretarja taċ-Chairman.  Issa jekk tkun qed tipprintjaha minn fuq il-computer tagħha, il-computer jinduna li dak mhux il-computer personali taċ-Chairman, u emails flagged personal ma jħallikx tarahom.  Jiġifieri kien żball ġenwin.  Qbadna dak il-ħin l-offerta, ipprintjajniha, rajniha, kien jidher ċar li it was administratively non-compliant għax tawna r-reserves Holland, Rotterdam, meta konna diġà speċifikajna li r-reserves riedu jkunu jew Malta jew l-Italja, allura they were ...  Jiġifieri anke kieku daħlet dakinhar, kienet taqa’ non-compliant.  

ONOR. JUSTYNE CARUANA:  Bir-rispett kollu, huwa regolari li jkun hemm komunikazzjoni fuq tender bejn is-supplier u membru tal-FPC?

L-INĠ. KARL CAMILLERI:  Skużani, tista’ jekk jogħġbok terġa’ tirrepeti l-mistoqsija?

ONOR. JUSTYNE CARUANA:  Hija regolari li jkun hemm komunikazzjoni telefonika bejn is-supplier, wieħed li tefa’ it-tender, u membru tal-FPC?

L-INĠ. KARL CAMILLERI:  Antoine Galea huwa ċ-CFO.  Hu kien jieħu ħsieb ukoll il-pagamenti kollha ta’ meta kienu aġġudikati t-tenders.

ONOR. JUSTYNE CARUANA:  Ma jinteressanix min hu Antoine Galea.  Antoine Galea, meta jiġi hawnhekk, se nistaqsih jien.  Issa inti qiegħed hawnhekk quddiemi.  Huwa regolari ...

L-INĠ. KARL CAMILLERI: Jiena nimmaġina li l-unika konverżazzjoni li kienet qed issir bejn nies tal-Enemalta u s-suppliers kienet bejn ...

ONOR. LUCIANO BUSUTTIL:  Timmaġina!

L-INĠ. KARL CAMILLERI:  Hija prassi. Skużani għall-kelma “nimmaġina”.

THE CHAIRMAN:  Sur Camilleri, hawnhekk la nissoponu, la nassumu u lanqas nimmaġinaw.  X’taf u safejn taf.

L-INĠ. KARL CAMILLERI:  Nirringrazzjak.  Minħabba xogħolhom in-nies li jistgħu jitkellmu ma’ dawn is-suppliers huma l-Petroleum Manager, għax hu qed jieħu ħsieb il-petroleum cargo ...

ONOR. JUSTYNE CARUANA:  F’kuntest ta’ tender qed ngħidlek.

L-INĠ. KARL CAMILLERI:  Iva, f’kuntest ta’ tender, wara tender ...

ONOR. JUSTYNE CARUANA:  L-għada, meta l-prassi tal-Enemalta hija li ma jiġux ippubblikati r-riżultati.  Allura Totsa kif kienu jafu?  Kif saret din it-telefonata?

L-INĠ. KARL CAMILLERI: Kienu jafu xiex?  Li ma rebħux it-tender?

ONOR. JUSTYNE CARUANA:  Kif kienu jafu li ġie awarded it-tender?

L-INĠ. KARL CAMILLERI:  Għax it was well known that if within the hour, or two hours, or maximum four hours ħadd ma tak telefonata ...

ONOR. JUSTYNE CARUANA:  X’regola hemm ta’ three jew four hours?

L-INĠ. KARL CAMILLERI:  Għax ġeneralment massimu meta konna nidħlu għall-FPC ...

ONOR. JUSTYNE CARUANA:  Meta staqsejt lis-Sur Tranter qal li ma kienx hemm perijodu fiss.

L-INĠ. KARL CAMILLERI:  Ma kienx hemm, imma jekk sal-għada ħadd ma ċempillek biex jinnegozja miegħek, mela allura jfisser li ħadha ħaddieħor.

ONOR. JUSTYNE CARUANA:  Imma b’liema regola leġittima, leċita, jista’ xi ħadd l-għada ta’ tender jew dakinhar,  iċempel lil membru tal-FPC biex jieħu s-sodisfazzjon?  Għax jien hekk qed neħodha.

L-INĠ. KARL CAMILLERI:  Jiena ma naħsibx li ċempillu bħala  membru tal-FPC, imma ċempillu wkoll bħala ċ-CFO.  Nista’ almenu nispjega din il-ħaġa?  Wara kull tender hemm erba’ persuni li jitkellmu mas-suppliers: il-Petroleum Manager, għax dak se jieħu l-physical consignment ...

ONOR. JUSTYNE CARUANA: Imma jitkellmu ma’ min ħadha, mhux ma’ min ma ħadhiex.

ONOR. LUCIANO BUSUTTIL:  Ma min rebaħ, mhux ma’ min ma rebaħx.

ONOR. JUSTYNE CARUANA:  Issa jien qed nistaqsik dwar l-irregolarità tal-konverżazzjoni bejn is-CFO u Totsa, meta Totsa ma ġietx awarded it-tender, imma ħaditha l-BB Energy jekk m’iniex sejra żball.

L-INĠ. KARL CAMILLERI:  Jien naħseb li għamluha minn jeddhom, b’tali mod u manjiera għax ħasbu li għandhom prezz tajjeb, baqgħu iċċassati kif ma ċempilniex, raw lil min jafu l-Enemalta u ċemplu lill-iktar persuna li kienu jafu.

ONOR. OWEN BONNICI:  Min ċempel?

L-INĠ. KARL CAMILLERI:  Ċemplu lil Antoine Galea.

ONOR. OWEN BONNICI:  Mhux lil min, imma min ċempel?

ONOR. JUSTYNE CARUANA:  Min ċempel minn Totsa?

L-INĠ. KARL CAMILLERI:  Ma nafx.  Ma nistax ngħid min.  Qaluli li ċemplu Totsa.

ONOR. LUCIANO BUSUTTIL:   Inti  ma kontx preżenti għal din it-telefonata?

L-INĠ. KARL CAMILLERI:  Le, ma kontx preżenti.  

ONOR. LUCIANO BUSUTTIL:  Jiġifieri qed tgħid x’qal Antoine Galea fil-meeting ta’ wara.

L-INĠ. KARL CAMILLERI:  Qalilna bl-iktar onestà li ċemplulu għax they felt they had a good offer u aħna lanqas biss ċempilna biex ninnegozjaw, ħalli ma jeħduhiex.

ONOR. OWEN BONNICI:  Sur Camilleri, li qed nistaqsu huwa dan.  Meta daħal Antoine Galea qalilkom biex tiltaqgħu urġentement, intom mortu u għidtulu:  ‘X’ġara?  Għalfejn laqqajtna urġentement?’  Ma qalilkomx: ‘Ċempilli “X” minn Totsa?’

L-INĠ. KARL CAMILLERI:  Seta’ qal isem, imma dak il-ħin ...

ONOR. JUSTYNE CARUANA:  Ma semmilekx lil George Farrugia pereżempju?

L-INĠ. KARL CAMILLERI: No, he did not mention a Maltese name; semma xi isem barrani, imma ma niftakrux.

ONOR. OWEN BONNICI:  Bħala stat ta’ fatt, hu semma isem barrani mhux ta’ Malti?

L-INĠ. KARL CAMILLERI: Jekk m’iniex sejjer żball, iva. (Interruzzjonijiet)  Iva, Antoine Galea.

ONOR. JUSTYNE CARUANA:  Issa nistaqsu lil Antoine Galea.

L-INĠ. KARL CAMILLERI:  M’għandu xejn x’jaħbi naħseb; il-konverżazzjoni li kellu kienet miegħu.

ONOR. OWEN BONNICI:  Issa dik ħaġa oħra.

ONOR. JUSTYNE  CARUANA:  Imma bħala stat ta’ fatt, taqbel li din mhijiex xi ħaġa regolari?

L-INĠ. KARL CAMILLERI:   Le, mhijiex xi ħaġa regolari.  Jimporta almenu niċċara dan il-punt?  Hemm erba’ persuni li mas-suppliers in ġenerali jitkellmu.  Dawn  huma l-Petroleum Manager, għax ġieli jiġu kumpaniji oħra jgħidulu li ilhom jibbidjaw imma qatt ma rebħu u jkunu jixtiequ jaraw l-impjant, u hu jagħtihom tour; il-Financial Controller, li jara li l-pagamenti jsiru;  ir-Risk Manager, li jara l-hedges jaqblux skont il-payment; u liċ-CFO. Mela dawk huma l-erbgħa minn nies li, in the meantime, se jkollhom xi kuntatti mas-suppliers.  Id-domanda tiegħek hi jekk hux ġenerali li wara hijiex prassi ...

ONOR. JUSTYNE CARUANA:  Mhux ġenerali, huwiex regolari.

L-INĠ. KARL CAMILLERI:  Le, dik kienet l-ewwel darba, it was extraordinary.

ONOR. JUSTYNE CARUANA:  Imma int meta mort għall-meeting bħala CEO tal-Enemalta ...  Inti ma kontx xi skrivan ġo kamra imma ċ-CEO tal-Enemalta, u dħalt għar-responsabilità u kont involut f’każ serju bħal dan.  Jien għalija din hija xi ħaġa serja li, wara ex post facto li ngħata tender, isiru affarijiet bħal dawn.  Mela tender, meta jingħalaq, jerġa’ jinfetaħ?

L-INĠ. KARL CAMILLERI:  Onorevoli, se nirrispondik.  Jiena  dakinhar niftakar – u jekk trid jistgħu jixhduh kull min kien hemm – li kont irrabjajt ħafna ma’ Antoine Galea, u wrejt id-diżappunt tiegħi, mhux li kellimhom għax jekk ċemplilhom ċemplilhom, imma li tahom l-informazzjoni jekk aħna rajniex it-tender tiegħu jew le.

ONOR. OWEN BONNICI:   Ċemplilhom?

L-INĠ. KARL CAMILLERI:  Skużawni, ċemplulu.

ONOR. JUSTYNE CARUANA:  Inti taf ir-relazzjoni bejn Totsa u George Farrugia x’inhi.  Inti lil George Farrugia tafu?

L-INĠ. KARL CAMILLERI:  Iltqajt miegħu xi drabi.

ONOR. JUSTYNE CARUANA:  In konnessjoni ma’ xiex?

L-INĠ. KARL CAMILLERI:  Meta jkun hemm xi meetings kordjali ta’ Trafigura u Totsa, u ċ-Chairman kien jgħidli biex immur fl-uffiċċju biex niltaqgħu magħhom.  Jiena kont inpoġġi fuq is-sufan ...

ONOR. JUSTYNE CARUANA:  Iċ-Chairman liema wieħed?  Fi żmien min?

ONOR. OWEN BONNICI: Kellek tlieta.

L-INĠ. KARL CAMILLERI:  Probabbilment xi darba taħt l-Inġinier Tranter, imma ma niftakarx eżatt in-numru ta’ drabi.

ONOR. LUCIANO BUSUTTIL:  X’kien jiġi diskuss f’dawn il-laqgħat kordjali?

L-INĠ. KARL CAMILLERI:  L-ewwelnett il-quality of supply, we tell them to make sure that their quality is good u forsi aktar tard nistgħu nitkellmu dwar il-kwalità.  Ngħidulhom ukoll to make sure that they hit the window, għax il-problema tagħhom jekk jiġu ...  Ġeneralment nagħtuhom a five day window biex jiġu, imma jekk jiġu fl-aħħar tal-window, jibdew bil-mod il-mod jispiċċawlek ir-riżervi, mela kemm jista’ jkun they have to try and hit the window.  Konna ngħidulhom ukoll li kemm  jistgħu, meta  jagħmlu xi offerti dejjem jiftakru fil-credit terms, iktar ma jagħtu credit terms twal, iktar aħjar għall-Korporazzjoni u din inħeġġuha lil kulħadd.   Jiġifieri konna nitkellmu fuq il-general terms, kwalità, payment conditions, payment terms; biex jagħtuna dejjem affarijiet favorevoli.

ONOR. LUCIANO BUSUTTIL:  Min kien jitlobhom dawn il-laqgħat?  Totsa?

L-INĠ. KARL CAMILLERI:   Huma. Ġeneralment jiġu bħala cordial visit.

ONOR. JUSTYNE CARUANA:  Meta tgħid ‘huma’, jiġifieri George Farrugia u oħrajn miegħu, jew kien jiġi George Farrugia biss?

L-INĠ. KARL CAMILLERI:  Jiena niftakar darba kellna meeting ma’ Petrobras pereżempju, xi darb’oħra ma’ Trafigura, xi darb’oħra ma’ Totsa, u mhux dejjem kien jiġi George Farrugia magħhom, ġieli kienu jiġu waħedhom; kien jgħajjatli ċ-Chairman u jgħidli biex immur malajr fl-uffiċċju tiegħu għax għandna meeting kordjali.

ONOR. JUSTYNE CARUANA:  Meeting kordjali jew mhux kordjali ma’ George Farrugia waħdu kellek?

L-INĠ. KARL CAMILLERI:  Li nista’ ngħid hu li wara li spiċċajt mill-Enemalta kont qed nara l-options tiegħi;  kont qed inċempel lil xi nies għax kont qed nara nippruvax nibni a small consultancy, u kont mort inkellmu l-Mosta u kien kellimni fuq xi prodotti ta’ trab u plastics li kien qed ...  Qalli li meta jkun hemm xi ħaġa forsi jkellimni.  Jiġifieri dak kien l-uniku meeting outside the work, imma post my job għax kien fl-2012.  Prior to that, forsi rajtu ma’ ħafna nies oħra waqt il-Fuel Oil Summits li kien ikun hawn Malta, li jien attendejt tnejn minnhom, imma apparti minn dawk, xejn.

ONOR. OWEN BONNICI:  U barra minn Malta, hux hekk?

L-INĠ. KARL CAMILLERI:  Barra minn Malta darba.

ONOR. JUSTYNE CARUANA:  Miami.
L-INĠ. KARL CAMILLERI:  Sorry?

ONOR. OWEN BONNICI:  Miami.

L-INĠ. KARL CAMILLERI:  Le, jien qatt ma mort l-Amerika, anzi meta kont sejjer, niftakar qlajt ċamata mill-Ministeru, qaluli biex inħassar il-flight għax ma jistax ikun li ċ-CFO, ċ-CEO, u ċ-Chairman jitilqu kollha għall-fuel summit.  Qaluli:  ‘Karl, stay there.’  U jien ħassart il-flight u obdejt.

ONOR. JUSTYNE CARUANA:  Dawn il-meetings li kienu jsiru, kienu jkunu through appointment jew kienu ...?

L-INĠ. KARL CAMILLERI:  Xi drabi kienu jkunu last minute call: ‘Karl, siegħa oħra ejja’, u xi drabi oħra kien ikolli appointment jidħolli fil-kalendarju.

ONOR. LUCIANO BUSUTTIL:  Inti u ċ-Chairman biss kontu tkunu?  

L-INĠ. KARL CAMILLERI:  Ġeneralment jien, iċ-Chairman u ċ-CFO; minimum two, maximum three u ġieli anke four, għax jidhirli li xi darba daħal Peter Grima, ċ-Chief Technical Officer (CTO), għaliex he is the user of the product, u forsi jkun hemm xi termini tekniċi li aħjar Peter jiddiskutiha magħhom.

ONOR. JUSTYNE CARUANA:  Fil-bidu semmejtilna s-segretarja tiegħek.  X’jisimha?  Kellek xi waħda Simone Morana?

L-INĠ. KARL CAMILLERI:  Iva.

ONOR. JUSTYNE CARUANA:    Kienet iżżomlok l-appuntamenti hi?

L-INĠ. KARL CAMILLERI:  Iva.

ONOR. CHRIS AGIUS:  Sur Camilleri, qed tgħid li ġieli ġew jiltaqgħu magħkom persuni li mhumiex impjegati tal-Enemalta.

L-INĠ. KARL CAMILLERI:  Qed niftakar li kelli meetings oħra ma’ George, però fuq affarijiet tekniċi.  Pereżempju, darba minnhom, kont kellimtu fuq xi spare parts li kellna bżonn fil-fuel ...  L-Inġinier Borg kien qalli li he might be a good person to talk to, u kien ġie jkellimni fuq dawn il-parts; però qatt ma mmaterjalizza xejn.  Jista’ jkun li forsi xi darba oħra ġie jkellimni, però ma niftakarx.

ONOR. JUSTYNE CARUANA:  Waħedkom?

ONOR. LUCIANO BUSUTTIL:  Spare parts tal-Power Station?

L-INĠ. KARL CAMILLERI:  Tal-Petroleum Division.

ONOR. LUCIANO BUSUTTIL:  Imma jekk ikollkom bżonn spare parts, normalment toħroġ tender u mhux tkellem lil ...

L-INĠ. KARL CAMILLERI:  Il-problema kienet sempliċi: kien hemm ċerti spare parts li were cheaper to buy second hand milli first hand.  Issa, nfakkarkom li l-Privatisation Unit kien qed jaħseb għall-privatisation, u waħda mir-regoli li kienu tawni kienet to spend the least possible ...

ONOR. LUCIANO BUSUTTIL:  Iva, iva, all right, imma allura trid toħroġ tender għal second hand parts, għalfejn tikkuntattja direttament persuna, lil dan George Farrugia?

L-INĠ. KARL CAMILLERI:  L-Inġinier Borg qalli li forsi jkun jaf lil xi ħadd li għandu xi waħda available issa, u kont kellimtu. 
 
ONOR. JUSTYNE CARUANA:  Fl-uffiċċju tiegħek?

L-INĠ. KARL CAMILLERI:  Jista’ jkun kont kellimtu fl-uffiċċju tiegħi.

ONOR. JUSTYNE CARUANA:  Waħdek?

L-INĠ. KARL CAMILLERI:  Waħdi.

ONOR. CHRIS AGIUS:  Inti qed tgħid li ġieli ltqajtu ma’ persuni li m’għandhomx x’jaqsmu mal-Enemalta, inkluż George Farrugia.

L-INĠ. KARL CAMILLERI:  Iva.

ONOR. CHRIS AGIUS:  Nifhem li, sabiex persuna li mhijiex impjegata tal-Enemalta tidħol fil-blokk amminstrattiv tal-Enemalta, trid titlob permess.

L-INĠ. KARL CAMILLERI:  Iva.

ONOR. CHRIS AGIUS:  Tiftakar jew taf jekk jinżammux log ta’ min jidħol?

L-INĠ. KARL CAMILLERI:  Iva, hemm log.

ONOR. CHRIS AGIUS:  Jiffirmaw?

L-INĠ. KARL CAMILLERI:  Iva, kollox iffirmat u kollox logged.

ONOR. CHRIS AGIUS:  Jgħidu ma’ min se jiltaqgħu fil-log?

L-INĠ. KARL CAMILLERI:  Iva. 

ONOR. LUCIANO BUSUTTIL:  Bil-ħin?

L-INĠ. KARL CAMILLERI:  U jekk ir-records jgħidu li kien hemm xi meetings oħra, jien nipprova niftakar.  Mhux problema.

ONOR. LUCIANO BUSUTTIL:  Dejjem jekk il-meetings saru l-Enemalta.

ONOR. CHRIS AGIUS:  Nistaqsi lill-Awditur jekk staqsejtux jekk kien hemm laqgħat ta’ dan it-tip ma’ persuni li ma kellhomx x’jaqsmu mal-Enemalta, mal-uffiċjali għoljin tal-Enemalta?  U jekk tlabtuhom, qalulkomx jekk jinżammux.

IS-SUR ANTHONY C MIFSUD (Awditur Ġenerali):  F’dan ir-rapport ma staqsejniex għal din l-informazzjoni.

ONOR. LUCIANO BUSUTTIL:  Ħalli nagħlaq din il-kwestjoni dwar it-telefonati.  Sur Camilleri, inti għedt li tiftakar dejjem liċ-Chairman iċempel lill-MITA biex tagħtih il-password.

L-INĠ. KARL CAMILLERI:  Dan qed nitkellmu fuq l-2011 – iva.

ONOR. LUCIANO BUSUTTIL:  Ir-rapport tal-NAO qed jgħid li mhux dejjem il-MITA kien jirreġistra li kien hemm dawn it-telefonati.  Ladarba inti qed tgħid li dan dejjem kien isir, u l-MITA qed tgħid li mhux dejjem kien isir, mela jew il-MITA ma rreġistrawx, jew dak li kont tara inti kien teatrin.  Jew waħda jew l-oħra.  La l-MITA m’hemmx record, jew kienu taparsi qegħdin iċemplu jew inkella l-MITA ma rreġistrawx it-telefonata.  Mhux hekk?  Jekk mhux ħmar, felu!

L-INĠ. KARL CAMILLERI:  Safejn niftakar jien, it-telefonata dejjem kienet issir.
 
ONOR. LUCIANO BUSUTTIL:  Issa, dwar it-tenders.  Meta tenderer ma tiġix aċċettata l-offerta tiegħu, kif kontu tinfurmawh?

L-INĠ. KARL CAMILLERI:  Sakemm m’għamilniex ir-review of the procedure, l-oħrajn ma kenux jiġu nfurmati.  If you don’t hear anything from us, take it for granted that you didn’t get it.

ONOR. LUCIANO BUSUTTIL:  Jiġifieri ma kontux tibagħtu tgħidu lit-tenderers li t-tender tagħhom ma ġietx aċċettata? 

L-INĠ. KARL CAMILLERI:  Safejn naf jien, fil-bidu nett, qatt ma kienu joħorġu korrispondenza fejn kienu jgħidu: “Thank you, but you haven’t done it.”  Imbagħad għamilniha b’mod iktar formali.

THE CHAIRMAN:  Meta?

L-INĠ. KARL CAMILLERI:  Jekk m’iniex sejjer żball, wara li għamilna r-review tal-procedures fil-fuel policy.

ONOR. LUCIANO BUSUTTIL:  Jiġifieri?

L-INĠ. KARL CAMILLERI:  2011.  L-oħrajn imbagħad konna nibagħtulhom email kordjali: ’Thank you for applying, but your bid was not considered.’

THE CHAIRMAN:  F’liema perijodu tal-2011?

L-INĠ. KARL CAMILLERI:  Wara li ħriġna l-policy.

THE CHAIRMAN:  Inti għamilt hemmhekk sa Novembru 2011.

L-INĠ. KARL CAMILLERI:  Iva.  Fil-bidu tal-2011, meta għamilna l-policy l-ġdida.

ONOR. LUCIANO BUSUTTIL:  Fil-bidu bdejtu tagħmluha din?

L-INĠ. KARL CAMILLERI:  Konna għidna li almenu kordjalment nibagħtulhom email fejn ngħidulhom li ma ħaduhiex u thank you.  B’hekk fil-passat probabbilment Totsa kienu ċemplu, għax it was taken for granted that, if you did not get the call, you didn’t get it.

ONOR. LUCIANO BUSUTTIL:  Għedt għal darbtejn l-istess ħaġa li dejqitni.  Inti għedt għax Totsa ma rċevewx telefonata tan-negozjati.  Jiġifieri dawn jew qishom draw jirbħu, allura kienu qed jippretendu li se ċċemplulhom ...  Email ma bgħattux għax dan ġara fl-2011, meta daħħaltu l-policy.  Email li ġew rejected ma bgħattulhomx, imma minflok ma qalulkom li ma rċevew l-ebda email mingħandkom li ġiet rifjutata l-bid tagħhom, kien hemm din it-telefonata, skont ma qal iċ-CFO, fejn qalu li ma rċevewx lanqas telefonata biex tinnegozjaw magħhom.  Qishom kienu qed jippretendu li se jirbħuha huma, hux hekk?

L-INĠ. KARL CAMILLERI:  Is-sending of the emails probabbilment bdiet tintuża wara.  Fil-fatt kellna version 1 u version 1.1, u ndunanja li huwa importanti, anke minħabba dan il-każ, li tinbagħat din il-famuża email fejn lil dak li jkun tinnotifikah li ma rebaħhiex.

ONOR. LUCIANO BUSUTTIL:  U l-ebda bidder ieħor ma ċempel ħlief Totsa?   Totsa biss ċemplu u staqsew kif ma ċempiltulhomx?  Kien hemm bidders oħrajn li ma rċevewx telefonata tan-negozjati?

L-INĠ. KARL CAMILLERI:  Iċ-CFO kellimna biss fuq it-telefonata ta’ Totsa.

ONOR. JUSTYNE CARUANA:  Jew għax xi ħadd qalilhom li l-email kienet waslet x’imkien ieħor?  Inti spjegajtilna li ġiet flagged mod ...

L-INĠ. KARL CAMILLERI:  Mill-informazzjoni li kien tana ċ-Chief Information Officer (CIO), kienu għamluha flagged “personal”.  

ONOR. JUSTYNE CARUANA:  Għalfejn għamluha flagged “personal”?  

L-INĠ. KARL CAMILLERI:  Meta għandek email, għandek ħafna funzjonijiet: għandek pereżempju flags for urgency ...

ONOR. JUSTYNE CARUANA:  Aħna nibagħtu emails, jiġifieri nafu kif!  Imma din x’kienet ir-raġuni li għamluha flagged “personal”?

L-INĠ. KARL CAMILLERI:  Jista’ jkun li min kien qed jibgħatha klikkja fuqha.

ONOR. JUSTYNE CARUANA:  U personal lil min?

L-INĠ. KARL CAMILLERI:  Hi bilfors kienet tkun fl-email taċ-Chairman.

ONOR. LUCIANO BUSUTTIL:  U l-laptop li kien jintuża kien taċ-Chairman?

L-INĠ. KARL CAMILLERI:  Le.  Ħalli nipprova nispjegalkom xi ħaġa.  Kien hemm varjazzjoni bejn ...  

ONOR. LUCIANO BUSUTTIL:  Għax inti għedt li jkun hemm iċ-Chairman bil-laptop tiegħu, u jċempel bit-telephone.  Dak li għedtilna!

L-INĠ. KARL CAMILLERI:  Stenna, stenna, jimporta?  Dan il-ħin, fuqi m’għandix il-variation bejn il-version 1, version 2 ...  

ONOR. LUCIANO BUSUTTIL:  Le, mhux fuq il-variations qed ngħid.  

L-INĠ. KARL CAMILLERI:  Imma ħa nispjega.  Bejn waħda u l-oħra, f’dak il-kuntest, fit-tieni parti ndunajna u, jekk m’iniex sejjer żball, anke in that short period, li importanti ...  

ONOR. LUCIANO BUSUTTIL:  Il-mistoqsija tiegħi kienet jekk il-laptop kienx taċ-Chairman.  L-ebda verżjoni mhi se tgħidlek il-laptop ta’ min kien!  Il-laptop li kien jintuża fl-FPC biex tinqara din il-famuża email, kien taċ-Chairman?  Iva jew le.

L-INĠ. KARL CAMILLERI:  Le, għax kieku kienet tinqara.  

ONOR. LUCIANO BUSUTTIL:  X’jiġifieri?

L-INĠ. KARL CAMILLERI:  Ħa nipprova nispjega jekk tagħtuni ċans.  Version 1 u version 1.1 tal-fuel policy, jekk m’iniex sejjer żball, ġrat din l-istorja u kienet saret ukoll diskussjoni dwar kif din il-ħaġa ma terġax tirrepeti ruħha.  Jekk m’iniex sejjer żball, between this short period of time, daħħalna bħala an additional scope, l-użu tal-generic email u l-password lock.  Jiġifieri, meta kien hemm każ fit-18 ta’ Jannar – jekk qed ngħidu li huwa t-18 ta’ Jannar – dak iż-żmien, konna qed nirċievu kollox by fax and by email.  Post that one, indunajna li ġara dak il-każ, għax jekk xi ħadd jagħmillek flag darb’oħra bħala personal teħel, u daħħalna s-sistema, jekk m’iniex sejjer żball, tal-MITA.  Beyond that, jekk m’iniex sejjer żball, li bdejna nużaw il-locking tas-sistema.  Allura, biex ta’ Totsa ma rathiex, bilfors li konna għadna m’aħniex qed nużaw il-computer taċ-Chairman biex narawha, kienu għadu qed jidħlu għand is-segretarja, tipprintjahom u ġġibhomlna.  Immedjatament wara għamilna review u għedna li, jekk jista’ jiġri dan il-każ, allura ejjew nevitawh billi ndaħħlu din il-proċedura.  It was a matter of weeks; għamilna l-account u rajna li nistgħu nibdew naġġornaw il-proċedura b’dak il-mod u manjiera.

ONOR. JUSTYNE CARUANA:  Qabel kont qed nistaqsik fuq George Farrugia.  L-aħħar darba s-Sur Tranter qalilna li ġieli jkun hemm meetings anke waqt lunches.

L-INĠ. KARL CAMILLERI:  Iva.

ONOR. JUSTYNE CARUANA:  Inti ġieli mort tiekol ma’ George Farrugia?

L-INĠ. KARL CAMILLERI:  Niftakar darba tard filgħaxija, kordjali.  Litteralment it was a last minute call, qalli: ‘Karl, illejla ejja għal ikla magħna’.  U konna morna nieklu. Jekk m’iniex sejjer żball, kien hemm iċ-CFO, kont hemm jien u kien hemm iċ-Chairman.  J’Alla jekk kienx hemm ukoll ...  

ONOR. OWEN BONNICI:  Liema Chairman?

L-INĠ. KARL CAMILLERI:  Ma niftakarx jekk kienx Edmund Gatt Baldacchino jew l-Inġinier Tranter.  Ma nistax niftakar.  

ONOR. JUSTYNE CARUANA:  Forsi għax kien tard!  

L-INĠ. KARL CAMILLERI:  In those times, it was very tiring for me; litteralment the conversation usually was very cordial about family and about work, so it was very much a very cordial meal.  

ONOR. JUSTYNE CARUANA:  Late in the day jiġifieri?

L-INĠ. KARL CAMILLERI:  Late in the day.  Kont inkun għajjien wara ġurnata xogħol, iktar kont qed inkun qed nara s-sodda dak il-ħin, imma jekk ikun talabni nattendi, nattendiha.  Però, ma nistax niftakar liema Chairman kien.  Iċ-Chairman żgur li kien jgħajjatli biex immur għall-ikla, imma ma nistax niftakar liema wieħed kien.  I am sorry.

ONOR. OWEN BONNICI:  Bejn wieħed u ieħor, meta kienet din l-ikla?  Tiftakar forsi xi avveniment ieħor fl-istess ħin?

L-INĠ. KARL CAMILLERI:  Le.  Ara, jekk nagħtik data nkun qed nispekula.  I’m sorry, imma ma nistax niftakar.

ONOR. OWEN BONNICI:  Imma inti, kemm-il darba kont tiekol mas-Sur Farrugia?  Darba? Darbtejn?

L-INĠ. KARL CAMILLERI:  Maximum li qatt kienet, kien darbtejn.  

ONOR. OWEN BONNICI:  F’dawn id-darbtejn, tiftakar fejn mortu tieklu?

L-INĠ. KARL CAMILLERI:  Wieħed minnhom niftakru żgur, imma l-ieħor ma niftakrux.  

ONOR. OWEN BONNICI:  Allura min kien iċ-Chairman attending at that dinner?  Ftakar ftit għax importanti.

THE CHAIRMAN:  Dan kien fil-bidu tat-tenure tiegħek?  Fin-nofs?  Lejn l-aħħar?

L-INĠ. KARL CAMILLERI:  Ngħidlek il-verità, tant kienu, to a certain extent, an additional part of the role I would have preferred not to do, għax my days were very long ...

ONOR. OWEN BONNICI:  Jiġifieri inti kilt darbtejn mas-Sur Farrugia.

L-INĠ. KARL CAMILLERI:  Maximum if it was, two, but I can’t remember.

ONOR. OWEN BONNICI:  U dan ovvjament meta kont għadek CEO.

L-INĠ. KARL CAMILLERI:  Iva.  Maximum two, minimum one.

ONOR. OWEN BONNICI:  F’waħda minn dawn tiftakar il-post ukoll, u la tiftakar il-post allura tiftakar is-seating u kemm kien hemm nies.  Normalment meta tiftakar il-post, tgħid: ‘Iva, kont qgħadt bil-qiegħda ħdejn it-“tali”’.  Dan ma kontux tkunu mija, forsi kontu tkunu tlieta jew erbgħa.  Ara tiftakarx min kien hemm għax importanti.

L-INĠ. KARL CAMILLERI:  Jew l-Inġinier Tranter jew is-Sur Gatt Baldacchino.  Ma nistax niftakar sew u ma nixtieqx ngħid li kien wieħed jew l-ieħor.  Verament ma nistax niftakar.  

ONOR. JUSTYNE CARUANA:  Kien hemm żmien li int kont taħt l-Inġinier Tranter.  Ir-relazzjoni tiegħek mas-Sur Tranter dejjem kienet tajba?  Ngħid sew li kien hemm xi żmien fejn kien hemm clashes sew bejnietkom?

L-INĠ. KARL CAMILLERI:  Le.

ONOR. JUSTYNE CARUANA:  Però r-relazzjoni in ġenerali kif kienet?

L-INĠ. KARL CAMILLERI:  In ġenerali kienet kordjali ħafna bħala ċ-Chairman tiegħi.

ONOR. JUSTYNE CARUANA:  Jiġifieri ma kienx hemm istanzi fejn kellkom xi battibekki?
L-INĠ. KARL CAMILLERI:  Fuq ix-xogħol dejjem se jkollok istanzi fejn ikun hemm veduti differenti.  Alla ħares le!  I used to fight my corner, and he used to give obviously his direction; if I did not agree – jien m’iniex xi persuna li ngħid all right u nċedi – jiġifieri sakemm hemm post fejn tista’ targumenta u tiddjaloga, kont nagħmel hekk.   Però jekk imbagħad toħroġ speċjalment direzzjoni mill-Bord, jiena nobdi.

ONOR. JUSTYNE CARUANA:  Meta kont fil-kariga tiegħek, l-Enemalta kienet tfornik b’xi laptop pereżempju?

L-INĠ. KARL CAMILLERI:  Iva.

ONOR. JUSTYNE CARUANA:  Meta tlaqt mill-Enemalta, dan il-laptop irritornajtu?

L-INĠ. KARL CAMILLERI:  Le, jien tlabt jekk nistax nieħu l-laptop miegħi, u ġie mogħti lili.

ONOR. JUSTYNE CARUANA:  Tak il-permess xi ħadd?

L-INĠ. KARL CAMILLERI:  Tawni permess iċ-Chairman u anke l-Ministru.

ONOR. JUSTYNE CARUANA:  Chairman dak iż-żmien kien William Spiteri Bailey?

L-INĠ. KARL CAMILLERI:  Iva.

ONOR. JUSTYNE CARUANA:  Dokumenti miegħek kont ħadt?

L-INĠ. KARL CAMILLERI:  Kont ħadt xi ħaġa, imma l-maġġoranza rritornajthom lura.

ONOR. JUSTYNE CARUANA:  Kien ġabhomlok xi ħadd id-dokumenti, jew kont ħadthom inti?

L-INĠ. KARL CAMILLERI:  Kienu wassluhomli sad-dar, imbagħad ħadthom lura jien.

ONOR. JUSTYNE CARUANA:  Kien hemm xi Inġinier Neil Camilleri li wassalhomlok id-dar?  

L-INĠ. KARL CAMILLERI:  Neil Camilleri?  Ma niftakarx.  Id-driver wassalhomli.

ONOR. JUSTYNE CARUANA:  Id-driver tiegħek?

L-INĠ. KARL CAMILLERI:  Charles ...

ONOR. JUSTYNE CARUANA:  Tal-Enemalta?

L-INĠ. KARL CAMILLERI:  Iva.  Kien wassalhomli: imbagħad, kif għedtlek, wara kont ħadthom lura għax kien hemm xi dokumenti li talbuhom lura u jien tajthomlhom.

ONOR. JUSTYNE CARUANA:  Irċevejt hampers xi darba mingħand George Farrugia u mingħand John’s Garage?

L-INĠ. KARL CAMILLERI:  Jista’ ikun.

ONOR. JUSTYNE CARUANA:  Iva jew le?

L-INĠ. KARL CAMILLERI:  Iva, naħseb.

ONOR. JUSTYNE CARUANA:  Tista’ tispjegali jekk ħadtx xi hamper mingħand John’s Garage?  Il-konnessjoni tiegħek ma’ John’s Garage x’inhi?
L-INĠ. KARL CAMILLERI:  Ma’ John’s Garage ma niftakarx li rċevejt partikolarment.  Jekk kont qatt irċevejt ovvjament ...  Kont nirċievi xi hampers, u ngħidlek il-verità kont anke nqassamhom.  Jekk kont irċevejt xi hamper, kien in konnessjoni max-xogħol tiegħu bħala aġent taż-żejt; però ma niftakarx li kelli xi wieħed in partikolari mingħand John’s Garage.  Jekk tridu tivverifikaw, l-Enemalta kienet iżżomm lista – jien stess kont ngħidilhom biex iżommuha – tal-hampers li nirċievu u tistgħu taraw jekk irċevejtx xi hamper mingħand John’s Garage.  

ONOR. JUSTYNE CARUANA:  Il-lista kienet ta’ dawk li kont tirċievi l-uffiċċju.

L-INĠ. KARL CAMILLERI:  Iva.

ONOR. JUSTYNE CARUANA:  Però personali, il-lista kienet iżżommhielek l-Enemalta?  Le?  Mhux ovvja, jekk tirċievi xi wieħed id-dar mhux se tkun fil-lista tal-Enemalta!

L-INĠ. KARL CAMILLERI:  Ma niftakarx li rċevejt mingħand John’s Garage id-dar!

ONOR. JUSTYNE CARUANA:  Imma mingħand George Farrrugia rċevejt.

L-INĠ. KARL CAMILLERI:  Hampers ix-xogħol, iva.

ONOR. LUCIANO BUSUTTIL:  In konnessjoni max-xogħol taż-żejt.

L-INĠ. KARL CAMILLERI:  Niftakar xi erbat ifliexken inbid, xi ħaġa hekk.

ONOR. JUSTYNE CARUANA:  Issa ma nafx!

L-INĠ. KARL CAMILLERI:  Qed ngħidilkom jien!  M’għandix problema ngħid!  U ma kontx l-uniku wieħed li nirċievi l-hampers.  

ONOR. OWEN BONNICI:  Ħalli ngħaddu allura għall-perijodu tal-2011, fejn imbagħad inti ddeċidejt li ma tkomplix taħdem mal-Enemalta.  Hemmhekk kellek salarju tajjeb, kważi €82,000 fis-sena, which is a very good salary by Maltese standards.  Għalfejn iddeċidejt li ma tkomplix l-Enemalta?

L-INĠ. KARL CAMILLERI:  Jien kont the 5th CEO in five years.  Il-lifetime ta’ CEO hemmhekk kien, bejn wieħed u ieħor, sena.  It’s a burnout position.  Jien niftakar li kont nidħol xogħol fid-9:00 a.m. u noħroġ fis-1:00 a.m. biex nipprova nlaħħaq max-xogħol.  Biex inlaħħaq il-files – għax kienu jiġu ħafna files li jkunu jridu l-final signature – ġieli kont nagħmel iljieli.  Kont nitkisser.  I was literally burning the candle from both ends.  Kelli wkoll it-tfal għadhom żgħar.

ONOR. OWEN BONNICI:  Jiġifieri d-deċizjoni kienet tiegħek.

L-INĠ. KARL CAMILLERI:  Iva, d-deċiżjoni kienet tiegħi.  Fil-fatt, jekk ma jimpurtax nista’ nqassam kopja ta’ ittra fejn kont ħadt deċiżjoni to call it a day.  There were personal reasons.  Niftakar li tant kont iddedikat għax-xogħol ...  During my tenure, kont ħadt il-meningitis, u niftakar li dik il-ġimgħa li kont għadni l-isptar magħluq fil-ward, niġġieled mal-mara biex iġġibli l-laptop ħalli nkompli naħdem.  Daqshekk kont sirt ...

ONOR. OWEN BONNICI:  Sur Camilleri, jiġifieri d-deċiżjoni li titlaq kienet tiegħek?

L-INĠ. KARL CAMILLERI:  Hawnhekk għandi kopja tal-ittra fejn fiha jien kont għedt lill-Bord li it’s about time ...

ONOR. BEPPE FENECH ADAMI:  L-ittra tar-riżenja?

L-INĠ. KARL CAMILLERI:  Mhux tar-riżenja, għax jien kien spiċċali t-term – non-continuation.

ONOR. OWEN BONNICI:  Ir-raġunijiet personali m’huma affari ta’ ħadd, imma d-domanda tiegħi hija jekk id-deċiżjoni li inti ma tibqax CEO kenitx tiegħek jew tal-Gvern.  

L-INĠ. KARL CAMILLERI:  Jien kont iddiskutejtha maċ-Chairman u mal-Ministru, and it was time to call it a day.  I wanted to do other things in my life.  Kienet ix-xewqa tiegħi li nimxi ‘l quddiem.

ONOR. OWEN BONNICI:  Naturalment, inti raġel tal-familja, allura ħa taħseb għal xogħol ieħor; inti ma taqbadx u titlaq mix-xogħol u daqshekk.  Xi pjan kellek għal xogħol ieħor?

L-INĠ. KARL CAMILLERI:  Il-pjan tiegħi kien li I go back to the things that I ...  First of all, wara li kont ħdimt daqshekk f’dan il-qasam, xtaqt nerġa’ mmur lura għall-project management – one of my fortes is project management and I like it –  u anke li forsi nara nistax niftaħ a small consultancy.  Sfortunament, ma rnexxilix nagħmel kollox, però some project managament work irnexxili nsib.

ONOR. OWEN BONNICI:  Jiġifieri, meta tlaqt minn hemmhekk, kellek diġà project management work?

L-INĠ. KARL CAMILLERI:  Le.  But I needed also time to cure myself, so to speak.  After three years non-stop, day and night, sajf u xitwa, Ħdud u festi, you need to take a break.  I took a break and I continued wara.

ONOR. OWEN BONNICI:  Ftit qabel inti għedt li ppruvajt tagħmel consultancy.  F’liema qasam?

L-INĠ. KARL CAMILLERI:  Business management, jiġifieri restructuring, reorganisation, financing, project management  and operations management.

ONOR. OWEN BONNICI:  U inti ovvjament ippruvajt tibni klijentela.  

L-INĠ. KARL CAMILLERI:  Kont inċempel ‘l hemm u ‘l hawn, u nara.

ONOR. OWEN BONNICI:  Wieħed minn dawk li ċempilt, għax għedtilna inti stess, kien George Farrugia.  

L-INĠ. KARL CAMILLERI:  Ċempiltlu u għedtlu jekk forsi jistax jirreferini għal xi ħadd.

ONOR. OWEN BONNICI:  Imma għaliex George Farrugia?

L-INĠ. KARL CAMILLERI:  Ngħidlek il-verità, jien mort inkellem ħafna nies.  Bdejt indur l-aġenda tiegħi, kont nara lil min naf, inċempillu u ngħidlu biex jekk ikun jaf b’xi proġett jgħiduli, jiġifieri I am available.  U George, bl-iktar mod kordjali kien qalli li jekk irrid naqbeż qabża s’għandu, u jien għedtlu: “Iva, niġi nieħu kafè”.

ONOR. OWEN BONNICI:  Jiġifieri, wieħed mill-persuni li ħassejt li għandek iċċempel huwa George Farrugia.

L-INĠ. KARL CAMILLERI:  Mhux li ħassejt, imma li kelli fuq il-lista.  Jien għamilt lista sħiħa, u bdejt bil-mod il-mod tick the box, tick the box.  

ONOR. OWEN BONNICI:  Fix-xhieda tiegħek, sirna nafu li ma’ George Farrugia kontu tiltaqgħu fl-uffiċċju taċ-Chairman on a courtesy visit tal-external bidders ...

L-INĠ. KARL CAMILLERI:  Kif qal ukoll  iċ-Chairman.

ONOR. OWEN BONNICI:  Iva, ma jien qed ngħidlek xejn.  Għedt ukoll li ġieli kiltu flimkien on a short notice basis, jiġifieri jċempillek għal-lejla, speċi mil-lum għal-lum.  Jiġifieri jkun hemm ċerta familjarità.  Imbagħad meta spiċċajt inti ...

L-INĠ. KARL CAMILLERI:  Mort inkellmu darba ...

ONOR. OWEN BONNICI:  Mort għedtlu:  ‘I am available for “this” service, are you interested yourself or any of your contacts?’  Però jien, li qed nisma’ dan kollu, qed nifhem li kien hemm ċerta familjarità u ħbiberija.

L-INĠ. KARL CAMILLERI:  Le, ma ngħidilhiex ħbiberija.  Kont ilqtajt miegħu xi darba, darbtejn fl-uffiċċju taċ-Chairman, darba darbtejn oħra waqt il-Fuel Oil Summit, darba kien ġie jkellimni, però otherwise ...  Kienet persuna li nafha daqs kemm kont naf id-Direttur Ġenerali tal-Kuntratti; iltqajt miegħu xi tlieta, erba’ darbiet.  Jekk tarah barra tkellmu bl-iktar mod kordjali.  Mhux li kont nafu b’mod familjari, sempliċement nafu.

ONOR. OWEN BONNICI:  Wara li spiċċajt inti, min laħaq CEO?

L-INĠ. KARL CAMILLERI:  Imbagħad kien hemm Acting Executive Chairman Louis Giordmaina.
ONOR. OWEN BONNICI:  Fil-perijodu li kont inti CEO, is-sitwazzjoni finanzjarja tal-Enemalta ...  Aħna smajna lis-Sur Spiteri Gingell jixhed: inti x’tgħidilna dwar is-sitwazzjoni?  Kun onest, infakkrek li hawnhekk huwa l-PAC.

L-INĠ. KARL CAMILLERI:  L-audited accounts say all the story.  Meta dħalt jien, waħda mill-affarijiet li kienet għokritli għajni – kif tħobbu tużaw intom l-espressjoni – ...  Kont għadni ngħix l-Ingilterra u bdejt infittex l-audited accounts, u ma bdejtx nara the latest audited accounts.  Kien jidher li kien hemm problema interna dwar il-gearing-up of the Finance Department.  The Finance Department was literally a skeleton staff.  Meta dħalt jien, l-Enemalta sofriet telf minħabba t-tariffi u l-moviment tal-hedges li kellha.  Fl-2010, minħabba d-defence of the tariff li kien sar qabel, ġejna pożittivi; però li ġara wkoll kien li fl-2010 bqajna niddefendu dik it-tariffa, mentri ż-żejt kif tafu baqa’ jitla’.  Allura fl-2011 – naħseb li ħarġu l-accounts issa – probabbilment we went back into the red.  Jiġifieri fit-term tiegħi kien, red, black – waħda mill-ftit – u erġajna red, dejjem bħala finanzi.  

ONOR. OWEN BONNICI:  Inti għext l-esperjenza li għex is-Sur Spiteri Gingell, li tagħmel appell lill-Finanzi u tgħidilhom li trid iktar nies biex toħloq struttura, trid li l-Enemalta ssir mhux biss bil-fire extinguisher titfi n-nar, imma anke tippjana ‘l quddiem.  Din l-esperjenza li semma s-Sur Spiteri Gingell, inti għaddejt minnha?  Jiġifieri l-esperjenza li titlob għal strutturi u jgħidulek le?

L-INĠ. KARL CAMILLERI:  Li nista’ ngħidlek hi li l-ewwel ħaġa li kelli nitgħallem kienet li, meta titlob xi ħaġa, speċjalment meta tinkludi ristrutturazzjoni u flus, trid tgħaddi bilfors through this process.  Ħalli nispjegalek malajr il-proċess, għalkemm probabbilment kulħadd jafu.  

ONOR. OWEN BONNICI:  Għaddej minnu jien.

L-INĠ. KARL CAMILLERI:  Mela taf kemm huwa rigoruż: l-ewwel ħaġa trid tibni l-business case.  It does not take two days, but it takes two or three weeks biex tibni l-business case, ikolli l-costings dwar x’se tagħmel and what’s your return in the long term.  Il-business case tgħaddih lill-Bord tad-Diretturi; il-Bord tad-Diretturi, jekk tkun lucky, jgħidulek iva wara l-ewwel darba, jew wara darbtejn, jew forsi jkollhom xi domanda, sat-tielet darba.  Kif tlesti, trid tibgħatu lill-ministeru li taqa’ taħtu.  Hemmhekk ġeneralment jgħaddi taħt id-Diretturi Ġenerali jew għand id-Diretturi biex jarawh u jgħadduh għand is-Segretarju Permanenti, li min-naħa tiegħu jgħaddih għand il-Ministru.  Il-Ministru mbagħad jgħid iva jew le; imbagħad imur għand il-Ministeru tal-Finanzi, u jerġa’ jibda l-istess proċess, jiġifieri jarawh id-Diretturi, imur għand is-Segretarju Permanenti, eċċ.  Kif ikollok il-permess mingħand is-Segretarju Permanenti jew il-Ministru, it comes back to you u trid tibda l-proċess ta’ reklutaġġ.  Ir-reklutaġġ toħorġu, internal, part 1, part 2, part 3, jiġifieri it takes time.

ONOR. OWEN BONNICI:  That is the procedure in a nut shell; però s-Sur Spiteri Gingell ma qalx li l-proċess huwa twil, laborjuż u jaqtagħlek nifsek, imma qal li hu għamel il-proposti biex ikun hemm strutturi ġodda fl-Enemalta biex jilqgħu għal dawn l-affarijiet, and from the Finance Ministry kienu jgħidulu le and they did not know the extent of the problem.  Inti taqbel ma’ dan l-assessment?

L-INĠ. KARL CAMILLERI:  Ħa nirrispondik in two ways.  L-ewwel nett, jien kont iffortunat, sa ċertu punt, għax meta mort, sibt almenu parti milli xtaqt nagħmel jien diġà lesta għalija fuq platt, fis-sens li stajt nirrekluta Chief Internal Audit – li sfortunatament il-Bord qatt ma rrekluta – Chief Commercial Officer (CCO), Chief IT Officer, and Chief Corporate Services.  Jiġifieri, almenu kelli għal dawk it-tlieta, biex imbagħad nerġa’ nirristruttura l-organizzazzjoni, għax l-organizzazzjoni kienet magħmula minn three big silos: human resources, engineering and finance.  Intom tafu li good management practice says that you can’t control large silos; it’s better to have a flatter organisation, and that’s what I tried to do.  Part of the inputting flexibility in the organisation.  There were other times where I wanted to make further changes, but if the further changes required a lot of money, or required money, to make the business case mal-Ministeru tal-Finanzi, which at the end of the day would have said yes, it was challenging because they looked at every pound, shilling and pence, long term expense, implications on the civil sector, jiġifieri kemm se tkun l-ispiża rikorrenti tal-Gvern, il-fatt li l-Enemalta għandha ħafna guarantees mogħtija mill-Gvern b’tali mod u manjiera, allura huwa importanti li dik l-ispiża rikorrenti ma tiżdiedx.  They were very conservative.  I wouldn’t say li mmur b’rapport, ngħidilhom li se nagħmel “hekk”, “hekk” u “hekk”, u l-għada jgħiduli iva.  There would be a challenging process to get through.  It would take a lot of time.  You need stamina to get through it, you don’t always get what you want ...

ONOR. OWEN BONNICI:  L-aħħar domanda fuq dan is-suġġett: is-Sur Spiteri Gingell ġie hawnhekk b’ċertu konvinċiment, ġie hawn, tkellem u qal li l-Finanzi ma kenux qed jifhmu s-serjetà tal-problema li hemm l-Enemalta.  Jiġifieri ma kienx qed jgħid biss li hu talab li jkollu reklutaġġ u damu ma tawhulu – that is one thing  –   imma kien qed jgħid li ma kenux qed jifhmu s-serjetà tal-problema, li kien hemm bżonn restructuring mill-qiegħ.  Would you concur with that conclusion?

L-INĠ. KARL CAMILLERI:  Li kien hemm bżonn restructuring fl-Enemalta?  Dażgur!  Għamiltha jien.

ONOR. OWEN BONNICI:  Għax ma kienx hemm il-basic tal-financial checks and balances.

L-INĠ. KARL CAMILLERI:  I understood that you have to work with the rules;  if you don’t work with the rules, you’re not going to go very far.  U b’hekk irnexxili nagħmel all the three years, għax kien hemm min qal: ‘Isma’, daqshekk.’  Jekk m’iniex sejjer żball, bejn l-2009 u l-2010, Antoine Galea – għax Pippo Pandolfino kien telaq –  mal-ewwel kien qalli li m’għandux biex jaħdem għax ma kellu kważi lil ħadd.  Qalli: ‘How am I going to manage this organisation?’  Jien għedtlu biex jgħidli x’għandu bżonn and to build what he thinks he needed.  Intom tafu li kull sena tmur tagħmel your capacity building plan, and as you build your capacity building plan, it takes some time till you get it.  And the capacity building plan this time was being built by not three, but by six Chief Officers, għax we flattened the organisation.  Ovvjament huma xtaqu wkoll li jkollhom iktar nies ħalli jibdew jippustjaw in-nies.  Jien kelli nieħu d-deċiżjoni, ovvjament ħadtha wkoll mal-management team, forsi ma kenux daqshekk kuntenti, li l-ewwel tranche ta’ nies li ndaħħlu ...  Ħafna drabi l-Ministeru tal-Finanzi jaħdem fuq in-numru – total number and a budget.  Jien ħdimt b’lura u għedt li l-ewwel prijorità kienet is-sezzjoni tal-finanzi, biex nibnu Dipartiment tal-Finanzi.  Iċ-Chief Officers l-oħra fehmu fuq in-neċessità, u ħdimna b’tali mod u manjiera.  Within the capacity building progress, between 2009 and 2010, bnejna a more strong and robust Financing Department.  

ONOR. JUSTYNE CARUANA:  L-ewwel semmejtlek lill-Inġinier Neil, u inti għedtli li ma tafux.

L-INĠ. KARL CAMILLERI:  Naf wieħed Neil, imma mhux Camilleri.

ONOR. JUSTYNE CARUANA:  Caruana, skużani.  Jiġifieri inti tafu lil dan?

L-INĠ. KARL CAMILLERI:  Dażgur li nafu.

ONOR. JUSTYNE CARUANA:  Min huwa?

L-INĠ. KARL CAMILLERI:  Kien jaħdem miegħi.  Jista’ jkun li Neil Caruana wassalli xi files id-dar.

ONOR. JUSTYNE CARUANA:  Jiġifieri tikkonferma.

L-INĠ. KARL CAMILLERI:  Iva, nikkonferma, imma mhux Neil Camilleri.

ONOR. JUSTYNE CARUANA:  Niskuża ruħi.  Pierre Carabott, li rajna ismu fil-lista li ġiet fornuta lilna, eżattament l-irwol tiegħu x’kien?  

L-INĠ. KARL CAMILLERI:  Policy Manager fil-Ministeru ta’ Austin Gatt.  

ONOR. JUSTYNE CARUANA:  Ir-relazzjoni tiegħek ma’ Pierre Carabott x’inhi?  

L-INĠ. KARL CAMILLERI:  Ir-relazzjoni tiegħi f’liema sens?

ONOR. JUSTYNE CARUANA:  Nimmaġina li kienet relazzjoni professjonali.  Inti kont CEO u s-Sur Carabott kien qiegħed fil-Ministeru.

L-INĠ. KARL CAMILLERI:  Però konna nafu lil xulxin, fis-sens li snin ilu konna mmorru skola flimkien, għalkemm huwa iżgħar minni.  

ONOR. JUSTYNE CARUANA:  Jiġifieri apparti konoxxenza professjonali, kellkom ukoll konoxxenza personali.

L-INĠ. KARL CAMILLERI:  Xi darba jew tnejn forsi mort niekol għandu, it-tfal jilgħabu mat-tfal ...

ONOR. JUSTYNE CARUANA:  Fuq ix-xogħol tiegħek bħala CEO, mas-Sur Carabott ġieli tkellimt dwar xi affarijiet li trid tagħmel?

L-INĠ. KARL CAMILLERI:  Iva, żgur.

ONOR. JUSTYNE CARUANA:  Kien jiggwidak?  Jagħtik struzzjonijiet?

L-INĠ. KARL CAMILLERI:  He was Policy Manager, therefore ...

ONOR. JUSTYNE CARUANA:  Ħa ngħidilek ċar: kien jgħidlek hu x’għandek tagħmel?

L-INĠ. KARL CAMILLERI:  Le, mhux jgħidli hu x’għandi nagħmel.  Pierre Carabott kien jieħu ħsieb li jara l-communications tal-Korporazzjoni, jiġifieri l-Public Relations (PR), u jagħmel vetting mal-Ministeru qabel kollox.  That was one of the major jobs that he had.

ONOR. JUSTYNE CARUANA:  Jiġifieri toħroġ il-PR skont kif jiddetermina hu.  Tgħaddi minn taħt idejh.
L-INĠ. KARL CAMILLERI:  Le, aħna konna nagħmlu drafting, imbagħad ngħadduha through Pierre, forsi jkun hemm xi minor changes, imbagħad noħorġuha.

ONOR. JUSTYNE CARUANA:  Però, the final say jew the final touches jew the final amendments joħorġu mingħandu.

L-INĠ. KARL CAMILLERI:  Hu kien jgħinna f’dak is-sens – communications.

ONOR. JUSTYNE CARUANA:  Qed ngħid sew li l-aħħar tappa mingħandu trid tgħaddi?

L-INĠ. KARL CAMILLERI:  Mhux għax l-aħħar tappa tiegħu, imma kien wieħed mill-persuni li kont nikkopja l-PR requests.

ONOR. JUSTYNE CARUANA:   Peró inti għedtli li kont tgħaddi l-PR statement lilu, imbagħad hu kien jaraha u qed nifhem li japprovaha with or without changes.   Qed naqblu?   

L-INĠ. KARL CAMILLERI:    Iva. Communications was part of his role.   At the end of the day aħna entità tal-Gvern, u waħda mill-policies kienet ċara li, bħala entità, aħna ma stajniex naqbdu noħorġu PRs minn jeddna, imma riedu jkunu vetted mill-Ministeru.  Naħseb li kull Ministeru jaħdem hekk.  

ONOR. JUSTYNE CARUANA:   Però, apparti PRs, kont titkellem miegħu fuq affarijiet oħra?

L-INĠ. KARL CAMILLERI:   In ġenerali kont nitkellem miegħu fuq affarijiet ġeneriċi.

ONOR. JUSTYNE CARUANA:  Fuq l-andament tal-Enemalta u fuq deċiżjonijiet li tridu tieħdu bħala Enemalta?
L-INĠ. KARL CAMILLERI:    Iva, ġieli.   Għaliex le?  Jien kont inħoss li, jekk qed isiru ċerti affarijiet importanti, li kemm iċ-Chairman għandu jkun informat, u kultant kont anke ninforma lil Pierre.

ONOR. JUSTYNE CARUANA:  Però l-parametri min kien jissettjahom?  Inti, jew hu bħala Policy Manager?

L-INĠ. KARL CAMILLERI:  Il-policies tal-Korporazzjoni jissettjawhom il-Bord tad-Diretturi.    On a day to day basis, forsi jkun hemm xi affarijiet where you might want to clarify it with the Ministry, u titlob għal parir.  Jiġifieri it was like having someone you can always ask to make sure that you have the right direction in going forward.

ONOR. JUSTYNE CARUANA:  Anke rigward human resources?

L-INĠ. KARL CAMILLERI:  Aħna l-file konna nibagħtuh lill-Ministeru; issa jekk Pierre Carabott kienx jarah jew le, ma nafx.

ONOR. JUSTYNE CARUANA:  Però inti ma’ Pierre Carabott fuq il-human resources ...?

L-INĠ. KARL CAMILLERI:   Le, ma’ Pierre Carabott ma kontx niddiskuti r-resourcing.   Ngħidlek il-verità, ħafna drabi iktar kienet iddum id-diskussjoni mal-Ministeru tal-Finanzi, għax kienu jidħlu ħafna fid-dettall, skali, pagamenti, pegging, collective bargaining, kienet tidħol kultant il-Collective Bargaining Unit (CBU) biex jiċċekkjaw jekk il-pegging hux tajjeb. Jiġifieri ma naħsibx li fuq recruitment ...  L-unika darba fejn Pierre Carabott forsi kien daħal kien meta kien se jitlaq Pippo Pandolfino u kien se jidħol Antoine Galea, u kien hemm xi diskussjonijiet maċ-Chairman, fejn qalulna: ‘You can’t work without a CFO, we’ll give you Antoine Galea from Water Services Corporation (WSC).’

ONOR. CHRIS AGIUS:    Rigward recruitment fil-perijodu li inti servejt bħala CEO, tista’ forsi tgħidilna kemm ġew recruited bħala top management positions, bħal accountants, CIOs and any other top position?  Tiftakar min kienu?  Forsi tgħidilna pożizzjoni u isem.  

L-INĠ.  KARL CAMILLERI:   Kollha?  

ONOR. CHRIS AGIUS:  Li tiftakar.

L-INĠ. KARL CAMILLERI:  Iċ-Chief Officers niftakarhom: Arnold Stellini kien CIO, Mr Raymond Cremona kien Chief Corporate Officer,  Inginier Micallef kien Chief Corporate Services.  Imma Chief Internal Audit qatt ma rreklutajna lil ħadd.   Dik kienet f’idejn il-Bord.

ONOR. JUSTYNE CARUANA:  Ħalli nkompli naqra fuq Mr Carabott: biex niftehmu,  is-Sur Carabott kien il-Ministeru fi żmien Tonio Fenech jew fi żmien Austin Gatt?

L-INĠ. KARL CAMILLERI:  Mr Pierre Carabott, safejn naf jien, dejjem ħadem mal-Ministeru ta’ Austin Gatt.

ONOR. JUSTYNE CARUANA:  Inti għedtilna li mas-Sur Pierre Carabott kellek relazzjoni, kontu l-iskola, imbagħad eventwalment ...

L-INĠ. KARL CAMILLERI:   It was speċi, “Rajtek 20 years ago, now I remember that I saw you 20 years ago”, that kind of relationship.

ONOR. JUSTYNE CARUANA:  Ġieli sifirt mas-Sur Carabott?

L-INĠ. KARL CAMILLERI:  Safejn niftakar jien, le. 

ONOR. JUSTYNE CARUANA:  Qatt ma sifirt?

L-INĠ. KARL CAMILLERI:  Iva, darba imma mhux fuq xogħol.  Darba ħadna l-familji u morna a winter holiday.

ONOR. JUSTYNE CARUANA:  Jiġifieri kontu daqshekk close?

L-INĠ. KARL CAMILLERI:  Le, kumbinazzjoni kien qalli li kellu offerta – it was a one and only, fil-fatt qatt ma għamilna oħra flimkien – u għedtlu li it might be a good idea to chip in, u morna flimkien.    Ngħidlek il-verità I am not a very good skier, I suffered tremendously, u ma naħsibx li nerġa’ nagħmilha.

ONOR. JUSTYNE CARUANA:  Mort għax ridt inti.

L-INĠ. KARL CAMILLERI:  Mort għax ridt jien; it was a one-off holiday and you say you try it.    Taf inti, n-nisa tkellmu, and it was more of a family thing.   

ONOR. JUSTYNE CARUANA:  Waqt li inti kont CEO tal-Enemalta, nassumi li kellek l-email tal-Enemalta.  Ngħid sew li inti kellek gmail account li kont tuża wkoll?

L-INĠ. KARL CAMILLERI:  Ma jidhirlix li kelli gmail account.

ONOR. JUSTYNE CARUANA:  Kont tuża biss l-email tal-Enemalta?

L-INĠ. KARL CAMILLERI:   Fuq ix-xogħol iva; safejn niftakar, ma jidhirlix li kelli ieħor għax-xogħol.   Jien għandi account ieħor tal-hotmail, jista’ jkun li forsi xi darba bgħatt xi email minnu, imma gmail ma jidhirlix li qatt kelli.

ONOR. JUSTYNE CARUANA:  Qatt kellek xi complaints miċ-Chief Officers dwar is-Sur Carabott?   Kellek xi complaints dwar jekk is-Sur Carabott kienx jidħol f’affarijiet li forsi ma kellux jidħol fihom?

L-INĠ. KARL CAMILLERI:  Ma jidhirlix.  Safejn niftakar jien, le.

ONOR. JUSTYNE CARUANA:  Jiġifieri qatt ma kellek ilmenti?  Qed nispeċifikalek, mingħand Chief Officers tal-Enemalta.

L-INĠ. KARL CAMILLERI:  Ma nistax niftakar, ngħidlek l-verità.

ONOR. JUSTYNE CARUANA:  Seta’ kien hemm okkażjonijiet, jew qed teskludi?

L-INĠ. KARL CAMILLERI:  M’iniex neskludi, però tant hija domanda ġenerika li ma nistax niftakar.

ONOR. JUSTYNE CARUANA:  Imma mas-Sur Carabott inti għandek relazzjoni tajba!   Jiġifieri xi ħadd se jiġi jilmenta fil-konfront ta’ ħabib tiegħek, naħseb li tipprova ... 

L-INĠ. KARL CAMILLERI:  Ħabib tiegħi!  Konoxxenza, jiġifieri parti mix-xogħol.

ONOR. JUSTYNE CARUANA:  Sifirt miegħu, u mort skiing miegħu. Jien sinċerament bil-familja tiegħi, jekk se mmur holiday ma’ xi ħadd, ma mmurx ma’ any person, imma mmur ma’ xi ħadd li jien close miegħu.   Jiġifieri dan ma mortx business lunch, imma mort bil-familja u tkellmu n-nisa, jiġifieri sinjal li l-konoxxenza hija iktar profonda milli kif qed tipprova tiddeskrivi.

L-INĠ. KARL CAMILLERI:  The answer is I can’t recall specifically – there could have been, but I can’t recall specifically – any particular complaint that was made to me by a Chief Officer about Pierre Carabott.   

ONOR. JUSTYNE CARUANA:  Però m’intix teskludi?

L-INĠ. KARL CAMILLERI:  M’iniex neskludi, imma ma nistax niftakar.

ONOR. LUCIANO BUSUTTIL:  Ħalli nagħmillek riferenza għall-emails li jidhru fir-rapport f’paġna 334, u nibda bl-ewwel waħda, jiġifieri dik li ntbagħtet minn Austin Gatt fl-10 ta’ Novembru 2009 fis-7:57a.m., u ntbagħtet lil Alex Tranter, ikkupjata lil Carabott Pierre MITC, Delia Emmanuel MITC, Tonio Fenech MFEI u Camilleri Alfred MFEI re hedging.   Din l-email is-Sur Alex Tranter għaddihielek?  Ikkupjak biha?

L-INĠ. KARL CAMILLERI:  No, what I then got, kif issa taraw, hija the end email.   Ovvjament once you get the other email, you get the one attached to it.

ONOR. LUCIANO BUSUTTIL:  Jiġifieri qed tgħid li ċ-Chairman tal-Enemalta kellu struzzjoni li l-prezz ikun $81.8, inti ċ-CEO tal-kumpanija u m’għaddhielekx din l-email b’din l-informazzjoni li se timxu b’dak il-mod?

L-INĠ. KARL CAMILLERI:  Safejn niftakar jien, l-ewwel email ma niftakarx li rċevejtha.

ONOR. LUCIANO BUSUTTIL:  Żgur li ma rċevejthiex l-ewwel email, għax l-indirizz tiegħek ma jidhirx fiha.   

L-INĠ. KARL CAMILLERI:  Imma rċevejt it-tieni waħda.

ONOR. LUCIANO BUSUTTIL:  Imma l-ewwel email s-Sur Alex Tranter għaddihielek lilek?   

L-INĠ. KARL CAMILLERI:  Ma kellux għalfejn, għax kien hemm it-tieni waħda li kienet ħarġet litteralment tliet sigħat wara.

ONOR. LUCIANO BUSUTTIL:  Għaliex ma kellux għalfejn jgħaddiha l-ewwel waħda?

L-INĠ. KARL CAMILLERI:  Jekk wara tliet sigħat ħarġet l-oħra, bl-inklużjoni tal-oħra?!

ONOR. LUCIANO BUSUTTIL:  Ippermettili ftit għax qed nitkellmu bil-Malti u mhux qed tifhimni.  Din l-email, fejn Austin Gatt qed jagħti struzzjonijiet dwar it-tariffa u dwar il-hedging kemm kellu jkun, Alex Tranter ma għaddihielekx.

L-INĠ. KARL CAMILLERI:  Ma niftakarx li għaddihieli.  Li niftakar żgur kienet the combination of both.

ONOR. LUCIANO BUSUTTIL:   Jiġifieri inti, bħala CEO tal-Enemalta, ma tafx li dakinhar kienet ingħatat din l-istruzzjoni biex il-prezz li bih wieħed seta’ jinnegozja kien ta’ $81.8?

L-INĠ. KARL CAMILLERI:  At 7:57 a.m?

ONOR. LUCIANO BUSUTTIL:  Jew wara, sussegwentement.

L-INĠ. KARL CAMILLERI:  Sussegwentement, at 10:00 a.m., I got to know.

ONOR. LUCIANO BUSUTTIL:  Jiġifieri, at 10:00 a.m. inti rċevejt email, allura dħalt fil-kredu ma’ diversi persuni oħrajn inkluż –apparti li t-tieni email Alex Tranter irċeviha fuq il-gmail account tiegħu – Carabott Pierre, Manuel Delia, Fenech Tonio u Camilleri Alfred, li kollha kienu kkupjati fl-ewwel email, imbagħad tidher inti, Camilleri Karl u Galea Antoine.  Jiġifieri, bejn email u oħra, żdiedu żewġ persuni, inti li kont iċ-CEO u ċ-CFO.   Jiġifieri qed tgħid li intom dħaltu fil-kredu kumbinazzjoni, just żdiedet l-email address, mingħajr ma kien hemm reazzjoni għall-ewwel email?

L-INĠ. KARL CAMILLERI:  F’liema sens?

ONOR. LUCIANO BUSUTTIL:  Qed nerġa’ nistaqsi: fl-ewwel email l-indirizz tiegħek ma deherx, u allura ma rċevejthiex direttament mingħand Austin Gatt żgur.  Però qed tgħidli li Alex Tranter ma għaddihielekx, allura suppost inti għadek ma taf b’xejn.  Allura meta tirċievi email,  għax inti għedt li you got to know biss meta rċevejt it-tieni waħda, u tara “further to the below”, ma tgħidx “below to what”?

L-INĠ. KARL CAMILLERI:  L-attachment.

ONOR. LUCIANO BUSUTTIL:  Din ma kenitx tagħmel parti mal-istess email.  Dawn huma emails separati, distinti.   It-tieni email qed tgħid “further to the below”.

L-INĠ. KARL CAMILLERI:  It is the same email, għandek the same subject.

ONOR. LUCIANO BUSUTTIL:  Allura kif tispjega  li inti dħalt fil-kredu wara meta ma kont taf b’xejn?   Ma kienx hemm reazzjoni min-naħa tiegħek?

L-INĠ. KARL CAMILLERI:    If I can second guess why the Minister ikkopja lili, lill-Permenant Secretary, lill-Ministru Tonio Fenech u ħafna oħrajn, u anke lil Antoine Galea fit-tieni email u lil Alfred Camilleri – forsi nesa jikkupjana in the first place – ma nafx.   Definitely he made sure he covered ...

ONOR. LUCIANO BUSUTTIL:  Meta sirt taf b’din l-email u rajt dik l-istruzzjoni ta’ $81.8 maximum hedging, ir-reazzjoni tiegħek x’kienet?

L-INĠ. KARL CAMILLERI:  Ir-reazzjoni tiegħi kienet ...  Tista’ tifhimha, għax dak iż-żmien konna qed naħdmu fuq tariff ta’ $81.8 at $1.49.  Ir-reazzjoni kienet li this looks like a clear Ministerial direction as he can do by law.   L-Enemalta Act hija ċara fuqha, he gave a direction to stay within that or below it, basically defend ...  Aħna darba fix-xahar kien ikollna meeting quddiemu, u his view was not to speculate and defend the tariff.   And therefore it was in defence of the tariff.

ONOR. LUCIANO BUSUTTIL:  Normalment fuq il-hedging, min kien jiffissa t-tariffa fuq il-hedging, mhux l-RMC?

L-INĠ. KARL CAMILLERI:  The setting of the tariff was done through a very long study fejn kienu daħlu KPMG ...

ONOR. LUCIANO BUSUTTIL:   Mhux it-tariffa li toffri lill-konsumatur, imma l-prezz finali fil-hedging.  Min kien jiddeċiedih?  Mhux l-RMC?
 
L-INĠ. KARL CAMILLERI:  In defence of the tariff.   Aħna nkunu nafu eżatt fejn hi t-tariffa; $81.8 u kienet $1.49, therefore if everything goes right, you can always hedge underneath it; the minute you’re hedging underneath it, għax il-prezz ikun waqa’, mela sejjer tajjeb, if it goes above it ...  And therefore we knew that parameter.   And between very late 2009 and 2010, meta kienet saret l-aħħar reviżjoni tat-tariffa, sa 2011 those two markers, $81.8 u $1.49, we were always chasing these two magic numbers.

ONOR. LUCIANO BUSUTTIL:   Jiġifieri qatt ma qbiżtuhom?

L-INĠ. KARL CAMILLERI:  Qbiżnihom, għax imbagħad is-suq, once li jitla’, you can’t push back the market.  Jiġifieri ideally you hedge underneath it.  Dak iż-żmien kien irnexxielna we hedge roughly u nagħlqu t-tariffa hemm.  Imbagħad, in 2010, morna positive għar-raġuni sempliċi li t-tariffa kienet diġà kollha covered for 2010, imma 2011 le.

ONOR. LUCIANO BUSUTTIL:  U din id-deċiżjoni kienet tagħmel sens għall-Enemalta?

L-INĠ. KARL CAMILLERI:  In terms of no speculation, break even and defending the tariff, in that sense it does.   That was the direction.   Kieku kellna direzzjoni biex nispekulaw, konna ngħidu, ’Le, ejja naraw s-suq fejn se jiċċaqlaq’, imma d-direzzjoni kienet to defend the tariff and do not speculate.

ONOR. JUSTYNE CARUANA:  Inti fl-uffiċċju tiegħek kellek safe?

L-INĠ. KARL CAMILLERI:  Iva.

ONOR. JUSTYNE CARUANA:  Fis-safe nassumi li kont tpoġġi dokumenti relatati ... Ftit ilu staqsejtek jekk ħadtx xi dokumenti miegħek wara li spiċċajt.  Id-dokumenti li ħadt miegħek kienu ġos-safe?

L-INĠ. KARL CAMILLERI:  Kien hemm xi dokumenti li kienu fis-safe, bħal preżempju d-dokument li kien tana l-Ministru li jkopri l-Bord tad-Diretturi li jagħti garanzija fuq l-annual accounts, l-audited accounts.   Jiġifieri karti li kienu ġeneriċi li kienu jkunu għalija importanti.  Forsi kelli xi erbgħa jew ħamsa.

ONOR. JUSTYNE CARUANA:  Però dawn id-dokumenti li qed tispjega, at the end of the day ...

L-INĠ. KARL CAMILLERI:  Anke rapporti li nkun għaddej bihom dak il-ħin.   Pereżempju, jkolli rapport u ma nkunx irrid inħallih fuq il-mejda għax jiġu l-cleaners u hekk, nitfgħu fis-safe, imbagħad nerġa’ noħorġu wara.    Jiġifieri kien for general use.

ONOR. JUSTYNE CARUANA:   Però, dan it-tip ta’ dokumenti, at the end of the day, mhumiex proprjetà tal-Enemalta?

L-INĠ. KARL CAMILLERI:  Jien kopji kien ikolli.

ONOR. JUSTYNE CARUANA:  Imma bir-rispett kollu, f’kull ingaġġ llum il-ġurnata jkun hemm dan it-tip ta’ klawsoli ...

L-INĠ. KARL CAMILLERI:   You keep a copy of a report, for example.   Dawk tajthom lura lill-Enemalta.

ONOR. JUSTYNE CARUANA:   Ikun hemm tip ta’ klawsoli li inti tkun marbut li żżomm l-informazzjoni ...  

L-INĠ. KARL CAMILLERI:  Għand l-Enemalta qegħdin.

ONOR. JUSTYNE CARUANA:  Imma int għedtilna li ħadt xi dokumenti miegħek.

L-INĠ. KARL CAMILLERI:  Ħadthom miegħi, imma mbagħad tajthomlhom lura għax iċ-Chairman ta’ warajja talabhomli lura, u jien ma kellix problema, tajthomlu lura.

ONOR. JUSTYNE CARUANA:  Jekk qed tgħid li kienu kopji, qisek qed tgħid li int żammejt kopja u ħallejt l-orginali hemmhekk.   

L-INĠ. KARL CAMILLERI:  Jien talbuhomli u tajthomlhom.

ONOR. JUSTYNE CARUANA:  Imma mbagħad qed tgħid issa li erġajt intlabt tagħtihom lura.  

L-INĠ. KARL CAMILLERI:  Iva.

ONOR. JUSTYNE CARUANA:  Allura dan ma jfissirx li dawk, sa mill-bidu nett, kienu proprjetà tal-Enemalta? 

L-INĠ. KARL CAMILLERI:  Jien ħadthom bħala working copy tiegħi personali, però la talbuhomli tajthomlhom.

ONOR. JUSTYNE CARUANA:  Talbuhomlok għax kienu proprjetà tal-Enemalta; in the first place mhux suppost ħadthom miegħek.   Aħna hawnhekk dan ir-rapport qed jitkellem fuq il-governanza, dan huwa aspett ta’ governanza li proprjetà tal-employer tiegħek tibqa’ hemmhekk mhux teħodha miegħek.   Bħalma ħadt il-laptop.  Veru li tlabt il-permess u ħadtu, però qabel ma ħadt il-laptop, ma ġie ħadd jara x’fih għall-posterità, bħalma qalilna Mr Tranter biex, jekk isir eżerċizzju mill-NAO, ikun hemm a correct record keeping?

L-INĠ. KARL CAMILLERI:  Ħalli nispjega ruħi.  Meta inti tattendi meeting, u kulħadd jingħata a copy of a meeting’s minutes, ġeneralment kulħadd iġorr l-kopja miegħu.    

ONOR. LUCIANO BUSUTTIL:  Meta jittieħdu minuti!

L-INĠ. KARL CAMILLERI:  Naħseb qed tgħid għall-FPC.  Il-biċċa xogħol hi din.  Jiena, bħal ħafna Managers oħra, kont inżomm il-working copy tiegħi, imma kont inżommha x-xogħol.  At the end of the day, għedt li they were my working copies and I could take them.  I might have done wrong.   Iċ-Chairman ta’ warajja talabhomli, jien m’oġġezzjonajtx u ħadthom lura.

ONOR. JUSTYNE CARUANA:   Imma talabhomlok mhux għax ma kienx hemm kopja l-Enemalta, imma għax mhux suppost kienu għandek.

L-INĠ. KARL CAMILLERI:   Mela allura tistgħu titolbu all the working copies li ħadu d-Diretturi kollha magħhom meta telqu mix-xogħol, u kulħadd għandu jirritorna d-dokumentazzjoni kollha in the last 35 years, daqskemm ilha l-Korporazzjoni.  Jien sempliċement kelli xi rapporti u ħadthom miegħi.   They asked for them back and I gave them back, not a problem.

ONOR. JUSTYNE CARUANA:    Imma issa inti hawn quddiemna.  U qed ngħid dan speċjalment meta, kif qed tgħid inti stess hawnhekk, żgur li ma kellek ebda intenzjoni li terġa’ lura l-Enemalta u allura ma kontx se tużahom.  Anzi, qabel ma tlaqt, kont diġà qed tipprospetta x’imkien ieħor, tant li ltqajt mas-Sur Farrugia biex tara ...

L-INĠ. KARL CAMILLERI:   Sempliċement kont qed nipprova nsib affarijiet alternattivi.  

ONOR. JUSTYNE CARUANA:    Jiġifieri kont taf li m’intix se terġa’ lura l-Enemalta, u kont taf li mhux se jkollok bżonnhom.

L-INĠ. KARL CAMILLERI:  U tajthom lura.

ONOR. JUSTYNE CARUANA:   Wara kemm?

L-INĠ. KARL CAMILLERI:  Xahar, tliet ġimgħat, ġimgħatejn.  Ma niftakarx eżatt.

ONOR. JUSTYNE CARUANA:  U t-talba biex tieħu l-laptop miegħek meta għamiltha?

L-INĠ. KARL CAMILLERI:   Għamiltha qabel tlaqt.

ONOR. JUSTYNE CARUANA:  U l-go ahead meta ngħatatlek?

L-INĠ. KARL CAMILLERI: Meta kienet saret il-konversazzjoni bejn iċ-Chairman u jien, u staqsejtu jekk qabel nitlaq nistax nieħu miegħi l-laptop.  Hu qalli li ma kenitx problema.

ONOR. JUSTYNE CARUANA:  U l-informazzjoni li kellek stivata fil-laptop in konnessjoni mal-Enemalta?

L-INĠ. KARL CAMILLERI:   Il-MITA nimmaġina għandha kopja ta’ kollox.

ONOR. JUSTYNE CARUANA:  Inti meta ġejt ingaġġat mal-Enemalta, iffirmajt kuntratt.  Ngħid sew li parti mill-kuntratt hemm il-confidentiality clause?   

L-INĠ. KARL CAMILLERI:  Iva, u ma niksirha ma’ ħadd.

ONOR. JUSTYNE CARUANA:  M’iniex qed ngħidlek li ksirtha; però l-fatt li inti kellek informazzjoni kunfidenzjali storjata ġol-laptop tiegħek – nimmaġina li kellek storjati korrispondenza u dokumenti – ma ħassejtx li qabel titlaq mill-Enemalta tassigura li jkun hemm record trail tagħha li dik l-informazzjoni bl-ebda mod ma ħadtha miegħek?

L-INĠ. KARL CAMILLERI:  Imma jekk, fl-aħħar mill-aħħar, kienet parti mill-korrispondenza li kont qed nagħmel jien, u l-Enemalta għandha kopja għax il-korrispondenza automatically jekk qed tibgħat email lil ħaddieħor, ħaddieħor ukoll għandu kopja tagħha ...

ONOR. LUCIANO BUSUTTIL:  Dejjem jekk tuża l-email tal-Enemalta, għax jekk tuża xi hotmail account ma jkunx hemm.  Qed ngħid hekk biex inkunu preċiżi.

L-INĠ. KARL CAMILLERI:  Mhux xorta ma’ ħaddieħor tkun il-korrispondenza!   At the end of the day, il-korrispondenza hemm kienet, fis-servers; li ħadt miegħi sempliċement bħala record.

ONOR. JUSTYNE CARUANA:  Imma jien qed ngħidlek li l-materjal u l-informazzjoni li ħriġt miegħek mill-Enemalta hija informazzjoni sensittiva, mhux informazzjoni li jista’ jkollu kulħadd.  Inti kellek, għax kont CEO.   Jiġifieri kemm-il darba inti ġejt svestit mill-kariga ta’ CEO, bir-rispett kollu lejk, ma kellek l-ebda dritt li tirritjeni dik l-informazzjoni.

L-INĠ. KARL CAMILLERI:  U tajtha lura.

ONOR. JUSTYNE CARUANA:  Ma tajthiex lura, għax il-laptop ħadtu miegħek; u qabel ma ħadt il-laptop ma ħadt l-ebda miżura u m’għamilt l-ebda proċedura biex il-laptop tieħdu clean, vojt.

L-INĠ. KARL CAMILLERI:  Fhimtek f’dak is-sens.   Forsi nqast b’dak il-mod, però billi l-korrispondenza tiegħi kienet miftuħa ma’ kulħadd, u s-servers kienu hemmhekk, il-korrispondenza kienet on the server.

ONOR. JUSTYNE CARUANA:  Mhijiex kwestjoni ta’ korrispondenza, imma anke informazzjoni sensittiva tal-Enemalta.

L-INĠ. KARL CAMILLERI:   Forsi nqast, missni qabel ma tlaqt għamilt wipe clean.   Fair enough.

ONOR. JUSTYNE CARUANA:  Tirrealizza li inti mal-ingaġġ tiegħek inti kont obbligat li informazzjoni ma tinħariġx?

L-INĠ. KARL CAMILLERI:   Imma la kienet korrispondenza personali tiegħi, naħseb li stajt inżommha. Almenu l-interpretazzjoni tiegħi kienet li jekk kelli korrispondenza personali tiegħi,  stajt inżommha.

ONOR. JUSTYNE CARUANA:  Imma jien staqsejtek jekk waqt li kont CEO tal-Enemalta kellekx l-email tal-Enemalta.   Staqsejtek jekk kellekx xi gmail account jew xi account ieħor u qed tgħidli li ma kellekx.   

L-INĠ. KARL CAMILLERI:  Ma niftakarx li kelli xi gmail account.

ONOR. LUCIANO BUSUTTIL:   Mhux gmail account biss, imma a generic account: hotmail, gmail, yahoo, whatever, li mhuwiex tal-Enemalta.

L-INĠ. KARL CAMILLERI:  Ma niftakarx li kelli xi wieħed hekk.  Jista’ jkun xi darba wżajtu meta kont msiefer.    Ġeneralment  tal-Enemalta kont nuża.

ONOR. JUSTYNE CARUANA:  Inti kkonfermajtli – issa jekk hux minnu jew mhuwiex hija kwestjoni tiegħek – u għedtli li kont tuża l-email tal-Enemalta. Allura email tal-Enemalta, bir-rispett kollu, mhijiex korrispondenza  personali,  imma hija korrispondenza relatata mal-Enemalta.

L-INĠ. KARL CAMILLERI:  Jien forsi ma nistax nifhem il-punt.  Ħafna nies jitilqu u jżommu l-korrispondenza tagħhom personali li kienu għamlu over the years.

ONOR. JUSTYNE CARUANA:  Imma inti ħadt mhux a hard copy għall-posterità jew għall-memorji, imma ħadt a soft copy stivata fil-laptop tiegħek.

L-INĠ. KARL CAMILLERI:  Ma nistax ngħid li le.

ONOR. JUSTYNE CARUANA:  Kien hemm xi raġuni partikolari?   Non coranza?  Ma ħsibtx fiha, jew inkella ...?

L-INĠ. KARL CAMILLERI:  Pjuttost kienet li that’s the only thing I would like to take to have records if someone asks me something, dejjem ikolli xi ħaġa minn fuqxiex niċċekkja, imma otherwise nothing particular.

ONOR. JUSTYNE CARUANA:  Għaliex?  Kont qed tinkwieta li xi ħadd se jistaqsik fuq xi ħaġa?

L-INĠ. KARL CAMILLERI:  Fl-aħħar mill-aħħar, you might always check on things that are ongoing, that have been done.   Xi ħadd dejjem se jistaqsik xi ħaġa fuq il-passat.   Jien niftakar li minn kull fejn tlaqt, il-korrispondenza kont nżommha più o meno, u b’tali mod u manjiera li niftakar x’ġara.  If anyone asks me ... Anke minħabba l-old contacts u tkun trid iċċemplilhom.

ONOR. LUCIANO BUSUTTIL:  Iċ-Chairman li tak l-laptop min kien?

L-INĠ. KARL CAMILLERI:    Iċ-Chairman li tkellimt miegħu kien William Spiteri Bailey.

ONOR. LUCIANO BUSUTTIL:  U kurżità teknika żgħira: meta kont tuża l-laptop fl-Enemalta, nimmaġina kont tkun bil-wi-fi tal-Enemalta.

L-INĠ. KARL CAMILLERI:  No, bl-intranet.

ONOR. LUCIANO BUSUTTIL:  Imma tal-Enemalta stess, forsi bil-cable.

L-INĠ. KARL CAMILLERI:  Iva, ovvjament bil-cable.

THE CHAIRMAN:  Sur Camilleri, fuq dak l-Extraordinary Fuel Procurement Meeting tad-19 ta’ Jannar 2011, li ġejt mistoqsi dwaru ftit tal-minuti ilu u li hemm riferenza għalih fir-rapport tal-Awditur, grazzi għas-Sur Mifsud u għall-Uffiċċju tiegħu – u nirringrazzjah – għadhom kemm għaddewlna dokument li jien se naqra minnu ħalli tgħidli jekk dan huwiex dak li kont qed tagħmel riferenza għalih.  Imbagħad nagħmillek numru ta’ domandi żgħar dwaru, anke għall-benefiċċju ta’ min qiegħed isegwi u mhux qiegħed hawnhekk:

“Extraordinary Fuel Procuement   Meeting held on 19th January 2011     

The Committee met in urgency after it transpired that an offer by Totsa was sent to EMC and not vetted by the Committee on the 18th.   An IT investigation (email by CIO attached) concluded that this was due to the fact that the email was sent with sensitivity flag set to ‘Private’ and this did not let PA’s Chairman, Mrs Mercieca, to be able to see the email.  
The email was checked by the Committee and the offer was rejected on the grounds that the Security Stocks were being offered in Amsterdam, contrary to what was requested in the ITT for stocks to be held in Italy or Malta.   

As such the decision taken on the 18th was upheld and confirmed.”

Se ngħaddilek id-dokument u nitolbok tikkonfermali jekk dan huwiex dak li konna qed nitkellmu dwaru.    Tagħrafha l-firma tiegħek?

ONOR. KARL CAMILLERI:  Iva, dak hu; hemm ukoll il-firma tiegħi.

THE CHAIRMAN:  Għalina li m’aħniex daqstant  knowledgeable, allavolja fix-xhieda preċedenti taċ-Chairman saret riferenza għall-fatt fejn trid tkun l-istock, jekk hux Malta jew barra minn Malta.  Inti, waqt li kont tixhed, għedt li kienet rejected minħabba li kienet non-compliant.   Xi tfisser?  Għaliex il-fatt li qed jiġi offrut Amsterdam mhux tajjeb, u mhux l-Italja jew Malta?  X’differenza tagħmel?

L-INĠ. KARL CAMILLERI:   Rotterdam kienet bniet port enormi biex iżżomm l-istocks Ewropej taż-żejt, u fil-fatt għadha qed tibnih għax meta kont attendejt wieħed mill-Fuel Summits hawn Malta kienu taw presentation fuqu.  Però, il-European Union ħarġet direttiva li every single European country will need to have a bilateral agreement with up to about two countries biex tistorja l-fuel, ħalli ma jkunx pajjiż wieħed, biex ma niddependux minnu.   L-Olanda ovvjament oġġezzjonat, però r-requirement mexa.  Jekk m’iniex sejjer żball, dan kien għall-ħabta ta’ l-2010, kellu jidħol in vigore fl-2010.   Aħna ġejna nfurmati mill-Malta Resources Authority (MRA), niftakar kien ċempilli l-Inġinier Philip Borg u qalli li fit-tenders issa rridu nibdew indaħħluha u ngħidu li jew Malta jew inkella bilateral agreement.   Fil-fatt, sakemm daħlet id-direttiva in azzjoni ħeġġiġt ħafna lill-MRA, għax aħna konna nispiċċaw bilfors hawn Malta, u hawn Malta m’għandniex fejn nistokkjaw.  U niftakar kien hemm a concerted effort mill-Ministeru tal-Ministru George Pullicino biex jaraw kif jagħmlu bilateral agreement ma’ pajjiżi oħra.   Kienu se jagħmlu wieħed fil-fatt mal-Olanda u kien ikun fantastiku, però sfortunatament ġara li Srebrenica kien waqa’ l-Gvern, il-Gvern li tela’ wara ma ried iżżomm l-ebda impenn ieħor tal-Gvern preċedenti, u allura Malta tilfet dik l-opportunità li nagħmlu agreement mal-Olanda.   Bdew jaħdmu immedjatament mal-Italja u rnexxielna nagħmluh mal-Italja, u sal-aħħar kien anke rnexxielna nagħmluh ma’ Franza.   Allura jew f’Malta jew fl-Italja trid tistorja l-istock tiegħek.

THE CHAIRMAN:  Allura, coming back għal dan l-Extraordinary Meeting tad-19 ta’ Jannar, kienet non-compliant għaliex?

L-INĠ. KARL CAMILLERI:  Għax ma offrewhx f’dawn iż-żewġ pajjiżi, offrewh barra minn fejn stajna nimxu bil-parametri tal-leġiżlazzjoni Ewropea.

THE CHAIRMAN:  Waqt li kont qed tixhed, kont bdejt tispjega, però mbagħad id-domandi bdew isiru fuq affarijiet oħrajn u ma komplejtx.   Inti għedt li fl-FPC kien hemm “evolution”.   U kont se tibda tgħid x’ġara mill-2009 ‘l quddiem.   Nixtieq inkun naf sakemm kont inti responsabbli, jiġifieri Novembru 2008-2011, x’tip ta’ evolution kien hemm f’dan l-FPC.

L-INĠ. KARL CAMILLERI:  Jien li nista’ ngħid huwa li, meta dħalt jien fl-2009, kien hemm transizzjoni bejn Mr Antoine Galea u Mr Pandolfino, u waħda mill-affarijiet kienet li daħħalna l-famuża adjudication sheet.    L-adjudication sheet kienet biċċa karta li fuqha tista’ ddaħħal u tikteb x’bids daħlu, imbagħad wara konna niffirmawha.   Mela dak kien l-ewwel pass.  It-tieni pass imbagħad ...

THE CHAIRMAN:  Jiġifieri dan ma kienx qabel?

L-INĠ. KARL CAMILLERI:  Definitely around beginning jew mid-2009, u hemm kopja esebita fir-rapport tal-Awditur f’paġna 311.  Wara konna diġà bdejna bid-diskussjoni kif nistgħu nlaħħmu ftit il-Kumitat, u kellna diskussjoni ukoll ma’ Edmund Gatt Baldacchino fejn daħħalna ċ-CCO, l-Inġinier Micallef, bħala membru tal-Kumitat anke biex jagħtina ftit iktar rigour għax, at the end of the day, iċ-CCO jieħu ħsieb it-tendering kollu tal-Enemalta, u l-Enemalta kienet tagħmel madwar 600 tender or calls for application, jiġifieri there was significant expertise in the area. 

THE CHAIRMAN:  600 kull kemm?

L-INĠ. KARL CAMILLERI:  Naħseb over a period of one to three years, għax inti jkollok overlapping minħabba li jkollok kuntratt jispiċċa kull sena u għandek kuntratt jispiċċa kull tliet snin.  Imma ejjew ngħidu li għandek portfolio ta’ 600, li huwa eċċellenti.   Wara bdejna nitkellmu wkoll fuq kif nistgħu nfasslu t-tender aħjar.  It-tender kien dokument li kien jgħid: “Qed nitolbok tagħtini sitt parcels, seba’ parcels,  mogħtija f’’din’ id-data”. U kien dokument miktub. Indunajna li konna nużaw ħafna mill-ħin tagħna għax, meta kienu jiġu l-offerti, fl-offerti kien ikun hemm miktub “we will offer you a product of”, u trid toqgħod tarah linja linja, u toqgħod attent li ma jaqbiżlek xejn, għax the devil is in the detail litteralment.  U konna  ngħajjew, għax trid toqgħod taqra u, speċjalment meta tiġi għall-ispecifications u affarijiet simili, trid tidħol f’ħafna dettall.   U l-membri kollha kienu jidħlu f’din  id-diskussjoni u konna naraw id-dokument.   Wara, konna għamilna l-proposta – naħseb li kont għamiltha jien ukoll, u kien għeni wkoll iċ-CCO, l-Inġinier Micallef – li d-dokument naqsmuh in a table format, jiġifieri jkollok il-paragrafi għalihom, u jkollok jew compliant jew non-compliant.   Ma jfissirx li jekk tgħidli non-compliant se naqilgħuk ‘il barra bħala admistratively non-compliant, għax inti, pereżempju, f’ċerti areas jekk tagħtini fuel oil li huwa 1%, mela definitely non-compliant għax aħna nkunu rriduh 0.7%; però jekk qed ngħidulek, ‘Agħtihuli in six parcels’ u tgħidli li tista’ tagħtihulna in seven parcels, hemmhekk il-Petrol Manager irid jaqbad karta u lapes jew calculator u jibda jikkalkula s-size tal-parcel jekk jirnexxielux ilaħħaq bihom.  Jiġifieri there has to be a reason, so it could be compliant or not compliant.   Allura dik kienet evoluzzjoni, oħra għax ma tridx toqgħod taqra u tifli imma yes, no, yes, no; ikun hemm dawk li huma definite u dawk li nistgħu niddiskutu.   

L-istep ta’ wara mbagħad bdejna nagħmlu l-analiżi biex naraw il-housekeeping tal-emails f’dak il-perijodu u anke ftit qabel.   Jien niftakar in-numru ta’ 300 email.  Bdejna naraw jekk kenux għadhom kollha active u humiex kollha interessati.   Ftakart ukoll ħaġa oħra: in the meantime, in 2009, konna qed nindunaw li mhux dejjem ikollna a good response għall-offerti.  Mela kif se nżiduhom?  Fil-fatt, l-Inġinier Tranter kien għamel sforz billi jara kif iħeġġeġ iktar kumpaniji jittenderjaw.  

Imbagħad, għall-aħħar tal-2010, kien hemm diskussjonijiet ma’ Edmund Gatt Baldacchino b’tali mod u manjiera li niddiskutu the governance, how to make it a bit more tangible.   He was very keen about creating a document.  Għall-ewwel niftakar kien qal xi ħaġa lill-Inġinier Micallef, u l-Inġinier Micallef u Antoine Galea qalu li aħjar forsi nġibu lil xi ħaddieħor, għax they already had a lot on their plates, u anke għax an external party can give us more advice, allavolja aħna konna qegħdin fiha.  Kienu ġew PwC u minn dakinhar  ħriġna l-analiżi.  

Xtaqt ngħid ukoll li, waqt li konna qegħdin niddiskutu, kien hemm ideat oħra li sal-lum il-ġurnata għadhom ma ġewx effettwati.  Niftakar, pereżempju, l-idea tal-e-tendering, li jkun kollox fuq l-e-system.   Ilu minn dak iż-żmien forsi jiġu analizzati u evalwati jekk jistax jintuża.  Fil-fatt waħda mill-proposti li kont semmejt kienet dik li nużaw l-e-bidding, jiġifieri nużaw is-sistema kif jużaw fl-aviation u fl-automobile industry fejn inti għandek two-part procedure: l-ewwel ħaġa ninvitawk tidħol, u inti tgħidilna jekk intix administratively u technically compliant, jiġifieri tgħidli jekk għandekx il-fuel tajjeb,  number of parcels, f’kemm se tagħtihuli, u affarijiet hekk u niċċekkjawhom; imbagħad, min ikun technically compliant ikollu siegħa, sagħtejn fuq is-sistema, ikollok ħafna parameters li tista’ tbiddel l-N, il-fuel price, il-margin, in-number of credit dates u kollox ikun qed jiġi komputat.  Aħna min-naħa tal-Kumitat inkunu nafu lil min ħallejna jidħol għax ikun tender compliant, toqgħod hemmhekk, tarah għaddej – litteralment it’s like an ebay għaddejja, imma ovvjament ikun in reverse għax, to win it, you have to put a lesser price not a higher price, it’s a reverse auction – u jirbaħ xi ħadd.  Kif jgħaddi l-ħin, the best offer tiġi kkalkulata – it’s very complicated, għax trid tikkalkula ħafna affarijiet, cash value, average of the month, number of parcels, eċċ., jiġifieri the system would have been complex.  Imbagħad awtomatikament il-Kumitat ikun qiegħed hemmhekk biex jassisti l-operazzjoni, it-tender intrebaħ awtomatikament, allura kemm iċċempillu u tgħidlu: ‘Prosit, irbaħt it-tender’.  L-oħrajn raw li ma rebħux it-tender u raw fuq xiex ma rebħuhiex;  kulma jkun hemm huma dawk is-sitta li applikaw, jiġifieri almenu for a certain amount of commercial sensitivity, huma dawk is-sitta li raw più o meno xi bbettjaw.  Però, milli kien qalilna ċ-CIO, kienet se tkun investiment enormi.  Fil-fatt, niftakar li l-Inġinier Micallef kien beda jara mad-Department of Contracts jekk jistax juża l-famuża e-tendering methodology.  Dak li nista’ niftakar, jiġifieri dejjem bil-mod il-mod kompliet tevolvi.

THE CHAIRMAN:  Capacity building.  Spjegalna ftit konkretament il-capacity  building li kien hemm meta dħalt inti, u kif kienet is-sitwazzjoni meta spiċċajt f’Novembru 2011.  Jekk inbidlet, kif inbidlet?

L-INĠ. KARL CAMILLERI: Bdilniha ftit.  Il-proċedura tal-Gvern ma nistax nibdilha: you send your request and you have to fight your corner, speċjalment meta jgħajjatlek il-Permanent Secretary u jistaqsik “dan” għal xiex tridu u “dan” għal xiex tridu, jiġifieri you have to make sure that you have clear justification for each person, jiġifieri ma tistax sempliċement tgħidlu li trid iddaħħal erba’ segretarji oħra.  Il-biċċa xogħol hija sempliċi.  Meta dħalt jien kienu tliet silos, imbagħad inqasmu f’sitta.  Qabel kien hemm Chief Officers fuq l-engineering, HR u finance.  Meta dħalt jien, bir-reklutaġġ ta’ tlieta oħra, kien hemm il-Commercial Department, l-IT Department u l-Corporate Services’ Department.  Allura ħadu s-sezzjonijiet li huma relatati, so it was better għax setgħu jaraw il-persuni xi skills għandhom, u kien hemm more communications and better allocation of personnel.  Nafu li kien hemm il-privatisation tal-gass li kienet lesta u kien għaddej il-handover period; kien hemm il-privatisation tal-petroleum; ix-xogħol fuq ix-shutdown tal-Power Station tal-Marsa; ix-xogħol required biex inċaqilqu lin-nies mill-Marsa għal Delimara għan-new Power Station.  Jiġifieri, b’dak il-mod u manjiera, diġà beda ħafna ħafna xogħol mill-HR jaħdem ma’ ħafna dipartimenti biex jaraw how to make, where should we be and the transitional steps.  In the meantime, trid taħdem kull sena your capacity building.    Il-capacity building jinħadem b’mod verament sempliċi: inti jitilqulek tant nies, ikollok bżonn tant nies, as a rule of thumb don’t ask for more people than those number people who are leaving.  Il-problema tiegħi wkoll kienet li meta jkun hemm ċerti sezzjonijiet li qegħdin jingħalqu jew qed isiru iżgħar ...  Workshop personnel ma tistax ittellgħu u tagħmlu Accountant jew inkella inġinier; dawn in-nies trid taqbad u tirreklutahom.  Però, ħaddiem mill-workshop, jekk terġa’ tirritrejnjah u tagħtih il-licence A, jista’ imurlek fid-distribution, u fid-distribution għandna problema bil-kontra, fis-sens li dejjem trid tikber.  Dak huwa l-uniku Dipartiment li ma jistax jonqos, għax in-network ta’ Malta qed ikompli jikber u allura, la jkompli jikber, iktar ikollok faults u, la jkollok iktar faults, by default you need more people.  U bdejna long life-learning schemes, training fuq lingwi, training fuq technology u affarijiet hekk.  Imbagħad rajna kif kull Dipartiment ikollu wkoll sezzjonijiet iktar iddedikati, bħal pereżempju l-EU Unit u l-Environmental Unit, dipartimenti li jkunu żgħar magħmula minn two or three persons,   specialists, li jieħdu ħsieb particular issues.   Pereżempju, meta bdejna naħdmu, parti mir-requirement ta’ Delimara kienet li jkollna l-ISO 1401, which is an ISO standard, you have to be accredited.  Kien hemm champions mid-Dipartiment tat-Teknoloġija, nies fl-EU Office u nies mill-Environmental Department  li bdew jaraw kif jaħdmu flimkien biex inġibu din is-certification.  Over the three years li jien għamilt bħala CEO, rajt kif għamilt biex we consolidate, ma jkollniex bżonn iktar nies.  Konna nafu li l-Enemalta bil-mod il-mod trid tiċkien mhux tikber; forsi fis-sezzjoni tad-distribuzzjoni tikber, imma f’sezzjonijiet oħra m’hemmx bżonn. Bejn attrition, jiġifieri nies li jitilqu through age or they find another job, trid tara wkoll kif taċċellera forsi l-proċess minħabba l-fatt li kienet se tiftaħ Delimara Power Station, min se jmur hemmhekk, min għandu l-aħjar skills, eċċ.   Fuq capacity  building ovvjament trid taħdimha on a year by year basis mal-management tiegħek, tara ftit fejn qegħdin, u taf li, jekk telqulek 40 ruħ, ma tistax titlob iktar minn 40 ruħ, anke jekk taħseb li għandek bżonn iktar.   Imbagħad trid tinnegozja, l-ewwel mat-team tiegħek kemm vera għandhom bżonn inġiniera, clerks, inspectors, eċċ; imbagħad tmur għand id-Dipartiment tal-Finanzi, apparti li l-ewwel irid jagħti l-go ahead il-Board of Directors u l-Ministeru li tkun taqa’ taħtu – l-aħħar ftit konna taħt il-Ministeru tal-Finanzi, jiġifieri directly to the Ministry of Finance.  Imbagħad jgħajjatlek il-Permanent Secretary u jibda  jistaqsik għalfejn trid erbgħa jew ħamsa, jekk tistax iċċaqlaq lin-nies minn post għal ieħor eċċ.  And there is that long conversation – hawn min jgħidilha horse trading – which is definitely an expensive exercise.

THE CHAIRMAN:  When you compare the capacity building, the reorganisation you had actually carried out, with the one that your predecessor, is-Sur Spiteri Gingell, kien xtaq ...  Meta smajna x-xhieda tiegħu hawnhekk semma, jekk m’iniex sejjer żball, madwar 45 ingaġġ ġdid, salarji b’kollox kienu jiżdiedu mill-memorja madwar Lm2.5 miljun fis-sena fuq medda ta’ tliet snin.  How does the re-organization you carried out compare ...

ONOR. OWEN BONNICI:  Skużani ftit, Mr Chairman.  Din iċ-ċifra ta’ Lm2.5 miljun minn fejn ħarġet?

THE CHAIRMAN: Qalha s-Sur Spiteri Gingell fix-xhieda tiegħu.  Is-Sur Spiteri Gingell fix-xhieda tiegħu, semma, fuq domanda tiegħi, iċ-ċifra ta’ Lm2.5 miljun kemm kien se jiġi jiswa dak li kien qed jitlob.  Dak li għamilt inti how does it compare mar-reorganisation li sibt inti?

L-INĠ. KARL CAMILLERI:  Meta dħalt jien, kienu tawni kopja tal-famuż dossier  li kien kiteb is-Sur David Spiteri Gingell, u qagħadt naqrah.  Ngħidlek il-verità, it was an interesting read, but also heavy reading.   The problem was very simple.  Jiena ndunajt meta kont tkellimt maċ-Chairman li l-problema li kellu David kienet li he wanted to accelerate things very quickly, and he wanted something there and then.  Forsi anke mill-esperjenza tagħkom, the Ministry of Finance works at their speed and makes sure that every pound, shilling and penny is spent well, and they will not let you spend it until you really give them reasons to make them spend it.  Therefore I had to take that into consideration.  Mela jien għedt li din il-formula li mmur u nibni xi ħaġa from scratch mhijiex se taħdem; I have to go and build it up slowly.  Il-formula b’tali mod u manjiera li kif stajt nagħmilha u, kif semmejtlek, billi nuża l-internal mechanisms li għandi.  In-normal capacity building, kif għedt, bejn l-2009 u l-2010 kien hemm ftehim bejn iċ-Chief Officers li jagħmlu sagrifiċċju personali,  li mhux jibdew bil-mod jibnu d-Dipartimenti tagħhom, imma li nibnu d-Dipartiment tal-Finanzi.  Ovvjament, in the years coming, id-Dipartiment tal-Finanzi tajtu wieħed jew tnejn, għax la ħa l-bulk fl-ewwel sena, m’iniex se nibqa’ nkompli nagħtih wara.  Imbagħad komplejna nibnu l-kumplament.  Jiġifieri, I took that route, I took a route to build it, using the channels that were available.  

THE CHAIRMAN:  Fil-fehma tiegħek, għaliex irnexxilek tikkonvinċi lill-Ministeru tal-Finanzi, waqt li l-predeċessur tiegħek ma jidhirx li rnexxielu jikkonvinċihom?

L-INĠ. KARL CAMILLERI:  Jiena wżajt dak il-metodu u dik il-metodoloġija, użajt il-proċess li l-Ministeru tal-Finanzi ...

THE CHAIRMAN:  Mal-Finanzi ma’ min kont qed titkellem?

L-INĠ. KARL CAMILLERI:  Mad-Directors General u mal-Permanent Secretary.

THE CHAIRMAN:  Mal-Permanent Secretary, is-Sur Camilleri.  Il-Ministru tal-Finanzi kont tiltaqa’ miegħu fuq dawn l-affarijiet?

L-INĠ. KARL CAMILLERI:  After 2010 and way back in 2011, pereżempju, waħda mid-diskussjonijiet li kellna kienet l-ammont ta’ transizzjoni ta’ nies bejn Marsa Power Station u Delimara Power Station, kif se nċaqilquhom, xi training se jkollna bżonn, x’inhuma r-riskji.  Jiġifieri dejjem irid ikollok dik it-tip ta’ komunikazzjoni.  Il-Ministru ġieli kien ikun preżenti l-aktar fuq riorganizzazzjonijiet.  Fuq capacity building, jiġifieri se nżid in-nies, internal call, external call, eċċ. hemmhekk kien Mr Camilleri u n-nies tiegħu li kienu jidħlu.  

THE CHAIRMAN:  F’ħin minnhom inti wżajt il-frażijiet, fl-isfond ta’ capacity building, “I wanted to work by the rules” u “bnejna a more robust organisation”.  Xi tfisser “you wanted to work by the rules”?  X’regoli huma dawn?  

L-INĠ. KARL CAMILLERI:  Ir-regoli huma taċ-Ċivil, jiġifieri, at the end of the day, jekk trid iddaħħal lil xi ħadd għax għandek bżonn xi expert fuq it-tibjid tal-ħajt – qed nivvinta – trid tmur l-ewwel il-ministeru tiegħek, prattikament lanqas hemm għalfejn tgħid il-Bord jekk tkun daqshekk urġenti għax il-Bord fl-aħħar mill-aħħar huma affarijiet strateġiċi li jara, mhux se joqgħod jara l-ingaġġ ta’ persuna, però irid definitely jagħtik il-go ahead il-Ministeru tal-Finanzi.  Jiġifieri ma tistax taqbad u toħroġ avviż fil-gazzetta għada għal espert fit-tibjid.  Il-Ministeru tal-Finanzi jrid jagħtik il-go ahead.  Therefore fuq każijiet partikolari definitely kont immur il-Finanzi.  When I say “working by the rules”, jiġifieri you understand how the procedure works – u l-proċedura diġà semmejtha – jiġifieri you get the permission, you negotiate exactly what you require, once you get it, you issue an internal call, imbagħad jekk ma jkun hemm ħadd mill-internal call, part 1 mal-ETC, part 2 mal-ETC, part 3 mal-ETC, imbagħad l-external call for application.  It takes time.  Roughly speaking, to get the final permission, it takes nine months, and then, between the part 1, part 2, part 3, internal call and external call, għandek 18 months.  Dan biex iddaħħal lil xi ħadd.

THE CHAIRMAN:  Il-fehma tiegħek dwar kif kienu jagħmlu interphase magħkom il-Ministeru tal-Finanzi li, fl-aħħar tal-ġurnata, jridu joħorġu l-flus tal-pagi ta’ dak l-ingaġġ ...

L-INĠ. KARL CAMILLERI:  Il-flus tal-pagi toħroġhom l-Enemalta.

THE CHAIRMAN:  Imma, fl-aħħar mill-aħħar, huwa l-Ministeru tal-Finanzi.  The buck stops there at the end of the day.  X’tip ta’ interphase, x’tip ta’ empatija, x’tip ta’ fehma kien ikun hemm min-naħa tal-Finanzi, tas-Sur Camilleri, il-Permanent Secretary, meta inti kont tmur u tagħmel dawn it-talbiet biex iżżid in-nies,  biex tagħmel EU Unit, biex tagħmel Environmental Unit?  X’tip ta’ reazzjoni kien ikun hemm?  Waħda ta’ nonchalance?  Waħda ta’ attenzjoni?  Jekk jogħġbok, spjegali ftit.

L-INĠ. KARL CAMILLERI:   Li nista’ ngħidlek hu li n-nies tiegħu kienu jaraw kollox bir-reqqa, rwol bi rwol, u litteralment kienu anke joqogħdu jistaqsuni, pereżempju, għaliex three technicians mhux two technicians, jekk nistax ngħaddi b’two technicians, jiġifieri jidħlu f’ħafna reqqa.  Niftakar lil Mr Camillieri iebes ħafna, jiġifieri mhux xi wieħed li se jċedilek u jgħidlek:  ‘Għandek bżonn 20?  Ħudhom, ħudhom!’  You have to fight your corner.  Ir-reazzjoni kienet li, speċjalment fuq dik l-area, it was a give and take situation.  Jien ovvjament dejjem inkun irrid naqra iktar, and they will go with a very conservative approach.

THE CHAIRMAN:  L-Onor. Beppe Fenech Adami.

ONOR. BEPPE FENECH ADAMI:  Mr Camilleri, se nagħmillek mistoqsija b’mod ġeneriku.  Qatt kellek inti jew l-FPC xi direzzjoni mill-Ministeru jew minn xi entità governattiva oħra f’sens ta’ indħil dwar lil min għandkom tagħżlu lil min jingħata xi tender ta’ oil procurement? 

L-INĠ. KARL CAMILLERI:  Assolutament le.  Ħalli nsemmi każ: waqt wieħed mill-ewwel cordial meetings li kelli ...  L-ewwelnett qatt ma kienet tiġri, nista’ nassigurak. 

ONOR. BEPPE FENECH ADAMI:  Qatt ma kien hemm struzzjonijiet mill-Ministeru jew mill-Gvern biex you assign, you award a bid for a particular tender?

L-INĠ. KARL CAMILLERI:  Le le, ma tarax!  It was definitely way beyond ...   Never.  Kont se ngħid li niftakar istanza fejn meta, ftit wara li dħalt fl-Enemalta, waqt meeting, il-Ministru Gatt kategorikament kien qalha fil-preżenza tiegħi – naħseb li kien qalha għalija għax kont għadni dieħel – biex fuq procurement lilu ma ndaħħluh f’xejn, ma nkellmuh xejn, ma nistaqsuh xejn, ma jrid jidħol f’xejn.  Qalilna li hu ma jridx jara lis-suppliers u lil ħadd, m’għandu x’jaqsam xejn.  Jiġifieri diġà kien hemm dik id-direzzjoni li mill-Ministeru assolutament it was a no no just to ask anything about procurement, let alone li tieħu xi direzzjoni.  Fuq l-RMC kien hawn dik l-istruzzjoni li kienet darba, però fuq l-FPC le.  

ONOR. BEPPE FENECH ADAMI:  Inti naħseb segwejt dawn il-laqgħat li qegħdin nagħmlu hawnhekk, u allura taf li staqsejt din il-mistoqsija li se nagħmel lilek lil kull membru tal-FPC li deher hawnhekk.  Inti qatt ġejt avviċinat biex tagħti opinjoni fuq l-atteġġjament taċ-Chairman fl-FPC minn xi ġurnalisti?

L-INĠ. KARL CAMILLERI:  Jiena nista’ ngħidlek li ma tajt l-ebda stqarrija lill-media,  u fuq dak ir-rapport li qed issemmi, jien naħseb li għamlu allegazzjonijiet ħżiena, mhumiex veri.  

ONOR. BEPPE FENECH ADAMI:  Jiġifieri you were never approached and you never approached ...

L-INĠ. KARL CAMILLERI:  Jiena qatt ma tajt stqarrijiet lill-media.

ONOR. BEPPE FENECH ADAMI:  U allura inti m’intix il-persuna li allegatament għedt li l-oil buying used to  be Chairman’s territory?

L-INĠ. KARL CAMILLERI:  Jien m’għamilt l-ebda stqarrija fil-media.

ONOR. BEPPE FENECH ADAMI:  Però din l-istqarrija saret minn xi ħadd li qed jgħid li, għalkemm kien jeżisti l-FPC, effettivament this was the Chairman’s territory – qed jirreferu għaċ-Chairman Tranter – u kważi kważi l-FPC kien qiegħed hemmhekk għalxejn ...

ONOR. OWEN BONNICI:  Onor. Fenech Adami, għal liema rapport qed tirreferi?

ONOR. BEPPE FENECH ADAMI:  Għal dak li rriferejt għalih diversi drabi ppubblikat f’”The Times of Malta” fl-24 ta’ Lulju 2013 minn Ivan Camilleri.

L-INĠ. KARL CAMILLERI:  Jiena nista’ ngħidlek li dak ir-rapport qed jagħmel allegazzjonijiet li, fil-fehma tiegħi,  mhumiex veri għar-raġuni sempliċi li l-bids li kienu jidħlu kollha konna narawhom, u d-deċiżjoni ta’ lil min jingħata kienet tkun a unanimous and collective decision.  Kif għedt aktar kmieni, waqt in-negozjati qabel ma ċ-Chairman iċempel, konna niftehmu kollha bejnietna biex lil “dan” jagħfsu 50ċ, u lil “dan” forsi jagħfsu 75ċ, għax id-darba l-oħra tahielna.  Jiġifieri diġà kien ikun hemm pjan kif iċ-Chairman ...

ONOR. BEPPE FENECH ADAMI:  U dan taħt it-tliet Chairmen u l-Acting Chairmen li kien hemm?

L-INĠ. KARL CAMILLERI:  Nista’ nassigurak li dejjem kienet l-istess proċedura u l-istess prassi.

ONOR. BEPPE FENECH ADAMI:  Inti segwejt ukoll li waħda mill-akkużi serji li saret fir-Rapport tal-Awditur li ġie esibit dokument fejn hemm qisu tħażżiz fuqu  - naħseb li dan id-dokument sar notorju – li ġie deskritt bħala l-Minuti li kienu jinżammu.  X’inhuma l-kummenti tiegħek?

L-INĠ. KARL CAMILLERI:  Dan id-dokument huwa dated 26th May 2008, u jien kont għadni ma dħaltx fl-Enemalta, u allura I can’t comment about that.  Li naf huwa li konna nagħmlu hu li, meta nispiċċaw, il-karti kollha li kien ikollna, including the adjudication sheet, kollha fl-envelope sealed fis-safe taċ-Chairman.
  
ONOR. BEPPE FENECH ADAMI:  Għidilna daqsxejn il-proċedura kif kienet taħdem eżatt.

L-INĠ. KARL CAMILLERI: L-ewwel naraw id-dokumenti kollha, jiġifieri l-bids narawhom waħda waħda u nibdew naqrawhom, u ngħidu “dan” sfortunatament ma riedx joffri, “dan” mhux spec tajjeb, “dan” tajjeb għax qed joffri “hekk”, “hekk” u “hekk”.  U tarahom waħda waħda, u kulħadd jiddiskutihom u nibdew narawhom u nieħdu l-calculations tagħna biex naraw naqblux, u kulħadd jaħdimha flimkien u niddiskutuha flimkien.  Imbagħad isir speċi ta’ ranking u tgħid l-orħos wieħed huwa “dan”, it-tieni l-orħos huwa “dan”, l-ieħor qiegħed ‘il bogħod b’mod fenomenali, u allura ma’ “dawn” it-tnejn għandna niddiskutu għax l-ieħor mhux se jiċċaqlaq.  Jiġifieri jekk wieħed qiegħed, pereżempju, $7 u l-ieħor qegħdin $17, mhux se jċedilek; imma jekk wieħed qiegħed $7 u l-ieħor $9, forsi hemm ċans.  Imbagħad ngħidu, “Mela dan kemm nistgħu nnaqqsulu?”   Tas-$7 forsi jinżel 50ċ, u l-ieħor biex jersaq lejh irid jinżel $2.25, u niddeċiedu più o meno fejn inkunu nistgħu nagħfsu f’dawn il-famużi negozjati.   Iċ-Chairman iċempel lill-ewwel wieħed u jgħidlu – il-frażi kienet ‘Sharpen your pencil’ – basically biex jagħtina prezz aħjar.  Imbagħad, nitkellmu mat-tieni wieħed jew forsi mat-tielet wieħed, forsi they will come back after 15 minutes, għax huma forsi ma jkunux jistgħu jgħidulek mill-ewwel li se jneħħuhomlna l-50ċ, forsi jitkellmu ma’ xi ħadd, nistennew – ġieli tkun fit-tul – nistennew sakemm all of them come back to us.  Meta mbagħad jgħidulna that it was their final position, understood and agreed, nieħdu nota, nagħlqu t-telephone, naraw min ġie l-ewwel, u nagħmlu telefonata fejn ngħidulu, “Prosit, kellek l-aħjar deal”.  Ngħidulu b’liema kundizzjonijiet se nagħmlu d-deal, imbagħad ikun hemm erbgħa min-nies li jieħdu d-dettalji.  L-Inġinier Borg jieħu d-dettalji tax-shipments u tal-prodott, l-FC tal-Petroleum jieħu d-dettalji ta’  dak li jrid iħallas u r-Risk Manager u ċ-CFO jieħdu d-dettalji minħabba l-hedges; imbagħad jaraw kif se jiddiskutu magħhom minħabba l-pagamenti globali, għax ovvjament dawn mhumiex pagamenti żgħar.  Imbagħad indaħħlu kollox fl-envelope, nissiġillawh, niffirmaw kemm fuq l-adjudication sheet  kif ukoll fuq is-seal, u nagħmluh fis-safe.  

ONOR. BEPPE FENECH ADAMI:  Inti għedtilna li  ma kienux jinżammu Minuti fil-perijodu tiegħek.

L-INĠ. KARL CAMILLERI:  Fl-ewwel perijodu le. 

ONOR. BEPPE FENECH ADAMI: U f’ħin minnhom bdew jinżammu Minuti fil-perijodu tiegħek jew le?

L-INĠ. KARL CAMILLERI:  Le, fil-perijodu tiegħi bdejna nżommu l-Minuti wara li għamilna r-review tal-procedures.

ONOR. BEPPE FENECH ADAMI:  Allura, proċeduralment, l-uniku bdil fil-proċedura minn dan kollu kien li bdew jinżammu l-Minuti.  
L-INĠ. KARL CAMILLERI:  Effettivament iva, però il-prassi baqgħet assolutament l-istess.

THE CHAIRMAN:  L-Onor. Kristy Debono.

ONOR. KRISTY DEBONO:  Sur Camilleri, iktar  kmieni  semmejt li inti ġejt appuntat CEO b’mission statement partikolari, li jkun hemm financial stability, u jiġu wkoll implimentati ċerti proġetti.  L-ewwel nett, dawn l-objectives ġew implimentati fit-term tiegħek?

L-INĠ. KARL CAMILLERI:  Il-major projects li jien ħdimt fuqhom, u li llum il-ġurnata qegħdin isiru realtà, huma: d-Delimara extension; l-interconnector li prattikament wasal  biex isir – jien kont strumentali li ninnegozja mat-Taljani l-permessi – il-kreazzjoni tal-ARMS, for the good or bad of it, biex aħna jkollna a better revenue management system; l-introduzzjoni tas-sub fil-Korporazzjoni, li waqqgħet ħafna mill-old platforms biex nibdlu platform waħda, u nista’ ngħidlek li dan jirrikjedi ħafna training intern; il-Marsa shutdown; ir-requirement tal-ISO 1401; id-debt restructuring li hawnhekk ma semmejnihx u li kien eżerċizzju enormi biex inċaqilqu kważi €300 miljun minn fuq il-balance sheet tal-Enemalta.  U hawnhekk nixtieq nirringrazzja lill-klassi politika kollha, għax kienet xi ħaġa li kulħadd fehem kemm kienet importanti u li jien ħdimt ħafna fuqha.  Rajt ukoll li ngħaġġlu iktar fil-ħruġ tal-accounts.  Iva, kien hemm problema fejn l-accounts kienu jdumu biex joħorġu għax ma kellniex biżżejjed nies biex ngħaġġluhom iktar u nkunu in time; nistennew x’se jiġri bil-Petroleum Division – għax f’dak il-każ il-Privatisation Unit kienu jmexxuna, ma kontx immexxi jien –  u l-handover tal-gass.  Kif tiftakru, fi żmieni kelli d-diżgrazzja li nara four shutdowns, u allura ridna naraw kif nirranġaw iktar is-sistema biex nagħmluha iktar robusta, nirranġaw id-distribuzzjoni għax id-distribuzzjoni kellha tikber.  Fil-fatt, issa meta nagħlqu l-Marsa, n-network tad-distribution irid jinbidel, u kien hawn xi xogħlijiet li qegħdin isiru wkoll.  Allura f’dawn il-proġetti kollha jien ridt nara li l-Enemalta tasal hemmhekk.

ONOR. KRISTY DEBONO:  Napprezzaw li kien żmien sensittiv ħafna anke finanzjarjament.  Il-financial stability żammejtha stabbli kemm stajt?

L-INĠ. KARL CAMILLERI:    Kemm stajna, ovvjament.  Waħda  mill-affarijiet li kont qed naħdem fuqha kienet li jien ma xtaqtx nagħmel cost cutting, imma ħdimt  with cost reduction, jiġifieri tnaqqas l-ispejjeż tiegħek.  U r-recurrent costs x’inhuma?  Maintenance, operations and salaries.  

ONOR. KRISTY DEBONO:  U żżid l-effiċjenza.

L-INĠ. KARL CAMILLERI:  Dażgur.  Inti ma timpjegax aktar nies, imma you train more to make more work, you insert systems to improve the system.  Fuq it-tariffa, kellna tariffa li fl-2010 ħadmet favurina u l-hedges ħadmu, waqt li fi snin oħra ma ħadmux, allura tlifna.  U fuq the other operations naraw kif we make every penny count two pennies, allura tara kif you reduce your requirements, you don’t make them gold plated, imma tagħmilhom silver plated ir-requirements, u jservuk xorta imma tonfoq inqas, u tara fejn tnaqqas dawn l-ispejjeż.  

THE CHAIRMAN:  Grazzi.  L-Onor. Chris Agius.

ONOR. CHRIS AGIUS:  Fir-Rapport tal-Awditur joħroġ ċar li kien hemm political interference, u din toħroġ ukoll fid-dossier li għamlet l-Enemalta qabel l-elezzjoni tal-2008 li, skont dak li sirna nafu hawnhekk, sar mis-Sur Spiteri Gingell.  Malli lħaqt inti, inti għedt li żidt in-numru ta’ Chief Officers minn tlieta għal sitta, u ħriġt sejħa ta’ reklutaġġ.  Inti għedt li s-sejħa l-ewwel saret interna, imbagħad saret through ETC procedures.  

L-INĠ. KARL CAMILLERI:  Le, jiena rċevejtha litteralment at the stage to issue it externally.  Meta rċevejtha jien kienet biex noħorġuha externally.

ONOR. CHRIS AGIUS:  Jiġifieri ħarġet is-sejħa, u inti sibtha bis-sejħa lesta għal four new Chief Officers. Voldieri saru l-interviews, jekk kien hemm interviews, u kont preżenti inti.

L-INĠ. KARL CAMILLERI:  Jiena kont nattendi l-aħħar interview għax ikollok il-pooling in ...

ONOR. CHRIS AGIUS:  Ikun hemm  short listing? 

L-INĠ. KARL CAMILLERI:  Ikun hemm short listing, imbagħad a second round, u mat-third round kont nidħol jien.

ONOR. CHRIS AGIUS:  Meta xehdu qablek hawnhekk kemm is-Sur Tranter u, jekk m’iniex sejjer żball, anke Mr. Gatt Baldacchino qalu li l-political interference kienet waqt reklutaġġ.  Dan it-tip ta’ interference meta inti ħtart erba’ Chief Officers li huma persuna ta’ ċertu kalibru, sibtu jew you just chose the best?

L-INĠ. KARL CAMILLERI:  No, I said it very clearly, I wanted to choose the best.  

ONOR. CHRIS AGIUS:  U, skont inti, allura dawk maħtura kienu the best.

L-INĠ. KARL CAMILLERI:  From the candidates I had, għax I couldn’t head hunt.

ONOR. CHRIS AGIUS:  Mix-short list li għaddewlek huma.

L-INĠ. KARL CAMILLERI:  Jiena nista’ ngħid li mill-kandidati li kelli, I think I chose the best.

L-INĠ. KARL CAMILLERI:  Mr Chairman, jekk ma jimpurtax, nixtieq nagħmel kumment żgħir biex nagħlaq. 
 
THE CHAIRMAN:  Skużani.  L-Onor. Owen Bonnici.

ONOR.  OWEN BONNICI:  Sur Camilleri, qabel tagħmel il-kumment, ħalli nkunu ċari għax we have to be fair in everything.  Inti kont CEO fl-iktar perijodu sensittiv tar-rapport.  Ir-rapport huwa 2008-2011 u int kont CEO prattikament għall-perijodu kollu, tneħħi xi xhur fl-2008 u fl-2011.  Jiġifieri min-naħa tagħna se jkun hemm ħtieġa żgur li terġa’ titla’ twieġeb id-domandi hawnhekk.  Naturalment għandek dritt tagħmel l-istatements kollha li tixtieq; però keep in mind li mhux se tispiċċa llum u daqshekk, imma se terġa’ tissejjaħ biex titla’ żgur min-naħa tagħna. 

L-INĠ. KARL CAMILLERI:  Jien kulma xtaqt ngħid huwa li nifhem li l-Awditur Ġenerali tkellem man-nies tal-Enemalta, però naħseb li kien ikun tajjeb kieku tkellem magħna għax konna nkunu nistgħu nagħtuh iktar informazzjoni. 

It-tieni rrid ngħid li jiddispjaċini li l-Enemalta m’għajtitlix biex inkun nista’ nagħti aktar feedback.  U l-aħħar waħda – forsi hi daqsxejn iebsa – hi l-fatt li l-Enemalta mhijiex il-cables u l-Power Station, l-Enemalta hija dawk l-1,700 ruħ li jaħdmu kuljum.  B’hekk nixtieq nagħmel appell lill-media u lill-poplu Malti biex jagħtu ċans lill-Enemalta, għax 99.9% of the time they get it right.  Ovvjament ikun hemm drabi fejn isiru żbalji.  Jien nixtieq insellem lill-ħaddiema li kelli l-unur u x-xorti li naħdem magħhom hemmhekk fejn rajt ħafna integrità u professjonalità.  Nirringrazzjakom.

THE CHAIRMAN:  Grazzi.  Il-ġurnata t-tajba.  Peress li s-seduta kienet sa nofsinhar, u bħalissa huwa nofsinhar neqsin ftit minuti, ma naħsibx li huwa l-każ li nibdew nisimgħu xhud ieħor.  Għalhekk ix-xhud li kellu jixhed wara s-Sur Camilleri, li huwa s-Sur Pandolfino u l-Inġinier Borg, issa jixhdu għada fil-5:00 p.m.

ONOR. BEPPE FENECH ADAMI:  Għada għadna marbutin mill-5:00 p.m.?

ONOR. OWEN BONNICI:  Iva, jekk jogħġobkom, għax għandi nies ġejjin minn barra apposta biex jiltaqgħu miegħi, u ma nistax nagħmel mod ieħor.

THE CHAIRMAN:  Grazzi lil kulħadd.  Nirringrazzja lis-Sur Mifsud, lin-nies tiegħu, lill-media  u lil dawk kollha li kienu qegħdin isegwuna.  Niltaqgħu għada fil-5:00 p.m.

Fil-11:58 a.m. il-Kumitat aġġorna. 

